
ਦਿੱਲੀ ਨੇ  ਦਿੱਤਾ ਮੋਦੀ ਦਾ ਸਾਥ, ਸਾਰੀਆਂ 7 ਸੀਟਾਂ
’ਤੇ ਖਿੜਿਆ ਕਮਲ

ਰਾਜਗ ਬਹੁਮਤ
ਦੇ ਪਾਰ ਪਰ ਸੱਤਾ
ਦੀ ਭਾਈਵਾਲੀ
'ਚ ਨਾਇਡੂ-
ਨਿਤੀਸ਼ ਦੀ

ਅਹਿਮ ਭੂਮਿਕਾ

PM ਮੋਦੀ ਨੇ  ਅੱਜ ਵਿਸ਼ਵ ਵਾਤਾਵਰਨ ਦਿਵਸ ‘ਤੇ ‘ਏਕ
ਪੇੜ ਮਾਂ ਕੇ ਨਾਮ’ ਮੁਹਿੰਮ ਦੀ ਕੀਤੀ ਸ਼ੁਰੂਆਤ

2024 ਦੀਆਂ ਲੋਕ ਸਭਾ ਚੋਣਾਂ ਵਿਚ ਭਾਜਪਾ ਦੀ ਅਗਵਾਈ ਵਾਲੇ ਗੱਠਜੋੜ ਨੇ  291 ਸੀਟਾਂ ਜਿੱਤ ਕੇ ਬਹੁਮਤ ਹਾਸਲ ਕਰ ਲਿਆ ਹੈ ਪਰ ਹੁਣ ਸੱਤਾ ਦੀ ਭਾਈਵਾਲੀ ਵਿਚ
ਚੰਦਰਬਾਬੂ ਨਾਇਡੂ ਅਤੇ ਨਿਤੀਸ਼ ਕੁਮਾਰ ਦਾ ਅਹਿਮ ਰੋਲ ਹੋਵੇਗਾ। ਇਸ ਦੇ ਪਿੱਛੇ ਦਾ ਕਾਰਨ ਇਹ ਹੈ ਕਿ ਭਾਜਪਾ ਆਪਣੇ ਦਮ ’ਤੇ ਬਹੁਮਤ ਦੇ ਅੰਕੜੇ ਨੂੰ ਛੂਹ ਨਹੀਂ ਸਕੀ।
ਭਾਜਪਾ ਸਿਰਫ਼ 240 ਸੀਟਾਂ ਹੀ ਜਿੱਤ ਸਕੀ ਹੈ। ਇਸ ਵਾਰ ਉਸ ਨੂੰ ਪਹਿਲਾਂ ਦੇ ਮੁਕਾਬਲੇ 63 ਸੀਟਾਂ ਦਾ ਨੁਕਸਾਨ ਹੋਇਆ ਹੈ। ਉਥੇ ਹੀ ਉਸ ਦੀ ਸਹਿਯੋਗੀ ਪਾਰਟੀ ਤੇਲਗੂ
ਦੇਸ਼ਮ ਨੂੰ 16, ਜਨਤਾ ਦਲ (ਯੂ) ਨੂੰ 12, ਸ਼ਿਵ ਸੈਨਾ (ਐੱਸ) ਨੂੰ 7, ਐੱਲ. ਜੇ. ਪੀ (ਆਰ.ਪੀ.) ਨੂੰ 5 ਅਤੇ ਹੋਰ ਸਹਿਯੋਗੀ ਪਾਰਟੀਆਂ ਨੂੰ 11 ਸੀਟਾਂ ਮਿਲੀਆਂ ਹਨ। ਉਥੇ ਹੀ
ਉਹ ਹੋਰ ਦੋ ਕਿਸੇ ਗੱਠਜੋੜ ਦਾ ਹਿੱਸਾ ਨਹੀਂ ਹਨ, ਉਹ 18 ਸੀਟਾਂ ਜਿੱਤਣ ਵਿਚ ਕਾਮਯਾਬ ਰਹੇ, ਜਿਨ੍ਹਾਂ ਵਿਚ ਅਕਾਲੀ ਦਲ ਬਾਦਲ ਦੀ ਨੇ ਤਾ ਹਰਸਿਮਰਤ ਕੌਰ ਅਤੇ ਜੇਲ ਤੋਂ
ਚੋਣ ਲੜ ਰਹੇ ਖਾਲਿਸਤਾਨ ਹਮਾਇਤੀ ਅੰਮ੍ਰਿਤਪਾਲ ਸਿੰਘ ਮੁੱਖ ਹਨ।4 ਸੂਬਿਆਂ ਨੇ  ਤੋੜਿਆ 400 ਪਾਰ ਦਾ ਸੁਪਨਾ
ਭਾਜਪਾ ਨੇ  ਆਪਣੀ ਚੋਣ ਮੁਹਿੰਮ ਦੌਰਾਨ ‘ਐੱਨ. ਡੀ. ਏ. 400 ਪਾਰ’ ਦਾ ਨਾਅਰਾ ਦਿੱਤਾ ਸੀ। ਹਾਲਾਂਕਿ ਨਤੀਜਿਆਂ ਤੋਂ ਪਹਿਲਾਂ ਆਏ ਚੋਣ ਸਰਵੇਖਣਾਂ ’ਚ ਅਜਿਹਾ ਲੱਗ
ਰਿਹਾ ਸੀ ਕਿ ਐੱਨ. ਡੀ. ਏ. ਇਸ ਵਾਰ 400 ਪਾਰ ਕਰ ਜਾਵੇਗੀ ਪਰ ਅਜਿਹਾ ਹੋਇਆ ਨਹੀਂ। ਐੱਨ. ਡੀ. ਏ. ਦੇ 400 ਪਾਰ ਦੇ ਸੁਪਨੇ  ਨੂੰ ਜਿਨ੍ਹਾਂ ਸੂਬਿਆਂ ਨੇ  ਚਕਨਾਚੂਰ
ਕੀਤਾ, ਉਨ੍ਹਾਂ ’ਚ ਯੂ. ਪੀ. ਸਮੇਤ 4 ਸੂਬੇ ਸ਼ਾਮਲ ਹਨ, ਜੋ ਹੇਠਾਂ ਦੱਸੇ ਹਨ-
ਉੱਤਰ ਪ੍ਰਦੇਸ਼
ਉੱਤਰ ਪ੍ਰਦੇਸ਼ ਦੀ 80 ਲੋਕ ਸਭਾ ਸੀਟਾਂ ’ਤੇ ਦੇਸ਼ ਹੀ ਨਹੀਂ, ਦੁਨੀਆ ਦੀਆਂ ਵੀ ਨਜ਼ਰਾਂ ਟਿਕੀਆਂ ਹੋਈਆਂ ਸਨ ਕਿਉਂਕਿ ਸੀਟਾਂ ਦੇ ਲਿਹਾਜ਼ ਨਾਲ ਇਹ ਭਾਰਤ ਦਾ ਸਭ ਤੋਂ ਵੱਡਾ
ਸੂਬਾ ਹੈ ਅਤੇ ਇਸ ਨੂੰ ਜਿੱਤੇ ਬਿਨਾ ਦਿੱਲੀ ਦੀ ਸੱਤਾ ’ਤੇ ਕਾਬਜ਼ ਹੋਣਾ ਲਗਭਗ ਨਾ-ਮੁਮਕਿਨ ਹੁੰਦਾ ਹੈ। ਇਸ ਵਾਰ ਦੀਆਂ ਚੋਣਾਂ ’ਚ ਜੇ ਕਿਸੇ ਸੂਬੇ ’ਚ ਭਾਜਪਾ ਨੂੰ ਸਭ ਤੋਂ ਵੱਡਾ
ਨੁਕਸਾਨ ਹੋਇਆ ਹੈ ਤਾਂ ਉਹ ਹੈ ਉੱਤਰ ਪ੍ਰਦੇਸ਼। 2014 ਅਤੇ 2019 ’ਚ ਭਾਰੀ ਜਿੱਤ ਤੋਂ ਬਾਅਦ 2024 ’ਚ ਭਾਜਪਾ ਸਿਰਫ 37 ਸੀਟਾਂ ’ਤੇ ਹੀ ਸਿਮਟ ਗਈ ਹੈ ਜਦਕਿ
ਇੰਡੀ ਗੱਠਜੋੜ ਨੇ  42 ਸੀਟਾਂ ’ਤੇ ਆਪਣਾ ਕਬਜ਼ਾ ਕੀਤਾ ਹੈ। ਪਿਛਲੀਆਂ ਚੋਣਾਂ ’ਚ ਐੱਨ. ਡੀ. ਏ. ਨੇ  64 ਸੀਟਾਂ ’ਤੇ ਜਿੱਤ ਹਾਸਲ ਕੀਤੀ ਸੀ। ਇਸ ਵਾਰ ਐੱਨ. ਡੀ. ਏ. ਨੂੰ
ਇਸ ਸੂਬੇ ’ਚ ਹੀ 27 ਸੀਟਾਂ ਦਾ ਨੁਕਸਾਨ ਹੋਇਆ ਹੈ।
ਮਹਾਰਾਸ਼ਟਰ
ਐੱਨ. ਡੀ. ਏ. ਨੇ  ਮਹਾਰਾਸ਼ਟਰ ’ਚ ਵੱਡੀ ਜਿੱਤ ਦਾ ਦਾਅਵਾ ਕੀਤਾ ਸੀ ਪਰ ਇਸ ਵਾਰ ਉਨ੍ਹਾਂ ਦਾ ਇਹ ਦਾਅਵਾ ਸਹੀ ਸਾਬਤ ਨਹੀਂ ਹੋਇਆ। 2019 ਦੀਆਂ ਚੋਣਾਂ ਦੀ ਗੱਲ
ਕਰੀਏ ਤਾਂ ਇਸ ਸੂਬੇ ’ਚ ਐੱਨ. ਡੀ. ਏ. ਨੂੰ 41 ਸੀਟਾਂ ’ਤੇ ਜਿੱਤ ਮਿਲੀ ਸੀ ਪਰ ਇਸ ਵਾਰ ਇਥੇ ਐੱਨ. ਡੀ. ਏ. ਨੇ  21 ਅਤੇ ਮਹਾਵਿਕਾਸ ਅਘਾੜੀ ਨੇ  25 ਸੀਟਾਂ ’ਤੇ ਜਿੱਤ
ਹਾਸਲ ਕੀਤੀ ਹੈ। ਭਾਜਪਾ ਨੇ  15 ਅਤੇ ਸ਼ਿੰਦੇ ਧੜੇ ਨੇ  6 ਸੀਟਾਂ ਜਿੱਤੀਆਂ ਹਨ। ਉੱਧਰ ਮਹਾਵਿਕਾਸ ਅਘਾੜੀ ’ਚ ਕਾਂਗਰਸ 7, ਸ਼ਿਵ ਸੈਨਾ ਊਧਵ ਧੜੇ ਨੇ  10 ਅਤੇ ਐੱਨ. ਸੀ.
ਪੀ. (ਸ਼ਰਦ ਚੰਦਰ) ਨੇ  8 ਸੀਟਾਂ ਜਿੱਤੀਆਂ ਹਨ। ਇਸੇ ਤਰ੍ਹਾਂ ਨਾਲ ਪਿਛਲੀਆਂ ਚੋਣਾਂ ਦੇ ਮੁਕਾਬਲੇ ਐੱਨ. ਡੀ. ਏ. ਨੂੰ 16 ਸੀਟਾਂ ਦਾ ਨੁਕਸਾਨ ਝੱਲਣਾ ਪਿਆ।
ਰਾਜਸਥਾਨ
ਰਾਜਸਥਾਨ ਦੀਆਂ 25 ਸੀਟਾਂ ’ਚੋਂ ਭਾਜਪਾ ਨੇ  14 ਅਤੇ ਕਾਂਗਰਸ ਨੇ  8 ਸੀਟਾਂ ’ਤੇ ਜਿੱਤ ਦਰਜ ਕੀਤੀ ਹੈ ਜਦਕਿ 3 ਸੀਟਾਂ ਹੋਰਨਾਂ ਦੇ ਖਾਤੇ ’ਚ ਗਈਆਂ ਹਨ। ਜੇ 2019
ਦੀਆਂ ਚੋਣਾਂ ਦੀ ਗੱਲ ਕਰੀਏ ਤਾਂ ਭਾਜਪਾ ਨੇ  ਇਥੇ 25 ਸੀਟਾਂ ਜਿੱਤ ਕੇ ਕਲੀਨ ਸਵੀਪ ਕੀਤਾ ਸੀ। ਇਸ ਲਿਹਾਜ਼ ਨਾਲ ਭਾਜਪਾ ਨੂੰ ਇਥੇ ਪਿਛਲੀਆਂ ਲੋਕ ਸਭਾ ਚੋਣਾਂ ਦੇ
ਮੁਕਾਬਲੇ ’ਚ ਲੱਗਭਗ 11 ਸੀਟਾਂ ਦਾ ਨੁਕਸਾਨ ਹੋਇਆ ਹੈ।

ਦੇਸ਼ਭਰ ’ਚ ਖਾਸ ਕਰ ਕੇ ਉੱਤਰ ਪ੍ਰਦੇਸ਼ ’ਚ ਭਾਰਤੀ ਜਨਤਾ ਪਾਰਟੀ ਨੂੰ ਵੱਡੀ ਨਿਰਾਸ਼ਾ ਦਾ ਸਾਹਮਣਾ ਕਰਨਾ ਪਿਆ ਹੈ ਪਰ ਦਿੱਲੀ ਨੇ  ਮੋਦੀ ਦਾ ਸਾਥ ਖੁੱਲ੍ਹ ਕੇ ਦਿੱਤਾ
ਅਤੇ ਸਾਰੀਆਂ ਸੱਤ ਸੀਟਾਂ ’ਤੇ ਭਾਜਪਾ ਦੇ ਉਮੀਦਵਾਰ ਜਿੱਤੇ। ਲਗਾਤਾਰ ਤੀਜੀ ਵਾਰ ਦਿੱਲੀ ਦੀਆਂ ਸਾਰੀਆਂ ਸੱਤ ਸੀਟਾਂ ’ਤੇ ਪੀ. ਐੱਮ. ਨਰਿੰਦਰ ਮੋਦੀ ਦਾ ਪ੍ਰਭਾਵ
ਦੇਖਣ ਨੂੰ ਮਿਲਿਆ ਅਤੇ ਭਾਰਤੀ ਜਨਤਾ ਪਾਰਟੀ ਨੇ  ਜਿੱਤ ਹਾਸਲ ਕੀਤੀ, ਜਦਕਿ ‘ਆਪ’ ਅਤੇ ਕਾਂਗਰਸ ਦੋਵਾਂ ਨੂੰ ਇਕੱਠਿਆਂ ਲੜਨ ਦੇ ਬਾਵਜੂਦ ਹਾਰ ਦਾ ਮੂੰਹ
ਦੇਖਣਾ ਪਿਆ। ਭਾਰਤੀ ਚੋਣ ਕਮਿਸ਼ਨ ਦੀ ਵੈੱਬਸਾਈਟ ਮੁਤਾਬਕ ਭਾਰਤੀ ਜਨਤਾ ਪਾਰਟੀ ਦੇ ਉਮੀਦਵਾਰਾਂ ਨੇ  ਸਾਰੀਆਂ ਸੱਤ ਸੀਟਾਂ ਜਿੱਤੀਆਂ ਹਨ। ਸਭ ਤੋਂ ਵੱਧ
ਫਰਕ ਨਾਲ ਜਿੱਤਣ ਵਾਲੇ ਭਾਜਪਾ ਉਮੀਦਵਾਰ ਯੋਗਿੰਦਰ ਚੰਦੋਲੀਆ ਹਨ, ਜਿਨ੍ਹਾਂ ਨੇ  ਕਾਂਗਰਸ ਪਾਰਟੀ ਦੇ ਉਦਿਤ ਰਾਜ ਨੂੰ ਕਰਾਰੀ ਹਾਰ ਦਿੱਤੀ। ਦੂਜੀ ਵੱਡੀ ਜਿੱਤ
ਪੱਛਮੀ ਦਿੱਲੀ ਤੋਂ ਭਾਜਪਾ ਉਮੀਦਵਾਰ ਕਮਲਜੀਤ ਸਹਿਰਾਵਤ ਦੀ ਸੀ। ਕਮਲਜੀਤ ਨੇ  ਆਮ ਆਦਮੀ ਪਾਰਟੀ ਦੇ ਉਮੀਦਵਾਰ ਮਹਾਬਲ ਮਿਸ਼ਰਾ ਨੂੰ ਹਰਾਇਆ।
ਉੱਤਰ-ਪੂਰਬੀ ਦਿੱਲੀ ਤੋਂ ਭਾਜਪਾ ਉਮੀਦਵਾਰ ਮਨੋ ਜ ਤਿਵਾੜੀ ਤੀਜੀ ਵਾਰ ਸੰਸਦ ਮੈਂਬਰ ਚੁਣੇ ਗਏ ਹਨ। ਆਪਣੀ ਤੀਜੀ ਵੱਡੀ ਜਿੱਤ ਦਰਜ ਕਰਦਿਆਂ ਉਨ੍ਹਾਂ ਨੇ
ਕਾਂਗਰਸੀ ਉਮੀਦਵਾਰ ਕਨ੍ਹੱਈਆ ਕੁਮਾਰ ਨੂੰ ਹਰਾਇਆ। ਜੇਕਰ ਦੱਖਣੀ ਦਿੱਲੀ ਸੰਸਦੀ ਹਲਕੇ ਦੀ ਗੱਲ ਕਰੀਏ ਤਾਂ ਭਾਜਪਾ ਉਮੀਦਵਾਰ ਰਾਮਵੀਰ ਸਿੰਘ ਬਿਧੂੜੀ
ਨੇ  ਚੋਣ ਮੈਦਾਨ ਵਿਚ ਆਮ ਆਦਮੀ ਪਾਰਟੀ ਦੇ ਉਮੀਦਵਾਰ ਪਹਿਲਵਾਨ ਸਹੀਰਾਮ ਨੂੰ ਹਰਾਇਆ। ਬਿਧੂੜੀ ਨੇ  ਚੌਥੀ ਵੱਡੀ ਜਿੱਤ ਹਾਸਲ ਕੀਤੀ। ਨਵੀਂ ਦਿੱਲੀ
ਸੰਸਦੀ ਸੀਟ ’ਤੇ ਭਾਜਪਾ ਨੇ ਤਾ ਅਤੇ ਦਿੱਲੀ ਦੀ ਮੁੱਖ ਮੰਤਰੀ ਰਹੀ ਸੁਸ਼ਮਾ ਸਵਰਾਜ ਦੀ ਬੇਟੀ ਬਾਂਸੁਰੀ ਸਵਰਾਜ ਨੇ  ਭਾਰਤੀ ਜਨਤਾ ਪਾਰਟੀ ਦਾ ਝੰਡਾ ਲਹਿਰਾਇਆ।
ਬਾਂਸੂਰੀ ਨੇ  ਆਮ ਆਦਮੀ ਪਾਰਟੀ ਦੇ ਉਮੀਦਵਾਰ ਸੋਮਨਾਥ ਭਾਰਤੀ ਨੂੰ ਹਰਾਇਆ। ਪੂਰਬੀ ਦਿੱਲੀ ਦੀ ਗੱਲ ਕਰੀਏ ਤਾਂ ਭਾਰਤੀ ਜਨਤਾ ਪਾਰਟੀ ਦੇ ਉਮੀਦਵਾਰ
ਹਰਸ਼ ਮਲਹੋਤਰਾ ਨੇ  ਆਮ ਆਦਮੀ ਪਾਰਟੀ ਦੇ ਕੁਲਦੀਪ ਕੁਮਾਰ ਨੂੰ ਹਰਾਇਆ ਹੈ। ਚਾਂਦਨੀ ਚੌਕ ਸੀਟ ਨੂੰ ਲੈ ਕੇ ਇਹ ਅੰਦਾਜ਼ਾ ਲਗਾਇਆ ਜਾ ਰਿਹਾ ਸੀ ਕਿ ਇਹ
ਸੀਟ ਭਾਰਤੀ ਜਨਤਾ ਪਾਰਟੀ ਦੇ ਹੱਥੋਂ ਨਿਕਲ ਸਕਦੀ ਹੈ ਪਰ ਇੱਥੇ ਭਾਜਪਾ ਉਮੀਦਵਾਰ ਪ੍ਰਵੀਨ ਖੰਡੇਲਵਾਲ ਨੇ  ਕਾਂਗਰਸ ਦੇ ਜੈਪ੍ਰਕਾਸ਼ ਅਗਰਵਾਲ ਨੂੰ ਹਰਾ ਕੇ ਜਿੱਤ
ਹਾਸਲ ਕੀਤੀ।

ਲੋਕ ਸਭਾ ਚੋਣਾਂ 'ਚ ਮੇਰਠ ਤੋਂ ਅਰੁਣ ਗੋਵਿਲ ਨੇ  ਦਰਜ
ਕੀਤੀ ਜਿੱਤ, 36 ਸਾਲਾਂ ਬਾਅਦ ਮੁੜ ਖੱਟੀ ਪ੍ਰਸਿੱਧੀ

ਦੂਰਦਰਸ਼ਨ ਦੇ ਬਹੁਤ ਹੀ ਮਸ਼ਹੂਰ ਸੀਰੀਅਲ 'ਰਾਮਾਇਣ' 'ਚ ਭਗਵਾਨ ਰਾਮ ਦਾ ਕਿਰਦਾਰ ਨਿਭਾਉਣ ਕਾਰਨ ਹਰ ਘਰ 'ਚ ਮਸ਼ਹੂਰ ਹੋਏ ਅਰੁਣ ਗੋਵਿਲ ਨੇ  ਮੇਰਠ
ਸੰਸਦੀ ਹਲਕੇ ਰਾਹੀਂ ਇਕ ਵਾਰ ਫਿਰ ਤੋਂ ਆਪਣੀ 36 ਸਾਲ ਪੁਰਾਣੀ ਲੋਕਪ੍ਰਿਅਤਾ ਨੂੰ ਪਰਖਣ ਦਾ ਫੈਸਲਾ ਕੀਤਾ। ਗੋਵਿਲ ਨੇ  ਅੱਜ ਐਲਾਨੇ  ਆਮ ਚੋਣਾਂ ਦੇ ਨਤੀਜਿਆਂ
ਵਿੱਚ ਮੇਰਠ ਲੋਕ ਸਭਾ ਸੀਟ ਤੋਂ ਸਮਾਜਵਾਦੀ ਪਾਰਟੀ ਦੀ ਆਪਣੀ ਨਜ਼ਦੀਕੀ ਵਿਰੋਧੀ ਸੁਨੀਤਾ ਵਰਮਾ ਨੂੰ 10 ਹਜ਼ਾਰ ਤੋਂ ਵੱਧ ਵੋਟਾਂ ਦੇ ਫਰਕ ਨਾਲ ਹਰਾਇਆ। ਰਾਮਾਨੰ ਦ
ਸਾਗਰ ਦੇ ਸੀਰੀਅਲ 'ਰਾਮਾਇਣ' 'ਚ ਆਪਣੀ ਵਿਲੱਖਣ ਅਦਾਕਾਰੀ ਅਤੇ ਸੰਵਾਦ ਕਲਾ ਕਾਰਨ ਲੋਕਾਂ ਦੇ ਮਨਾਂ 'ਚ 'ਕਲਯੁਗ ਦੇ ਰਾਮ' ਦਾ ਅਕਸ ਬਣਾਉਣ ਵਾਲੇ ਅਰੁਣ
ਗੋਵਿਲ ਨੇ  ਵਿਆਪਕ ਪ੍ਰਸਿੱਧੀ ਦੇ ਬਾਵਜੂਦ ਸਿਆਸਤ ਦਾ ਰਾਹ ਬਾਕੀਆਂ ਦੇ ਮੁਕਾਬਲੇ ਬਹੁਤ ਦੇਰ ਨਾਲ ਫੜਿਆ ਹੈ।ਰਾਮਾਇਣ ਦੇ 'ਰਾਮ' ਦੇ ਕਿਰਦਾਰ ਤੋਂ ਮਿਲੀ ਪਛਾਣ
ਦਾ ਉਹ ਸਿਆਸੀ ਲਾਹਾ ਤਾਂ ਬਹੁਤ ਪਹਿਲਾਂ ਉਠਾ ਸਕਦੇ ਸਨ ਪਰ ਇਸ ਮਾਮਲੇ 'ਚ ਉਹ ਆਪਣੇ ਸਹਿ-ਕਲਾਕਾਰਾਂ ਤੋਂ ਕਾਫੀ ਪਛੜ ਗਏ ਅਤੇ ਉਨ੍ਹਾਂ ਨੂੰ ਚੋਣਾਵੀ
ਰਾਜਨੀਤੀ 'ਚ ਕੁੱਦਣ ਲਈ ਸਾਢੇ ਤਿੰਨ ਦਹਾਕਿਆਂ ਤੋਂ ਵੱਧ ਸਮਾਂ ਲੱਗ ਗਿਆ। ਉਹ 2021 ਵਿੱਚ ਭਾਰਤੀ ਜਨਤਾ ਪਾਰਟੀ ਵਿੱਚ ਸ਼ਾਮਲ ਹੋਏ। ਰਾਮਾਇਣ 'ਚ ਰਾਵਣ ਦਾ
ਕਿਰਦਾਰ ਨਿਭਾਉਣ ਵਾਲੇ ਅਰਵਿੰਦ ਤ੍ਰਿਵੇਦੀ ਅਤੇ ਸੀਤਾ ਦਾ ਕਿਰਦਾਰ ਨਿਭਾਉਣ ਵਾਲੀ ਦੀਪਿਕਾ ਚਿਖਲੀਆ ਨੇ  ਸੰਸਦ ਦੀ ਦਹਿਲੀਜ਼ ਤਾਂ ਬਹੁਤ ਪਹਿਲਾਂ ਹੀ ਪਾਰ ਕਰ
ਲਈ ਸੀ, ਪਰ 'ਰਾਮ' ਨੂੰ ਚੋਣ ਮੈਦਾਨ 'ਚ ਉਤਰਨ ਲਈ 36 ਸਾਲ ਲੱਗ ਗਏ। 12 ਜਨਵਰੀ, 1958 ਨੂੰ ਮੇਰਠ, ਉੱਤਰ ਪ੍ਰਦੇਸ਼ ਦੇ ਰਾਮ ਨਗਰ 'ਚ ਜਨਮੇ ਅਰੁਣ
ਗੋਵਿਲ 'ਰਾਮਾਇਣ' ਦੇ ਪਹਿਲੇ ਅਜਿਹੇ ਅਦਾਕਾਰ ਨਹੀਂ ਹਨ, ਜਿਨ੍ਹਾਂ ਨੂੰ ਐਮਪੀ ਦੀ ਚੋਣ ਲੜਨ ਦਾ ਮੌਕਾ ਮਿਲਿਆ ਹੈ, ਸਗੋਂ ਇਸ ਤੋਂ ਪਹਿਲਾਂ ਮਰਹੂਮ ਅਰਵਿੰਦ ਤ੍ਰਿਵੇਦੀ
ਅਤੇ ਦੀਪਿਕਾ ਦੀ ਭੂਮਿਕਾ ਨਿਭਾ ਚੁੱਕੇ ਸਨ। ਦੀਪਿਕਾ ਚਿਖਲੀਆ ਨੇ  ਆਪਣੇ ਟੈਲੀਵਿਜ਼ਨ ਅਤੇ ਫਿਲਮ ਕਰੀਅਰ ਤੋਂ ਤੁਰੰਤ ਬਾਅਦ ਰਾਜਨੀਤੀ ਵਿੱਚ ਪ੍ਰਵੇਸ਼ ਕੀਤਾ। ਉਨ੍ਹਾਂ
ਨੇ  1991 ਵਿੱਚ ਭਾਰਤੀ ਜਨਤਾ ਪਾਰਟੀ ਦੇ ਉਮੀਦਵਾਰ ਵਜੋਂ ਗੁਜਰਾਤ ਦੀ ਬੜੌਦਾ (ਹੁਣ ਵਡੋਦਰਾ) ਲੋਕ ਸਭਾ ਸੀਟ ਤੋਂ ਚੋਣ ਲੜੀ ਅਤੇ ਜਿੱਤੀ ਅਤੇ ਸੰਸਦ ਵਿੱਚ ਪਹੁੰਚੀ,
ਜਦੋਂ ਕਿ ਅਰਵਿੰਦ ਤ੍ਰਿਵੇਦੀ ਨੇ  ਵੀ ਭਾਜਪਾ ਦੀ ਟਿਕਟ 'ਤੇ ਸਾਬਰਕਾਂਠਾ ਸੀਟ ਤੋਂ ਚੋਣ ਲੜੀ ਅਤੇ ਜਿੱਤ ਕੇ ਸੰਸਦ ਪਹੁੰਚੇ। ਅਰੁਣ ਗੋਵਿਲ ਪਿਛਲੇ ਕਾਫੀ ਸਮੇਂ ਤੋਂ ਵੱਡੇ ਜਾਂ ਛੋਟੇ
ਪਰਦੇ 'ਤੇ ਨਜ਼ਰ ਨਹੀਂ ਆ ਰਹੇ ਹਨ। ਅਰੁਣ ਗੋਵਿਲ ਨੇ  ਆਪਣੇ ਐਕਟਿੰਗ ਕਰੀਅਰ ਦੀ ਸ਼ੁਰੂਆਤ 1977 'ਚ ਆਈ ਫਿਲਮ 'ਪਹੇਲੀ' ਨਾਲ ਕੀਤੀ ਸੀ। ਇਸ ਤੋਂ ਬਾਅਦ
ਉਨ੍ਹਾਂ ਨੇ  'ਸਾਵਨ ਕੋ ਆਨੇ  ਦੋ', 'ਸਾਂਚ ਕੋ ਆਂਚ ਨਹੀਂ' ਆਦਿ ਕਈ ਫਿਲਮਾਂ 'ਚ ਕੰਮ ਕੀਤਾ।ਹਾਲਾਂਕਿ ਫਿਲਮਾਂ 'ਚ ਉਨ੍ਹਾਂ ਦੇ ਸਫਰ ਨੂੰ ਬਹੁਤਾ ਸਫਲ ਨਹੀਂ ਕਿਹਾ ਜਾ ਸਕਦਾ
ਪਰ ਉਨ੍ਹਾਂ ਨੂੰ ਕੰਮ ਮਿਲਦਾ ਰਿਹਾ। ਸਾਲ 1987 ਅਰੁਣ ਗੋਵਿਲ ਲਈ ਪ੍ਰਸਿੱਧੀ ਅਤੇ ਖੁਸ਼ੀ ਦਾ ਭੰਡਾਰ ਲੈ ਕੇ ਆਇਆ। ਇਸ ਸਾਲ ਦੂਰਦਰਸ਼ਨ 'ਤੇ ਪ੍ਰਸਾਰਿਤ ਹੋਣ ਵਾਲਾ
ਨਿਰਮਾਤਾ-ਨਿਰਦੇਸ਼ਕ ਰਾਮਾਨੰ ਦ ਸਾਗਰ ਦਾ 'ਰਾਮਾਇਣ' ਸੀਰੀਅਲ ਆਪਣੇ ਆਪ 'ਚ ਇਕ ਇਤਿਹਾਸ ਬਣ ਗਿਆ। ਇਸ ਸੀਰੀਅਲ ਦੇ ਕਲਾਕਾਰ ਹਰ ਘਰ ਵਿੱਚ
ਪਛਾਣੇ ਗਏ। ਅਰੁਣ ਗੋਵਿਲ ਦੇ ਰਾਜਨੀਤੀ ਵਿੱਚ ਆਉਣ ਦੀ ਅਕਸਰ ਚਰਚਾ ਹੁੰਦੀ ਸੀ। ਕਦੇ ਉਨ੍ਹਾਂ ਨੂੰ ਕਾਂਗਰਸ ਦਾ ਕਰੀਬੀ ਮੰਨਿਆ ਜਾਂਦਾ ਸੀ ਅਤੇ ਕਿਹਾ ਜਾਂਦਾ ਸੀ
ਕਿ ਉਹ ਇੰਦੌਰ ਤੋਂ ਚੋਣ ਲੜ ਸਕਦੇ ਹਨ ਪਰ 2021 'ਚ ਉਨ੍ਹਾਂ ਨੇ  ਖੁਦ ਭਾਜਪਾ 'ਚ ਸ਼ਾਮਲ ਹੋ ਕੇ ਇਨ੍ਹਾਂ ਅਟਕਲਾਂ 'ਤੇ ਪਾਣੀ ਫੇਰ ਦਿੱਤਾ।

ਅੱਜ ਵਿਸ਼ਵ ਵਾਤਾਵਰਨ ਦਿਵਸ ਹੈ। ਇਸ ਮੌਕੇ ਪ੍ਰਧਾਨ ਮੰਤਰੀ ਮੋਦੀ ਨੇ  ਖੁਦ ਲੋਕਾਂ ਨੂੰ ਵਾਤਾਵਰਨ ਪ੍ਰਤੀ ਜਾਗਰੂਕ ਕਰਨ ਦੀ
ਮੁਹਿੰਮ ਸ਼ੁਰੂ ਕੀਤੀ ਹੈ। ਇਸ ਮੁਹਿੰਮ ਨੂੰ ‘ਏਕ ਪੇੜ ਮਾਂ ਕੇ ਨਾਮ’ ਦਿੱਤਾ ਗਿਆ ਹੈ। ਇਸ ਦੀ ਸ਼ੁਰੂਆਤ ਖੁਦ ਪੀਐਮ ਮੋਦੀ ਨੇ  ਇੱਕ
ਬੂਟਾ ਲਗਾ ਕੇ ਕੀਤੀ ਹੈ। ਪ੍ਰਧਾਨ ਮੰਤਰੀ ਨਰਿੰਦਰ ਮੋਦੀ ਨੇ  ਬੁੱਧ ਜੈਅੰਤੀ ਪਾਰਕ ਵਿੱਚ ਬੂਟਾ ਲਗਾ ਕੇ ਇਸ ਮੁਹਿੰਮ ਦੀ ਸ਼ੁਰੂਆਤ
ਕੀਤੀ ਹੈ। ਇਸ ਦਾ ਉਦੇਸ਼ ਦੇਸ਼ ਭਰ ਵਿੱਚ ਮੁਹਿੰਮ ਚਲਾ ਕੇ ਰੁੱਖ ਲਗਾਉਣਾ ਹੈ।
ਪੀਐਮ ਮੋਦੀ ਨੇ  ਅੱਜ ਕਰੀਬ 10.45 ਵਜੇ ਬੁੱਧ ਜੈਅੰਤੀ ਪਾਰਕ ਵਿੱਚ ਬੂਟੇ ਲਗਾ ਕੇ ਇਸ ਮੁਹਿੰਮ ਦੀ ਸ਼ੁਰੂਆਤ ਕੀਤੀ। ਪ੍ਰਧਾਨ
ਮੰਤਰੀ ਨੇ  ਇਸ ਮੁਹਿੰਮ ਰਾਹੀਂ ਦੇਸ਼ ਭਰ ਵਿੱਚ ਰੁੱਖ ਲਗਾਉਣ ਬਾਰੇ ਲੋਕਾਂ ਨੂੰ ਜਾਗਰੂਕ ਕਰਨ ਦੀ ਯੋਜਨਾ ਬਣਾਈ ਹੈ ਤਾਂ ਜੋ ਵਧਦੀ
ਗਲੋਬਲ ਵਾਰਮਿੰਗ ਨਾਲ ਨਜਿੱਠਿਆ ਜਾ ਸਕੇ। ਦੱਸ ਦੇਈਏ ਕਿ ਇਸ ਸਾਲ ਦੇਸ਼ ਦੇ ਕਈ ਰਾਜਾਂ ਵਿੱਚ ਲੋਕਾਂ ਨੂੰ ਕੜਾਕੇ ਦੀ ਗਰਮੀ
ਦਾ ਸੰਤਾਪ ਝੱਲਣਾ ਪਿਆ ਹੈ। ਇਸ ਸਬੰਧੀ ਮਾਹਿਰਾਂ ਨੇ  ਲੋਕਾਂ ਨੂੰ ਵੱਧ ਤੋਂ ਵੱਧ ਰੁੱਖ ਲਗਾਉਣ ਦੀ ਸਲਾਹ ਦਿੱਤੀ ਹੈ।ਵਿਸ਼ਵ
ਵਾਤਾਵਰਣ ਦਿਵਸ ਹਰ ਸਾਲ 5 ਜੂਨ ਨੂੰ ਲੋਕਾਂ ਨੂੰ ਵਾਤਾਵਰਣ ਸੁਰੱਖਿਆ ਅਤੇ ਟਿਕਾਊ ਵਿਕਾਸ ਦੇ ਮਹੱਤਵ ਤੋਂ ਜਾਣੂ ਕਰਵਾਉਣ ਦੇ
ਉਦੇਸ਼ ਨਾਲ ਮਨਾਇਆ ਜਾਂਦਾ ਹੈ। ਇਹ 150 ਤੋਂ ਵੱਧ ਦੇਸ਼ਾਂ ਵਿੱਚ ਮਨਾਇਆ ਜਾਂਦਾ ਹੈ। ਪਹਿਲੀ ਵਾਰ, ਵਿਸ਼ਵ ਵਾਤਾਵਰਣ
ਦਿਵਸ ਦੀ ਸ਼ੁਰੂਆਤ UNGA ਦੁਆਰਾ 5 ਜੂਨ 1972 ਨੂੰ ਕੀਤੀ ਗਈ ਸੀ। ਹਰ ਸਾਲ ਇਹ ਦਿਨ ਥੀਮ ਅਨੁਸਾਰ ਮਨਾਇਆ
ਜਾਂਦਾ ਹੈ। ਇਸ ਸਾਲ ਦੀ ਥੀਮ “ਭੂਮੀ ਬਹਾਲੀ, ਮਾਰੂਥਲੀਕਰਨ ਅਤੇ ਸੋਕੇ ਦੀ ਲਚਕਤਾ” (Land Restoration,
Desertification and Drought Resilience) ਰੱਖੀ ਗਈ ਹੈ ਅਤੇ ਇਸ ਵਾਰ ਸਾਊਦੀ ਅਰਬ ਨੂੰ ਮੇਜ਼ਬਾਨ ਦੇਸ਼
ਬਣਾਇਆ ਗਿਆ ਹੈ।



 ਪੁਲਸ ਜ਼ਿਲ੍ਹਾ ਅੰਮ੍ਰਿਤਸਰ ਦਿਹਾਤੀ ਅਧੀਨ ਆਉਂਦੇ ਪੁਲਸ ਥਾਣਾ ਲੋਪੋਕੇ ਦੇ ਸਰਹੱਦੀ ਪਿੰਡ ਕੱਕੜ ਵਿਖੇ ਉਚ ਅਧਿਕਾਰੀ ਦੀਆਂ ਹਦਾਇਤਾ ਅਤੇ ਡੀ.ਐੱਸ.ਪੀ
ਅਟਾਰੀ ਸੁਖਜਿੰਦਰ ਥਾਪਰ, ਬੀ. ਐੱਸ. ਐੱਫ. ਰਾਮ ਤੀਰਥ ਅਤੇ ਪੁਲਸ ਚੌਂਕੀ ਕੱਕੜ ਦੀ ਪੁਲਸ ਵੱਲੋਂ ਸਰਹੱਦੀ ਪਿੰਡ ਕੱਕੜ ਵਿਖੇ ਬਲਵਿੰਦਰ ਸਿੰਘ ਅਤੇ ਗੁਰਪ੍ਰੀਤ
ਸਿੰਘ ਪਿੰਡ ਕੱਕੜ ਦੇ ਘਰ ਰੇਡ ਦੌਰਾਨ ਕਰੋੜਾਂ ਦੀ ਡਰੱਗ ਮਨੀ ਸਮੇਤ ਦੋਵਾਂ ਨੂੰ ਕਾਬੂ ਕੀਤਾ ਗਿਆ। ਉਕਤ ਵਿਅਕਤੀ ਹੈਰੋਇਨ ਵੇਚਣ ਦਾ ਧੰਦਾ ਕਰਦੇ ਸਨ।
ਹੈਰੋਇਨ ਦੇ ਪੈਸੇ ਵੱਟ ਕੇ ਸਰਹੱਦ ਪਾਰ ਬੈਠੇ  ਸਮੱਗਲਰਾਂ ਨੂੰ ਭੇਜਦੇ ਹਨ। ਪੁਲਸ ਤੇ ਬੀ. ਐੱਸ. ਐੱਫ ਵਲੋਂ ਰੇਡ ਕਰਨ 'ਤੇ ਉਕਤ ਵਿਅਕਤੀਆਂ ਘਰੋਂ ਲੋਹੇ ਵਾਲੀ ਪੇਟੀ
ਵਿਚੋਂ ਇਕ ਕਰੋੜ 97 ਲੱਖ 14 ਹਜ਼ਾਰ 650 ਰੁਪਏ ਦੀ ਡਰੱਗ ਮਨੀ ਬਰਾਮਦ ਹੋਈ। ਇਸ ਸਬੰਧੀ ਪੁਲਸ ਥਾਣਾ ਲੋਪੋਕੇ ਵਿਖੇ ਉਕਤ ਵਿਅਕਤੀਆਂ ਖ਼ਿਲਾਫ 21,
27-ਏ, 29-61-85 ਐੱਨ.ਡੀ.ਪੀ.ਐੱਸ ਐਕਟ ਅਧੀਨ ਮੁਕੱਦਮਾ ਦਰਜ ਕਰਕੇ ਅਗਲੇਰੀ ਕਾਰਵਾਈ ਸ਼ੁਰੂ ਕਰ ਦਿੱਤੀ ਗਈ ਹੈ।

ਅੰਮ੍ਰਿਤਸਰ 'ਚ ਰੇਡ
ਕਰਨ ਗਈ ਪੰਜਾਬ
ਪੁਲਸ, ਜਦੋਂ ਘਰ ਦੀ
ਤਲਾਸ਼ੀ ਲਈ ਤਾਂ

ਉੱਡੇ ਹੋਸ਼

ਪੰਜਾਬ ’ਚ 35 ਸਾਲ ਬਾਅਦ ਦੋਬਾਰਾ ਦੇਖਣ ਨੂੰ
ਮਿਲਿਆ ਕੱਟੜਪੰਥੀ ਵਿਚਾਰਧਾਰਾ ਦਾ ਪਰਛਾਂਵਾਂ

ਪੰਜਾਬ ਵਿਚ ਕੱਟੜਪੰਥੀ ਵਿਚਾਰਧਾਰਾ ਦੇ ਲਈ ਜਾਣੇ ਜਾਂਦੇ ਸਿਮਰਨਜੀਤ ਸਿੰਘ ਮਾਨ ਬੇਸ਼ਕ ਹੀ ਸੰਗਰੂਰ ਲੋਕਸਭਾ ਚੋਣ ਹਾਰ ਗਏ ਪਰ ਉਨ੍ਹਾਂ ਦੇ ਜਾਂ ਹੋਰ
ਕੱਟੜਪੰਥੀ ਵਿਚਾਰਧਾਰਾ ਦੇ ਸਮਰਥਕਾਂ ਵਲੋਂ 35 ਸਾਲ ਪਹਿਲਾਂ ਜੋ ਮੁਹਿੰਮ ਸ਼ੁਰੂ ਕੀਤੀ ਗਈ ਸੀ ਉਸ ਦਾ ਪਰਛਾਂਵਾਂ ਇਕਵਾਰ ਫਿਰ ਪੰਜਾਬ ਵਿਚ ਦੇਖਣ ਨੂੰ
ਮਿਲਿਆ ਹੈ। ਜਿਸ ਦਾ ਸਬੂਤ ਫਰੀਦਕੋਟ ਸੀਟ ’ਤੇ ਸਰਬਜੀਤ ਸਿੰਘ ਅਤੇ ਖਡੂਰ ਸਾਹਿਬ ਤੋਂ ਅੰਮ੍ਰਿਤਪਾਲ ਸਿੰਘ ਨੂੰ ਮਿਲੀ ਜਿੱਤ ਦੇ ਰੂਪ ਵਿਚ ਦੇਖਣ ਨੂੰ
ਮਿਲਿਆ ਹੈ। ਇਹ ਦੋਵੇਂ ਹੀ ਖ਼ਾਲਿਸਤਾਨ ਸਮਰਥਕ ਮੰਨੇ  ਜਾਂਦੇ ਹਨ। ਇਨ੍ਹਾਂ ਵਿਚੋਂ ਸਰਬਜੀਤ ਸਿੰਘ ਦੇ ਪਿਤਾ ਵਲੋਂ ਸ੍ਰੀ ਦਰਬਾਰ ਸਾਹਿਬ ’ਤੇ ਹਮਲੇ ਦਾ ਬਦਲਾ
ਲੈਣ ਦੇ ਨਾਂ ’ਤੇ ਪ੍ਰਧਾਨ ਮੰਤਰੀ ਇੰਦਰਾ ਗਾਂਧੀ ਦਾ ਕਤਲ ਕੀਤਾ ਗਿਆ ਸੀ।ਇਸੇ ਤਰਾਂ ਅੰਮ੍ਰਿਤਪਾਲ ਸਿੰਘ ਨੂੰ ਐੱਨ.ਐੱਸ.ਏ. ਦੀਆਂ ਧਰਾਵਾਂ ਦੇ ਅਧੀਨ ਜੇਲ
ਵਿਚ ਬੰਦ ਕੀਤਾ ਗਿਆ ਹੈ। ਇਨ੍ਹਾਂ ਦੋਵਾਂ ਨੂੰ ਮਿਲੀ ਭਾਰੀ ਜਿੱਤ ਵਰਗਾ ਮਾਹੌਲ ਇਸ ਤੋਂ ਪਹਿਲਾ 1989 ਦੀਆਂ ਲੋਕਸਭਾ ਚੋਣਾਂ ਵਿਚ ਦੇਖਣ ਨੂੰ ਮਿਲਿਆ ਸੀ
ਜਦ ਸਿਮਰਨਜੀਤ ਸਿੰਘ ਮਾਨ ਸਮੇਤ ਕੱਟੜਪੰਥੀ ਵਿਚਾਰਧਾਰਾ ਦੇ 9 ਉਮੀਦਵਾਰਾਂ ਨੂੰ ਜਿੱਤ ਹਾਸਲ ਹੋਈ ਸੀ। ਇਨ੍ਹਾਂ ਵਿਚ ਉਕਤ ਸਰਬਜੀਤ ਸਿੰਘ ਦੀ ਮਾਤਾ
ਬਿਮਲ ਕੌਰ ਵੀ ਸ਼ਾਮਲ ਸੀ। ਜਿਨ੍ਹਾਂ ਨੂੰ ਰੋਪੜ ਤੋਂ ਜਿੱਤ ਹਾਸਲ ਹੋਈ ਸੀ ਭਾਂਵੇ 1992 ਵਿਚ ਵਿਧਾਨਸਭਾ ਚੋਣ ਅਤੇ ਫਿਰ ਲੋਕਸਭਾ ਚੋਣ ਦੇ ਦੌਰਾਨ ਕਾਂਗਰਸ
ਦੇ ਇਲਾਵਾ ਅਕਾਲੀ ਦਲ ਅਤੇ ਭਾਜਪਾ ਵਲੋਂ ਉਮੀਦਵਾਰ ਖੜ੍ਹੇ ਕਰਨ ਦੀ ਵਜ੍ਹਾ ਨਾਲ ਕੱਟੜਪੰਥੀ ਵਿਚਾਰਧਾਰਾ ਦੇ ਉਮੀਦਵਾਰਾਂ ਨੂੰ ਦੋਬਾਰਾ ਲੰਮੇ ਸਮੇਂ ਤੱਕ
ਲੋਕਾਂ ਦਾ ਸਮਰਥਨ ਨਹੀਂ ਮਿਲਿਆ ਪਰ 2022 ਦੇ ਦੌਰਾਨ ਕੱਟੜਪੰਥੀ ਵਿਚਾਰਧਾਰਾ ਦਾ ਇਹ ਫੈਸਲਾ ਸੰਗਰੂਰ ਲੋਕਸਭਾ ਜ਼ਿਮਨੀ ਚੋਣ ਦੇ ਦੌਰਾਨ ਇਕ ਵਾਰ
ਫਿਰ ਦੇਖਣ ਨੂੰ ਮਿਲਿਆ।ਜਦ ਅਕਾਲੀ ਦਲ ਵਲੋਂ ਸਾਬਕਾ ਮੁੱਖ ਮੰਤਰੀ ਬੇਅੰਤ ਸਿੰਘ ਦੇ ਕਤਲ ਦੇ ਮਾਮਲੇ ਵਿਚ ਜੇਲ ਵਿਚ ਬੰਦ ਬਲਵੰਤ ਸਿੰਘ ਰਾਜੋਆਣਾ ਦੀ
ਭੈਣ ਨੂੰ ਟਿਕਟ ਦਿੱਤੀ ਗਈ ਅਤੇ ਸਿਮਰਨਜੀਤ ਸਿੰਘ ਮਾਨ ਨੂੰ ਜਿੱਤ ਹਾਸਲ ਹੋਈ। ਇਸਦੇ ਬਾਅਦ ਕੱਟੜਪੰਥੀ ਵਿਚਾਰਧਾਰਾ ਦਾ ਪ੍ਰਚਾਰ-ਪ੍ਰਸਾਰ ਵਧ ਗਿਆ
ਜੋ ਅੰਮ੍ਰਿਤਪਾਲ ਸਿੰਘ ਦੀਆਂ ਸਰਗਰਮੀਆਂ ਦੇ ਰੂਪ ਵਿਚ ਦੇਖਣ ਨੂੰ ਮਿਲਿਆ। ਬੇਸ਼ਕ ਅੰਮ੍ਰਿਤਪਾਲ ਸਿੰਘ ਨੂੰ ਹੁਣ ਜੇਲ ਵਿਚ ਬੰਦ ਕੀਤਾ ਹੋਇਆ ਹੈ ਪਰ
ਉਸਨੇ  ਜੇਲ ਵਿਚ ਰਹਿ ਕੇ ਖਡੂਰ ਸਾਹਿਬ ਤੋਂ ਲੋਕਸਭਾ ਚੋਣ ਜਿੱਤ ਲਈ ਹੈ ਜਿੱਥੇ 1989 ਦੇ ਦੌਰਾਨ ਸਿਮਰਨਜੀਤ ਸਿੰਘ ਮਾਨ ਨੇ  ਜਿੱਤ ਹਾਸਲ ਕੀਤੀ ਸੀ।
ਇਸੇ ਤਰ੍ਹਾਂ ਪੰਜਾਬ ਦੀਆਂ ਕੁਝ ਹੋਰ ਸੀਟਾਂ ’ਤੇ ਵੀ ਕੱਟੜਪੰਥੀ ਵਿਚਾਰਧਾਰਾ ਦੇ ਉਮੀਦਵਾਰਾਂ ਨੂੰ ਸਮਰਥਨ ਮਿਲਣ ਦੀ ਗੱਲ ਸਾਹਮਣੇ ਆਈ ਹੈ। ਜਿਸ ਨੂੰ ਲੈ ਕੇ
ਹੁਣ ਦੇਖਣਾ ਇਹ ਹੋਵੇਗਾ ਕਿ ਇਸ ਵੱਕਾਸ ਦਾ ਪੰਜਾਬ ਦਾ ਮਾਹੌਲ ’ਤੇ ਆਉਣ ਵਾਲੇ ਸਮੇਂ ਦੇ ਦੌਰਾਨ ਕੀ ਅਸਰ ਪਵੇਗਾ ਅਤੇ ਕੇਂਦਰ ਅਤੇ ਸੂਬਾ ਸਰਕਾਰ ਇਸ
ਸਥਿਤੀ ਨਾਲ ਨਿਜੱਠਣ ਦੇ ਲਈ ਕੀ ਕਦਮ ਚੁੱਕੇਗੀ।

ਪੰਜਾਬ ’ਚ 13 ਲੋਕ ਸਭਾ ਸੀਟਾਂ ਲਈ ਚੋਣ ਨਤੀਜੇ ਐਲਾਨਣ ਪਿੱਛੋਂ ਚੋਣ ਕਮਿਸ਼ਨ ਨੇ  ਸੂਬੇ ’ਚ ਵੱਖ-ਵੱਖ ਪਾਰਟੀਆਂ ਨੂੰ ਮਿਲੇ ਵੋਟ ਸ਼ੇਅਰ ਦੇ ਅੰਕੜੇ ਵੀ ਰਿਲੀਜ਼ ਕਰ ਦਿੱਤੇ ਹਨ। ਚੋਣ ਕਮਿਸ਼ਨ ਨੇ
ਅੰਕੜਿਆਂ ਅਨੁਸਾਰ ਪੰਜਾਬ ’ਚ ਸੱਤਾਧਾਰੀ ਆਮ ਆਦਮੀ ਪਾਰਟੀ ਅਤੇ ਕਾਂਗਰਸ ਦਾ ਵੋਟ ਸ਼ੇਅਰ 26-26 ਫ਼ੀਸਦੀ ਦੇ ਲਗਭਗ ਰਿਹਾ ਹੈ। ਹਾਲਾਂਕਿ ਕਾਂਗਰਸ ਨੇ  7 ਸੀਟਾਂ ’ਤੇ ਜਿੱਤ ਹਾਸਲ ਕੀਤੀ
ਹੈ ਪਰ ਉਸ ਦਾ ਵੋਟ ਸ਼ੇਅਰ 30 ਫ਼ੀਸਦੀ ਤੋਂ ਘੱਟ ਹੋ ਕੇ 26.30 ਫ਼ੀਸਦੀ ’ਤੇ ਪਹੁੰਚ ਗਿਆ ਹੈ। ਇਸੇ ਤਰ੍ਹਾਂ ਆਮ ਆਦਮੀ ਪਾਰਟੀ ਦੇ ਵੋਟ ਸ਼ੇਅਰ ’ਚ ਵੀ ਕਮੀ ਦਰਜ ਕੀਤੀ ਗਈ ਹੈ। ਉਸ ਦਾ ਵੋਟ
ਸ਼ੇਅਰ 26.02 ਫ਼ੀਸਦੀ ਰਿਹਾ। ਵੋਟ ਸ਼ੇਅਰ ਦੇ ਹਿਸਾਬ ਨਾਲ ਕਾਂਗਰਸ ਪਹਿਲੇ ਸਥਾਨ ’ਤੇ ਅਤੇ ਆਮ ਆਦਮੀ ਪਾਰਟੀ ਦੂਜੇ ਸਥਾਨ ’ਤੇ ਰਹੀ।ਸੂਬੇ ’ਚ ਭਾਜਪਾ ਆਪਣੇ ਵੋਟ ਸ਼ੇਅਰ ਨੂੰ ਸਾਢੇ 12
ਫ਼ੀਸਦੀ ਤੋਂ ਵਧਾ ਕੇ 18.56 ਫ਼ੀਸਦੀ ਕਰਨ ’ਚ ਕਾਮਯਾਬ ਰਹੀ ਹਾਲਾਂਕਿ ਉਸ ਨੂੰ 1ਵੀ ਸੀਟ ’ਤੇ ਜਿੱਤ ਹਾਸਲ ਨਹੀਂ ਹੋਈ। ਵੋਟ ਸ਼ੇਅਰ ਦੇ ਹਿਸਾਬ ਨਾਲ ਭਾਜਪਾ ਤੀਜੇ ਸਥਾਨ ’ਤੇ ਰਹੀ। ਇਸੇ ਤਰ੍ਹਾਂ
ਸ਼੍ਰੋਮਣੀ ਅਕਾਲੀ ਦਲ ਦੇ ਵੋਟ ਸ਼ੇਅਰ ’ਚ ਭਾਰੀ ਗਿਰਾਵਟ ਆਈ ਹੈ। ਪਹਿਲਾਂ ਅਕਾਲੀ ਦਲ ਦੀ ਵੋਟ ਸ਼ੇਅਰ 25 ਫ਼ੀਸਦੀ ਤੋਂ ਵੱਧ ਹੁੰਦੀ ਸੀ ਜਦਕਿ ਇਸ ਵਾਰ ਚੋਣ ਕਮਿਸ਼ਨ ਦੇ ਅੰਕੜਿਆਂ
ਅਨੁਸਾਰ ਅਕਾਲੀ ਦਲ ਦੀ ਵੋਟ ਸ਼ੇਅਰ 13.42 ਫ਼ੀਸਦੀ ਰਹੀ। ਵੋਟ ਸ਼ੇਅਰ ਦੇ ਹਿਸਾਬ ਨਾਲ ਅਕਾਲੀ ਦਲ ਚੌਥੇ ਸਥਾਨ ’ਤੇ ਰਿਹਾ ਜਦਕਿ ਆਜ਼ਾਦ ਉਮੀਦਵਾਰਾਂ ਨੇ  ਵੀ ਸ੍ਰੀ ਖਡੂਰ ਸਾਹਿਬ ਅਤੇ
ਫਰੀਦਕੋਟ ਲੋਕ ਸਭਾ ਦੀਆਂ ਸੀਟਾਂ ਜਿੱਤੀਆਂ ਹਨ ਅਤੇ ਉਨ੍ਹਾਂ ਦਾ ਵੋਟ ਸ਼ੇਅਰ 12.51 ਫ਼ੀਸਦੀ ਰਿਹਾ। ਬਹੁਜਨ ਸਮਾਜ ਪਾਰਟੀ ਦੇ ਵੋਟ ਸ਼ੇਅਰ ’ਚ ਵੀ ਭਾਰੀ ਗਿਰਾਵਟ ਆਈ ਹੈ। ਇਸ ਵਾਰ ਲੋਕ
ਸਭਾ ਚੋਣਾਂ ’ਚ ਬਸਪਾ ਦਾ ਵੋਟ ਸ਼ੇਅਰ ਸਿਰਫ਼ 2.49 ਫ਼ੀਸਦੀ ਰਿਹਾ। ਸੀ. ਪੀ. ਆਈ. ਦਾ ਵੋਟ ਸ਼ੇਅਰ 0.16 ਫ਼ੀਸਦੀ ਅਤੇ ਸੀ. ਪੀ. ਐੱਮ. ਦਾ ਵੋਟ ਸ਼ੇਅਰ 0.04 ਫ਼ੀਸਦੀ ਰਿਹਾ। ਨੋ ਟਾ ਦਾ ਵੋਟ
ਸ਼ੇਅਰ 0.49 ਫ਼ੀਸਦੀ ਰਿਹਾ। ਪੰਜਾਬ ਦੀਆਂ ਵੱਖ-ਵੱਖ ਸੀਟਾਂ ’ਤੇ ਬਹੁਕੋਣੀ ਮੁਕਾਬਲੇ ਹੋਣ ਕਾਰਨ ਵੋਟ ਸ਼ੇਅਰ ਵੀ ਵੱਖ ਵੱਖ ਪਾਰਟੀਆਂ ’ਚ ਵੰਡੀ ਗਈ ਹੈ। ਕਿਸੇ ਦਾ ਵੋਟ ਸ਼ੇਅਰ ਪਹਿਲੇ ਦੀ ਤੁਲਨਾ
’ਚ ਘਟੀ ਹੈ ਤਾਂ ਕਿਸੇ ਦੀ ਵੱਧ ਗਈ ਹੈ।

ਪੰਜਾਬ ’ਚ ‘ਆਪ’ ਅਤੇ
ਕਾਂਗਰਸ ਦਾ ਵੋਟ ਸ਼ੇਅਰ

26-26 ਫ਼ੀਸਦੀ ’ਤੇ
ਪੁੱਜਾ, ਭਾਜਪਾ ਤੀਜੇ
ਸਥਾਨ ’ਤੇ ਰਹੀ

ਪੰਜਾਬ 'ਚ ਮੀਂਹ ਪੈਣ ਨੂੰ ਲੈ ਕੇ ਵੱਡੀ Update,
18 ਜ਼ਿਲ੍ਹਿਆਂ ਲਈ ਅਲਰਟ ਜਾਰੀ

ਪੰਜਾਬ ਦੇ ਲੋਕਾਂ ਲਈ ਰਾਹਤ ਭਰੀ ਖ਼ਬਰ ਹੈ। ਦਰਅਸਲ ਲੋਕਾਂ ਨੂੰ ਪੈ ਰਹੀ ਤੇਜ਼ ਗਰਮੀ ਤੋਂ ਰਾਹਤ ਮਿਲਣ ਵਾਲੀ ਹੈ। ਮੌਸਮ ਵਿਭਾਗ ਵਲੋਂ ਅਗਲੇ 3 ਦਿਨਾਂ ਤੱਕ
ਪੰਜਾਬ 'ਚ ਮੀਂਹ ਪੈਣ ਦੀ ਸੰਭਾਵਨਾ ਜ਼ਾਹਰ ਕੀਤੀ ਗਈ ਹੈ। ਇਸ ਦੇ ਨਾਲ ਹੀ ਵੈਸਟਰਨ ਡਿਸਟਰਬੈਂਸ ਕਾਰਨ ਤੇਜ਼ ਹਵਾਵਾਂ ਚੱਲ ਸਕਦੀਆਂ ਹਨ। ਮੌਸਮ ਵਿਭਾਗ
ਵਲੋਂ ਸੂਬੇ ਦੇ 18 ਜ਼ਿਲ੍ਹਿਆਂ ਲਈ ਆਰੇਂਜ ਅਲਰਟ ਜਾਰੀ ਕੀਤਾ ਗਿਆ ਹੈ। ਇਸ ਅਲਰਟ ਮੁਤਾਬਕ ਪੰਜਾਬ 'ਚ 40 ਕਿਲੋਮੀਟਰ ਦੀ ਰਫ਼ਤਾਰ ਨਾਲ ਤੇਜ਼ ਹਵਾਵਾਂ
ਚੱਲਣਗੀਆਂ ਅਤੇ ਨਾਲ ਹੀ ਮੀਂਹ ਵੀ ਪਵੇਗਾ।ਜਿਨ੍ਹਾਂ 18 ਜ਼ਿਲ੍ਹਿਆਂ 'ਚ ਅਲਰਟ ਜਾਰੀ ਕੀਤਾ ਗਿਆ ਹੈ, ਉਨ੍ਹਾਂ 'ਚ ਪਠਾਨਕੋਟ, ਗੁਰਦਾਸਪੁਰ, ਅੰਮ੍ਰਿਤਸਰ,
ਤਰਨਤਾਰਨ, ਫ਼ਿਰੋਜ਼ਪੁਰ, ਮੋਗਾ, ਕਪੂਰਥਲਾ, ਜਲੰਧਰ, ਹੁਸ਼ਿਆਰਪੁਰ, ਲੁਧਿਆਣਾ, ਨਵਾਂਸ਼ਹਿਰ, ਰੂਪਨਗਰ, ਐੱਸ. ਏ. ਐੱਸ. ਨਗਰ, ਫਤਿਹਗੜ੍ਹ ਸਾਹਿਬ,
ਪਟਿਆਲਾ, ਸੰਗਰੂਰ, ਮਾਲੇਰਕੋਟਲਾ ਅਤੇ ਬਰਨਾਲਾ ਸ਼ਾਮਲ ਹਨ। ਫਿਲਹਾਲ ਪੰਜਾਬ 'ਚ ਪਿਛਲੇ ਕੁੱਝ ਦਿਨਾਂ ਤੋਂ ਤਾਪਮਾਨ ਘਟਿਆ ਹੈ ਅਤੇ ਪਿਛਲੇ 24 ਘੰਟਿਆਂ
ਦੌਰਾਨ ਤਾਪਮਾਨ 'ਚ 1.2 ਡਿਗਰੀ ਦੀ ਗਿਰਾਵਟ ਦਰਜ ਕੀਤੀ ਗਈ ਹੈ। ਪੰਜਾਬ 'ਚ ਪਿਛਲੇ ਕੁੱਝ ਦਿਨਾਂ ਤੋਂ ਪੱਛਮੀ ਗੜਬੜੀ ਵੀ ਸਰਗਰਮ ਹੈ, ਜਿਸ ਕਾਰਨ
ਹਵਾਵਾਂ ਚੱਲਣ ਕਰਕੇ ਤਾਪਮਾਨ 'ਚ ਗਿਰਾਵਟ ਦੇਖਣ ਨੂੰ ਮਿਲ ਰਹੀ ਹੈ। ਪੰਜਾਬ ਦੇ ਬਠਿੰ ਡਾ 'ਚ ਵੱਧ ਤੋਂ ਵੱਧ ਤਾਪਮਾਨ 45.1 ਡਿਗਰੀ ਸੈਲਸੀਅਸ ਦਰਜ ਕੀਤਾ
ਗਿਆ। ਅੰਮ੍ਰਿਤਸਰ ਦਾ ਵੱਧ ਤੋਂ ਵੱਧ ਤਾਪਮਾਨ 43.5 ਡਿਗਰੀ ਸੈਲਸੀਅਸ, ਲੁਧਿਆਣਾ ਦਾ 42.2 ਡਿਗਰੀ ਸੈਲਸੀਅਸ ਅਤੇ ਪਟਿਆਲਾ ਦਾ ਵੱਧ ਤੋਂ ਵੱਧ
ਤਾਪਮਾਨ 42.6 ਡਿਗਰੀ ਸੈਲਸੀਅਸ ਦਰਜ ਕੀਤਾ ਗਿਆ। ਆਈ. ਐੱਮ. ਡੀ. ਦੇ ਅਨੁਸਾਰ ਇਸ ਪੂਰੇ ਹਫ਼ਤੇ ਪੰਜਾਬ ਅਤੇ ਹਰਿਆਣਾ ਦੇ ਕੁੱਝ ਹਿੱਸਿਆਂ 'ਚ
ਤੂਫ਼ਾਨ ਅਤੇ ਮੀਂਹ ਪੈਣ ਦੀ ਵੀ ਸੰਭਾਵਨਾ ਹੈ।

ਪੰਜਾਬ ’ਚ ਕਾਂਗਰਸ ਨੇ
ਦਿਖਾਇਆ ਦਮ, 7 ਸੀਟਾਂ
’ਤੇ ਲਹਿਰਾਇਆ ਝੰਡਾ,
'ਆਪ' ਨੂੰ ਮਿਲੀਆਂ 3

ਸੀਟਾਂ
ਪੰਜਾਬ ’ਚ ਕਾਂਗਰਸ ਦੀ ਕਾਰਗੁਜ਼ਾਰੀ ਹੈਰਾਨ ਕਰਨ ਵਾਲੀ ਰਹੀ, ਜਿਸ ਨੇ  7
ਸੀਟਾਂ ’ਤੇ ਜਿੱਤ ਦਰਜ ਕਰ ਕੇ ਆਪਣਾ ਦਮ-ਖਮ ਦਿਖਾਇਆ ਅਤੇ ਸਾਰੀਆਂ
13 ਸੀਟਾਂ ਜਿੱਤਣ ਦਾ ਦਾਅਵਾ ਕਰਨ ਵਾਲੀ ਸੱਤਾਧਾਰੀ ਆਮ ਆਦਮੀ ਪਾਰਟੀ
ਨੂੰ ਸਿਰਫ 3 ਸੀਟਾਂ ਤਕ ਸਮੇਟ ਦਿੱਤਾ। ਪੁਰਾਣੇ ਗੱਠਜੋੜ ਸਹਿਯੋਗੀ ਰਹੇ ਸ਼੍ਰੋਮਣੀ
ਅਕਾਲੀ ਦਲ ਤੇ ਭਾਰਤੀ ਜਨਤਾ ਪਾਰਟੀ ਦੀ ਕਾਰਗੁਜ਼ਾਰੀ ਵੀ ਹੈਰਾਨ ਕਰਨ
ਵਾਲੀ ਰਹੀ ਕਿਉਂਕਿ ਸ਼੍ਰੋਅਦ ਸਿਰਫ ਇਕ ਸੀਟ ’ਤੇ ਸਿਮਟ ਗਈ, ਜਦੋਂਕਿ
ਭਾਜਪਾ ਦਾ ਵੋਟ ਸ਼ੇਅਰ 18 ਫ਼ੀਸਦੀ ਤਕ ਪਹੁੰਚ ਜਾਣ ਦੇ ਬਾਵਜੂਦ ਇਕ ਵੀ
ਸੀਟ ਜਿੱਤਣਾ ਸੰਭਵ ਨਹੀਂ ਹੋ ਸਕਿਆ। ਡਿਬਰੂਗੜ੍ਹ ਜੇਲ੍ਹ ’ਚ ਬੰਦ ਅੰਮ੍ਰਿਤਪਾਲ
ਸਿੰਘ ਆਜ਼ਾਦ ਉਮੀਦਵਾਰ ਵਜੋਂ ਖਡੂਰ ਸਾਹਿਬ ਲੋਕ ਸਭਾ ਦੇ ਮੈਦਾਨ ਨੂੰ ਸਭ ਤੋਂ
ਵੱਧ ਵੋਟਾਂ ਦੇ ਫ਼ਰਕ ਨਾਲ ਜਿੱਤੇ ਹਨ। ਦੂਜੀ ਹੈਰਾਨ ਕਰਨ ਵਾਲੀ ਸੀਟ ਰਹੀ
ਫਰੀਦਕੋਟ, ਜਿੱਥੇ ਆਜ਼ਾਦ ਉਮੀਦਵਾਰ ਵਜੋਂ ਉਤਰੇ ਸਰਬਜੀਤ ਸਿੰਘ ਖਾਲਸਾ
ਨੂੰ ਵੋਟਰਾਂ ਨੇ  70 ਹਜ਼ਾਰ ਤੋਂ ਵੱਧ ਵੋਟਾਂ ਦੇ ਫ਼ਰਕ ਨਾਲ ਸੰਸਦ ਵਿਚ ਭੇਜਿਆ ਹੈ।
ਪੰਜਾਬ ਕਾਂਗਰਸ ਆਪਣੀਆਂ 2019 ਲੋਕ ਸਭਾ ’ਚ ਜਿੱਤੀਆਂ ਹੋਈਆਂ ਸੀਟਾਂ
ਵਿਚੋਂ ਅੰਮ੍ਰਿਤਸਰ, ਜਲੰਧਰ, ਲੁਧਿਆਣਾ, ਪਟਿਆਲਾ ਤੇ ਫਤਹਿਗੜ੍ਹ ਸਾਹਿਬ
ਬਚਾਉਣ ’ਚ ਕਾਮਯਾਬ ਰਹੀ, ਜਦੋਂ ਕਿ ਅੰਮ੍ਰਿਤਸਰ ਤੇ ਫਿਰੋਜ਼ਪੁਰ ਕ੍ਰਮਵਾਰ
ਭਾਜਪਾ ਤੇ ਸ਼੍ਰੋਅਦ ਤੋਂ ਖੋਹਣ ਵਿਚ ਸਫ਼ਲ ਰਹੀ। ਅੰਮ੍ਰਿਤਸਰ ’ਚ ਸਾਬਕਾ ਸੰਸਦ
ਮੈਂਬਰ ਗੁਰਜੀਤ ਸਿੰਘ ਔਜਲਾ ਨੇ  ਆਮ ਆਦਮੀ ਪਾਰਟੀ ਦੇ ਉਮੀਦਵਾਰ ਤੇ
ਕੈਬਨਿਟ ਮੰਤਰੀ ਕੁਲਦੀਪ ਸਿੰਘ ਧਾਲੀਵਾਲ ਨੂੰ 40,301 ਵੋਟਾਂ ਨਾਲ
ਹਰਾਇਆ। ਫਿਰੋਜ਼ਪੁਰ ’ਚ ਕਾਂਗਰਸ ਦੇ ਸ਼ੇਰ ਸਿੰਘ ਘੁਬਾਇਆ ਨੇ  ‘ਆਪ’ ਦੇ
ਜਗਦੀਪ ਸਿੰਘ ਕਾਕਾ ਬਰਾੜ ਨੂੰ 3,242 ਵੋਟਾਂ ਨਾਲ ਹਰਾਇਆ।ਚਰਨਜੀਤ
ਸਿੰਘ ਚੰਨੀ ਨੇ  ਜਲੰਧਰ ਸੀਟ ਦੂਜੇ ਸਭ ਤੋਂ ਵੱਧ ਫ਼ਰਕ ਨਾਲ ਜਿੱਤੀ ਅਤੇ ਭਾਜਪਾ
ਦੇ ਸੁਸ਼ੀਲ ਰਿੰਕੂ ਨੂੰ 1,75,993 ਵੋਟਾਂ ਨਾਲ ਹਰਾਇਆ। ਸੂਬਾ ਕਾਂਗਰਸ
ਪ੍ਰਧਾਨ ਅਮਰਿੰਦਰ ਸਿੰਘ ਰਾਜਾ ਵੜਿੰਗ ਲੁਧਿਆਣਾ ਤੋਂ ਭਾਜਪਾ ਦੇ ਰਵਨੀਤ
ਬਿੱਟੂ ਨੂੰ 20,942 ਵੋਟਾਂ ਨਾਲ ਹਰਾ ਕੇ ਸੰਸਦ ਵਿਚ ਜਾਣਗੇ। ਫਤਹਿਗੜ੍ਹ
ਸਾਹਿਬ ਤੋਂ ਡਾ. ਅਮਰ ਸਿੰਘ ਨੇ  ਲਗਾਤਾਰ ਦੂਜੀ ਵਾਰ ਜਿੱਤ ਦਰਜ ਕੀਤੀ ਅਤੇ
‘ਆਪ’ ਦੇ ਗੁਰਪ੍ਰੀਤ ਸਿੰਘ ਜੀ. ਪੀ. ਨੂੰ 34,202 ਵੋਟਾਂ ਨਾਲ ਹਰਾਇਆ।
ਪਟਿਆਲਾ ਸੀਟ ਤੋਂ ਡਾ. ਧਰਮਵੀਰ ਗਾਂਧੀ ਨੇ  ‘ਆਪ’ ਉਮੀਦਵਾਰ ਕੈਬਨਿਟ
ਮੰਤਰੀ ਬਲਬੀਰ ਸਿੰਘ ਨੂੰ 14,831 ਵੋਟਾਂ ਨਾਲ ਹਰਾਇਆ।

 ਰਾਜਸਥਾਨ ਦੇ ਕਾਂਗਰਸ ਇੰਚਾਰਜ ਤੇ ਗੁਰਦਾਸਪੁਰ ਤੋਂ ਕਾਂਗਰਸ ਦੇ
ਉਮੀਦਵਾਰ ਸੁਖਜਿੰਦਰ ਸਿੰਘ ਰੰਧਾਵਾ ਨੇ  ਭਾਜਪਾ ਦੇ ਦਿਨੇ ਸ਼ ਕੁਮਾਰ ਬੱਬੂ
ਨੂੰ 82 ਹਜ਼ਾਰ ਵੋਟਾਂ ਦੇ ਫ਼ਰਕ ਨਾਲ ਹਰਾਇਆ। ਕਾਂਗਰਸ 13 ਵਿਚੋਂ 4
ਸੀਟਾਂ ’ਤੇ ਦੂਜੇ ਨੰ ਬਰ ’ਤੇ ਵੀ ਰਹੀ।ਸੂਬੇ ਦੀਆਂ 13 ਸੀਟਾਂ ’ਤੇ ਆਏ
ਨਤੀਜਿਆਂ ’ਚ ਖਡੂਰ ਸਾਹਿਬ ਸੀਟ ਨੇ  ਸਾਰਿਆਂ ਨੂੰ ਹੈਰਾਨ ਕਰ ਦਿੱਤਾ।
ਡਿਬਰੂਗੜ੍ਹ ਜੇਲ੍ਹ ਵਿਚ ਬੰਦ ਅੰਮ੍ਰਿਤਪਾਲ ਸਿੰਘ ਨੇ  ਸੂਬੇ ’ਚ ਸਭ ਤੋਂ ਵੱਧ
ਭਾਵ 1,97,120 ਵੋਟਾਂ ਦੇ ਫ਼ਰਕ ਨਾਲ ਕਾਂਗਰਸ ਦੇ ਕੁਲਬੀਰ ਸਿੰਘ
ਜੀਰਾ ਨੂੰ ਹਰਾਇਆ। ਇਸੇ ਤਰ੍ਹਾਂ ਫਰੀਦਕੋਟ ਤੋਂ ਆਜ਼ਾਦ ਉਮੀਦਵਾਰ
ਸਰਬਜੀਤ ਸਿੰਘ ਖ਼ਾਲਸਾ ਨੇ  ‘ਆਪ’ ਉਮੀਦਵਾਰ ਕਰਮਜੀਤ ਅਨਮੋਲ ਨੂੰ
70,053 ਵੋਟਾਂ ਦੇ ਫਰਕ ਨਾਲ ਹਰਾਇਆ।ਸੂਬੇ ਦੀ ਫਿਰੋਜ਼ਪੁਰ ਸੀਟ
ਇਕੋ-ਇਕ ਅਜਿਹੀ ਸੀਟ ਰਹੀ, ਜਿੱਥੇ ਜਿੱਤ ਦਾ ਫ਼ਰਕ 5 ਹਜ਼ਾਰ ਤੋਂ ਵੀ
ਘੱਟ ਭਾਵ 3,242 ਵੋਟਾਂ ਦਾ ਰਿਹਾ। ਦਿਲਚਸਪ ਗੱਲ ਇਹ ਹੈ ਕਿ
ਫਿਰੋਜ਼ਪੁਰ ਸੀਟ ਦੇ 6100 ਵੋਟਰਾਂ ਨੇ  ਨੋ ਟਾ ਭਾਵ ਉਪਰੋਕਤ ਵਿਚੋਂ ਕੋਈ
ਵੀ ਉਮੀਦਵਾਰ ਪਸੰਦ ਨਹੀਂ, ਦਾ ਬਟਨ ਦਬਾਇਆ। ਇਹ ਜਿੱਤ ਦੇ ਫ਼ਰਕ
ਨਾਲੋਂ ਤਕਰੀਬਨ ਦੁੱਗਣਾ ਰਿਹਾ। ਆਮ ਆਦਮੀ ਪਾਰਟੀ ਵੱਲੋਂ ਚੋਣ ਮੈਦਾਨ
ਵਿਚ ਉਤਾਰੇ ਗਏ ਭਗਵੰਤ ਮਾਨ ਕੈਬਨਿਟ ਦੇ 5 ਮੰਤਰੀਆਂ ਵਿਚੋਂ ਸਿਰਫ
ਗੁਰਮੀਤ ਸਿੰਘ ਮੀਤ ਹੇਅਰ ਹੀ ਜਿੱਤ ਦਰਜ ਕਰ ਸਕੇ। ਸੰਗਰੂਰ ਤੋਂ ਉਨ੍ਹਾਂ
ਕਾਂਗਰਸ ਦੇ ਸੁਖਪਾਲ ਸਿੰਘ ਖਹਿਰਾ ਨੂੰ 1,72,560 ਵੋਟਾਂ ਦੇ ਫ਼ਰਕ
ਨਾਲ ਹਰਾਇਆ। ‘ਆਪ’ ਦੇ ਮਾਲਵਿੰਦਰ ਸਿੰਘ ਕੰਗ ਨੇ  ਸ੍ਰੀ ਅਨੰ ਦਪੁਰ
ਸਾਹਿਬ ਤੋਂ ਕਾਂਗਰਸ ਦੇ ਵਿਜੇ ਇੰਦਰ ਸਿੰਗਲਾ ਨੂੰ 10,846 ਵੋਟਾਂ ਨਾਲ
ਹਰਾਇਆ, ਜਦੋਂਕਿ ਕਾਂਗਰਸ ’ਚੋਂ ਆਮ ਆਦਮੀ ਪਾਰਟੀ ਵਿਚ ਸ਼ਾਮਲ
ਹੋਏ ਡਾ. ਰਾਜ ਕੁਮਾਰ ਚੱਬੇਵਾਲ ਨੇ  ਕਾਂਗਰਸੀ ਉਮੀਦਵਾਰ ਯਾਮਿਨੀ
ਗੋਮਰ ਨੂੰ 44,111 ਵੋਟਾਂ ਦੇ ਫ਼ਰਕ ਨਾਲ ਹਰਾਇਆ। ਆਮ ਆਦਮੀ
ਪਾਰਟੀ ਸੂਬੇ ਦੀਆਂ 13 ਵਿਚੋਂ 6 ਸੀਟਾਂ ’ਤੇ ਦੂਜੇ ਨੰ ਬਰ ’ਤੇ ਵੀ ਰਹੀ।
ਸ਼੍ਰੋਮਣੀ ਅਕਾਲੀ ਦਲ ਆਪਣਾ ਗੜ੍ਹ ਬਠਿੰ ਡਾ ਸੀਟ ਬਚਾਉਣ ’ਚ ਕਾਮਯਾਬ
ਰਿਹਾ, ਜਿੱਥੇ ਹਰਸਿਮਰਤ ਕੌਰ ਬਾਦਲ ਨੇ  ‘ਆਪ’ ਦੇ ਉਮੀਦਵਾਰ ਕੈਬਨਿਟ
ਮੰਤਰੀ ਗੁਰਮੀਤ ਸਿੰਘ ਖੁੱਡੀਆਂ ਨੂੰ 49,656 ਵੋਟਾਂ ਨਾਲ ਹਰਾਇਆ।

ਜਿੱਤ ਤੋਂ ਬਾਅਦ ਰਾਜਾ ਵੜਿੰਗ ਪਰਿਵਾਰ ਨਾਲ ਹੋਏ
ਲਾਈਵ, ਲੁਧਿਆਣਾ ਵਾਸੀਆਂ ਦਾ ਕੀਤਾ ਧੰਨਵਾਦ

ਪੰਜਾਬ ਕਾਂਗਰਸ ਦੇ ਪ੍ਰਧਾਨ ਅਮਰਿੰਦਰ ਸਿੰਘ ਰਾਜਾ ਵੜਿੰਗ ਨੇ  ਆਪਣੀ
ਜਿੱਤ ਦੇ ਲਈ ਲੁਧਿਆਣਾ ਦੀ ਜਨਤਾ ਦਾ ਧੰਨਵਾਦ ਪ੍ਰਗਟ ਕੀਤਾ ਹੈ। ਉਨ੍ਹਾਂ
ਨੇ  ਕਿਹਾ ਕਿ ਜਨਤਾ ਨੇ  ਕਾਂਗਰਸ ਪਾਰਟੀ ‘ਤੇ ਭਰੋਸਾ ਕਰ ਕੇ ਰਾਜ ਦੀਆਂ
13 ਸੀਟਾਂ ਵਿਚੋਂ 7 ਦਿਵਾ ਕੇ ਸ਼ਾਨਦਾਰ ਜਿੱਤ ਦਿਵਾਈ ਹੈ ਜਿਸ ਦੇ ਲਈ
ਉਹ ਧੰਨਵਾਦੀ ਹਨ।
ਉਨ੍ਹਾਂ ਨੇ  ਕਿਹਾ ਕਿ ਕਾਂਗਰਸ ਪਾਰਟੀ ਇਸ ਹਮਾਇਤ ਨੂੰ ਸੇਵਾ ਅਤੇ
ਵਚਨਬੱਧਤਾ ਦੇ ਨਾਲ ਕਬੂਲ ਕਰੇਗੀ। ਆਪਣੀ ਜਿੱਤ ਦੇ ਲਈ ਲੁਧਿਆਣਾ
ਦੀ ਜਨਤਾ ਨੂੰ ਦਿੱਤੇ ਵਿਸ਼ੇਸ਼ ਸੁਨੇ ਹੇ ਵਿਚ ਵੜਿੰਗ ਨੇ  ਕਿਹਾ ਕਿ ਸਿਰਫ ਪੰਜ
ਸਾਲ ਹੀ ਨਹੀਂ, ਸਗੋਂ ਤੁਸੀਂ ਜੋ ਪਿਆਰ, ਸਨੇ ਹ ਅਤੇ ਭਰੋਸਾ ਮੇਰੇ ’ਤੇ ਕੀਤਾ
ਹੈ, ਉਸ ਨੂੰ ਮੈਂ ਜ਼ਿੰਦਗੀ ਭਰ ਯਾਦ ਰੱਖਾਂਗਾ। ਜ਼ਿਕਰਯੋਗ ਹੈ ਕਿ ਪੰਜਾਬ
ਕਾਂਗਰਸ ਦੇ ਪ੍ਰਧਾਨ ਅਮਰਿੰਦਰ ਸਿੰਘ ਰਾਜਾ ਵੜਿੰਗ ਨੂੰ ਲੁਧਿਆਣਾ ਦੀ
ਜਨਤਾ ਨੇ  ਆਪਣਾ ਸੰਸਦ ਮੈਂਬਰ ਚੁਣ ਕੇ ਦੇਸ਼ ਦੀ ਲੋਕ ਸਭਾ ਵਿਚ ਭੇਜ
ਦਿੱਤਾ ਹੈ। ਜੇਕਰ ਗੱਲ ਚੋਣ ਨਤੀਜਿਆਂ ਦੀ ਕਰੀਏ ਤਾਂ ਉਨ੍ਹਾਂ ਦੇ ਵਿਰੋਧੀ
ਭਾਜਪਾ ਦੇ ਉਮੀਦਵਾਰ ਰਵਨੀਤ ਸਿੰਘ ਬਿੱਟੂ ਲਗਾਤਾਰ ਦੂਜੇ ਨੰ ਬਰ ’ਤੇ ਹੀ
ਰਹੇ ਜਿਨ੍ਹਾਂ ਨੇ  ਸ਼ਹਿਰ ਦੇ 5 ਹਲਕਿਆਂ ਵਿਚ ਆਪਣਾ ਕਬਜ਼ਾ ਲਗਾਤਾਰ
ਬਰਕਰਾਰ ਰੱਖਿਆ। ਇਸ ਨੂੰ ਸ੍ਰੀ ਰਾਮ ਮੰਦਰ ਦੀ ਉਸਾਰੀ ਕਰਨ ਕਰਕੇ
ਮੋਦੀ ਦੀ ਲਹਿਰ ਨਾਲ ਜੋੜ ਕੇ ਵੀ ਦੇਖਿਆ ਜਾ ਰਿਹਾ ਹੈ।  ਸ਼ਹਿਰ ਦੇ
ਹਲਕਾ ਆਤਮ ਨਗਰ ਤੋਂ ਇਲਾਵਾ ਹਲਕਾ ਗਿੱਲ, ਮੁੱਲਾਂਪੁਰ ਦਾਖਾ ਅਤੇ
ਜਗਰਾਓਂ ਨੇ  ਰਾਜਾ ਵੜਿੰਗ ਦੀ ਲਾਜ ਰੱਖ ਕੇ ਉਨ੍ਹਾਂ ਦੀ ਜਿੱਤ ਦਾ ਰਸਤਾ
ਸਾਫ਼ ਕੀਤਾ। ਬੈਂਸ ਭਰਾਵਾਂ ਦੇ ਕਾਂਗਰਸ ਵਿਚ ਆਉਣ ਤੋਂ ਬਾਅਦ ਰਾਜਾ
ਵੜਿੰਗ ਨੂੰ ਮਜ਼ਬੂਤੀ ਮਿਲੀ ਸੀ ਜਿਸ ਕਾਰਨ ਉਨ੍ਹਾਂ ਨੂੰ ਹਲਕਾ ਆਤਮ
ਨਗਰ ਵਿਚ ਲੀਡ ਮਿਲੀ ਹੈ ਕਿਉਂਕਿ ਸਿਮਰਜੀਤ ਸਿੰਘ ਬੈਂਸ ਇਸ ਹਲਕੇ
ਤੋਂ ਵਿਧਾਇਕ ਰਹੇ ਹਨ ਜਿਨ੍ਹਾਂ ਨੇ  ਰਾਜਾ ਵੜਿੰਗ ਦੀ ਜਿੱਤ ਲਈ ਦਿਨ-ਰਾਤ
ਇਕ ਕੀਤਾ, ਨਾਲ ਹੀ ਹਲਕਾ ਗਿੱਲ ਵਿਚ ਵੀ ਬੈਂਸ ਭਰਾਵਾਂ ਦੀ ਪਕੜ ਦਾ
ਰਾਜਾ ਨੂੰ ਫਾਇਦਾ ਹੋਇਆ।



ਭਾਰਤ ਆਈ.ਸੀ.ਸੀ. ਟੀ-20 ਵਿਸ਼ਵ ਕੱਪ 'ਚ ਆਪਣੀ ਮੁਹਿੰਮ ਦੀ ਸ਼ੁਰੂਆਤ ਅੱਜ ਆਇਰਲੈਂਡ ਖਿਲਾਫ ਕਰੇਗਾ। ਦੋਵਾਂ ਟੀਮਾਂ ਵਿਚਾਲੇ ਇਹ ਮੈਚ ਨਿਊਯਾਰਕ ਦੇ
ਨਸਾਊ ਕਾਊਂਟੀ ਇੰਟਰਨੈ ਸ਼ਨਲ ਕ੍ਰਿਕਟ ਸਟੇਡੀਅਮ 'ਚ ਰਾਤ 8 ਵਜੇ ਤੋਂ ਖੇਡਿਆ ਜਾਵੇਗਾ। ਭਾਰਤ ਦੇ ਸੁਪਰਸਟਾਰ ਕ੍ਰਿਕਟਰ ਸਾਲਾਂ ਤੋਂ ਆਈ.ਸੀ.ਸੀ. ਟਰਾਫੀ ਨਾ
ਜਿੱਤਣ ਦੇ ਪਛਤਾਵੇ ਨੂੰ ਮਿਟਾਉਣ ਲਈ ਕੋਈ ਕਸਰ ਨਹੀਂ ਛੱਡਣਾ ਚਾਹੁਣਗੇ ਅਤੇ ਜਿੱਤ ਨਾਲ ਆਪਣਾ ਮਿਸ਼ਨ ਦੀ ਸ਼ੁਰੂਆਤ ਕਰਨਾ ਚਾਹੁਣਗੇ।
ਹੈੱਡ ਟੂ ਹੈੱਡ
ਕੁੱਲ ਮੈਚ - 7
ਭਾਰਤ - 7 ਜਿੱਤਾਂ
ਆਇਰਲੈਂਡ-ਕੋਈ ਜਿੱਤ ਨਹੀਂ
ਟੀ-20 ਵਿਸ਼ਵ ਕੱਪ 'ਚ ਦੋਵਾਂ ਟੀਮਾਂ ਵਿਚਾਲੇ ਪਹਿਲਾ ਮੈਚ 2009 'ਚ ਟ੍ਰੇਂਟ ਬ੍ਰਿਜ 'ਚ ਹੋਇਆ ਸੀ, ਜਿਸ 'ਚ ਭਾਰਤ ਨੇ  8 ਵਿਕਟਾਂ ਨਾਲ ਜਿੱਤ ਦਰਜ ਕੀਤੀ ਸੀ।
ਪਿੱਚ ਰਿਪੋਰਟ
ਲੇਟਰਲ ਮੂਵਮੈਂਟ ਅਤੇ ਖੇਡ ਵਿੱਚ ਬਾਅਦ ਵਿੱਚ ਸਪਿਨ ਦੀ ਸ਼ੁਰੂਆਤ ਕਾਰਨ ਦੌੜਾਂ ਬਣਾਉਣਾ ਮੁਸ਼ਕਲ ਹੋ ਸਕਦਾ ਹੈ। ਇਸ ਤੋਂ ਪਤਾ ਚੱਲਦਾ ਹੈ ਕਿ ਗੇਂਦਬਾਜ਼ ਮੈਚ
ਦਾ ਨਤੀਜਾ ਤੈਅ ਕਰਨ 'ਚ ਅਹਿਮ ਭੂਮਿਕਾ ਨਿਭਾਉਣਗੇ।
ਮੌਸਮ
ਆਈ.ਸੀ.ਸੀ. ਟੀ20 ਵਿਸ਼ਵ ਕੱਪ 2024 ਵਿੱਚ ਭਾਰਤ ਦਾ ਪਹਿਲਾ ਮੈਚ ਮੀਂਹ ਨਾਲ ਪ੍ਰਭਾਵਿਤ ਹੋ ਸਕਦਾ ਹੈ। ਤਾਪਮਾਨ 21.63 ਡਿਗਰੀ ਸੈਲਸੀਅਸ ਅਤੇ ਨਮੀ
ਲਗਭਗ 67 ਫ਼ੀਸਦੀ ਰਹਿਣ ਦੀ ਸੰਭਾਵਨਾ ਹੈ। ਬੱਦਲ ਛਾਏ ਰਹਿਣ ਦੀ ਸੰਭਾਵਨਾ ਹੈ ਅਤੇ ਮੀਂਹ ਦੀ ਸੰਭਾਵਨਾ 7 ਫ਼ੀਸਦੀ ਹੈ।
ਸੰਭਾਵਿਤ ਪਲੇਇੰਗ 11
ਭਾਰਤ: ਰੋਹਿਤ ਸ਼ਰਮਾ, ਯਸ਼ਸਵੀ ਜਾਇਸਵਾਲ, ਵਿਰਾਟ ਕੋਹਲੀ, ਸੂਰਿਆਕੁਮਾਰ ਯਾਦਵ, ਰਿਸ਼ਭ ਪੰਤ (ਵਿਕਟਕੀਪਰ), ਸ਼ਿਵਮ ਦੁਬੇ, ਹਾਰਦਿਕ ਪੰਡਯਾ, ਰਵਿੰਦਰ
ਜਡੇਜਾ, ਕੁਲਦੀਪ ਯਾਦਵ, ਜਸਪ੍ਰੀਤ ਬੁਮਰਾਹ, ਅਰਸ਼ਦੀਪ ਸਿੰਘ।
ਆਇਰਲੈਂਡ: ਪੌਲ ਸਟਰਲਿੰਗ, ਐਂਡਰਿਊ ਬਾਲਬਰਨੀ, ਲੋਰਕਨ ਟਕਰ, ਹੈਰੀ ਟੇਕਟਰ, ਕਰਟਿਸ ਕੈਂਫਰ, ਜਾਰਜ ਡਾਕਰੇਲ, ਗੈਰੇਥ ਡੇਲਾਨੀ, ਮਾਰਕ ਐਡਾਇਰ,
ਬੈਰੀ ਮੈਕਾਰਥੀ, ਕ੍ਰੇਗ ਯੰਗ, ਬੇਨ ਵ੍ਹਾਈਟ।

ਆਲੋਚਕ ਭਾਵੇਂ ਹੀ ਉਨ੍ਹਾਂ ਨੂੰ ‘ਨਵੀਂ ਬੋਤਲ ਵਿਚ ਪੁਰਾਣੀ ਸ਼ਰਾਬ’ ਕਹਿਣ ਪਰ ਭਾਰਤ ਦੇ ਸੁਪਰ ਸਟਾਰ ਕ੍ਰਿਕਟਰ ਸਾਲਾਂ ਤੋਂ ਆਈ. ਸੀ. ਸੀ. ਟਰਾਫੀ ਨਾ ਜਿੱਤ ਸਕਣ ਦਾ
ਸੋਕਾ ਖਤਮ ਕਰਨ ਵਿਚ ਕੋਈ ਕਸਰ ਬਾਕੀ ਨਹੀਂ ਛੱਡਣਾ ਚਾਹੁਣਗੇ ਤੇ ਆਪਣੇ ਇਸ ਮਿਸ਼ਨ ਦੀ ਸ਼ੁਰੂਆਤ ਟੀ-20 ਵਿਸ਼ਵ ਕੱਪ ਵਿਚ ਬੁੱਧਵਾਰ ਨੂੰ ਆਇਰਲੈਂਡ ਵਿਰੁੱਧ
ਪਹਿਲੇ ਮੈਚ ਦੇ ਰਾਹੀਂ ਕਰਨਗੇ।
ਭਾਰਤੀ ਟੀਮ ’ਚ ਅਜੇ ਵੀ ਕਈ ਅਣਸੁਲਝੇ ਸਵਾਲ ਹਨ, ਅਰਥਾਤ ਇੱਥੇ ‘ਡ੍ਰਾਪ ਇਨ’ ਪਿੱਚਾਂ ’ਤੇ ਟੀਮ ਸੁਮੇਲ ਕੀ ਰਹੇਗਾ। ਅਜੇ ਤਕ ਇੱਥੇ ਹੋਏ ਮੈਚਾਂ ਤੋਂ ਸਪੱਸ਼ਟ ਹੈ ਕਿ
ਇੰਡੀਅਨ ਪ੍ਰੀਮੀਅਰ ਲੀਗ ਦੀ ਤਰ੍ਹਾਂ ਇੱਥੇ ਦੌੜਾਂ ਦਾ ਪਹਾੜ ਨਹੀਂ ਬਣਨ ਜਾ ਰਿਹਾ ਹੈ। ਉਸ ਤੋਂ ਵੀ ਵੱਡੀ ਚਿੰਤਾ ਖਿਤਾਬ ਦੇ ਪ੍ਰਮੁੱਖ ਦਾਅਵੇਦਾਰ ਦਾ ਠੱਪਾ ਹੈ।
ਰੋਹਿਤ ਸ਼ਰਮਾ ਤੇ ਵਿਰਾਟ ਕੋਹਲੀ ਤਾਂ ਵਿਸ਼ਵ ਕੱਪ ਜੇਤੂ ਟੀਮ ਦੇ ਮੈਂਬਰ ਰਹਿ ਚੁੱਕੇ ਹਨ ਪਰ ਜਸਪ੍ਰੀਤ ਬੁਮਰਾਹ ਤੇ ਰਵਿੰਦਰ ਜਡੇਜਾ ਵਰਗੇ ‘ਦਹਾਕਿਆਂ ਵਿਚ ਇਕ’ ਮੰਨੇ
ਜਾਣ ਵਾਲੇ ਕ੍ਰਿਕਟਰਾਂ ਨੇ  ਅਜੇ ਤਕ ਖਿਤਾਬ ਨਹੀਂ ਜਿੱਤਿਆ ਹੈ ਤੇ ਉਹ ਇਸਦੇ ਲਈ ਬੇਤਾਬ ਹਨ। ਭਾਰਤੀ ਕ੍ਰਿਕਟ ਟੀਮ 1982 ਤੇ 1986 ਦੀ ਬ੍ਰਾਜ਼ੀਲ ਫੁੱਟਬਾਲ ਟੀਮ
ਦੀ ਤਰ੍ਹਾਂ ਨਹੀਂ ਬਣਨਾ ਚਾਹੁੰਦੀ ਜਦੋਂ ਸੁਕਾਰਤ, ਜਿਕੋ, ਕਾਰੇਕਾ, ਫਾਲਕਾਓ ਤੇ ਅਲੇਮਾਓ ਵਰਗੇ ਸਿਤਾਰੇ ਵੀ ਫੀਫਾ ਵਿਸ਼ਵ ਕੱਪ ਨਹੀਂ ਜਿੱਤ ਸਕੇ ਸਨ। ਪਿਛਲੇ ਸਾਲ ਵਨ
ਡੇ ਵਿਸ਼ਵ ਕੱਪ ਫਾਈਨਲ ਤੋਂ ਬਾਅਦ ਨਰਿੰਦਰ ਮੋਦੀ ਸਟੇਡੀਅਮ ਦੇ ਡ੍ਰੈਸਿੰਗ ਰੂਮ ਦੀਆਂ ਪੌੜੀਆਂ ਚੜ੍ਹਦੇ ਹੋਏ ਕਪਤਾਨ ਰੋਹਿਤ ਸ਼ਰਮਾ ਆਪਣੇ ਹੰਝੂ ਨਹੀਂ ਰੋਕ ਸਕਿਆ
ਸੀ। ਉੱਥੇ ਹੀ, 765 ਦੌੜਾਂ ਬਣਾਉਣ ਵਾਲੇ ਕੋਹਲੀ ਦੇ ਚਿਹਰੇ ’ਤੇ ਵੀ ਉਦਾਸੀ ਸਾਫ ਦੇਖੀ ਜਾ ਸਕਦੀ ਸੀ।
ਕਈ ਵਾਰ ਸਰਵਸ੍ਰੇਸ਼ਠ ਖਿਡਾਰੀ ਮਿਲ ਕੇ ਸਰਵਸ੍ਰੇਸ਼ਠ ਟੀਮ ਨਹੀਂ ਬਣਾ ਪਾਉਂਦੇ। ਭਾਰਤ ਨੇ  ਆਪਣੇ ਤਜਰਬੇਕਾਰ ਖਿਡਾਰੀਆਂ ’ਤੇ ਭਰੋਸਾ ਜਤਾਇਆ ਹੈ ਪਰ ਇਹ ਨਹੀਂ
ਭੁੱਲਣਾ ਚਾਹੀਦਾ ਕਿ ਇਹ ਟੀਮ ਕਈ ਵਾਰ ਆਖਰੀ ਦੋ ਅੜਿੱਕੇ ਪਾਰ ਨਹੀਂ ਕਰ ਸਕੀ ਹੈ।
37 ਸਾਲਾ ਰੋਹਿਤ ਦਾ ਇਹ ਆਖਰੀ ਵਿਸ਼ਵ ਕੱਪ ਹੈ ਤੇ ਇਹ ਲੱਗਭਗ ਤੈਅ ਹੈ ਕਿ ਉਹ ਭਾਰਤ ਵਿਚ ਹੋਣ ਵਾਲੇ ਅਗਲੇ ਟੀ-20 ਵਿਸ਼ਵ ਕੱਪ ਤੇ ਦੱਖਣੀ ਅਫਰੀਕਾ ਵਿਚ
2027 ਵਿਚ ਹੋਣ ਵਾਲੇ 50 ਓਵਰਾਂ ਦੇ ਵਿਸ਼ਵ ਕੱਪ ਤਕ ਨਹੀਂ ਖੇਡੇਗਾ।
ਦੂਜੇ ਪਾਸੇ ਆਇਰਲੈਂਡ ਦੀ ਟੀਮ ਵਿਚ ਪਾਲ ਸਟਰਲਿੰਗ, ਜੋਸ਼ ਲਿਟਿਲ, ਹੈਰੀ ਟੈਕਟਰ, ਬਾਲਬਰੀ ਵਰਗੇ ਚੰਗੇ ਟੀ-20 ਕ੍ਰਿਕਟਰ ਹਨ। ਨਾਸਾਓ ਕਾਊਂਟੀ ਮੈਦਾਨ ਦੀ
ਹੌਲੀ ਤੇ ਔਸਤ ਵਿਕਟ ’ਤੇ ਭਾਰਤੀ ਟੀਮ ਆਇਰਲੈਂਡ ਦੇ ਖੱਬੇ ਹੱਥ ਦੇ ਸਪਿਨਰ ਜਾਰਜ ਡਾਕਰੇਲ ਨੂੰ ਕਿਵੇਂ ਖੇਡਦੀ ਹੈ, ਇਹ ਦੇਖਣਾ ਰੋਮਾਂਚਕ ਹੋਵੇਗਾ। ਭਾਰਤ ਨੂੰ
ਫਾਇਦਾ ਇਸ ਗੱਲ ਦਾ ਹੈ ਕਿ ਉਸਦੇ ਕੋਲ ਆਇਰਲੈਂਡ ਤੋਂ ਬਿਹਤਰ ਸਪਿਨਰ ਹਨ ਹਾਲਾਂਕਿ ਬੁਮਰਾਹ ਤੋਂ ਇਲਾਵਾ ਤੇਜ਼ ਗੇਂਦਬਾਜ਼ੀ ਹਮਲਾ ਥੋੜ੍ਹਾ ਕਮਜ਼ੋਰ ਲੱਗ ਰਿਹਾ
ਹੈ। ਕਈ ਵਾਰ ਬਹੁਤ ਜ਼ਿਆਦਾ ਬਦਲ ਹੋਣਾ ਵੀ ਚੰਗੀ ਸਥਿਤੀ ਨਹੀਂ ਹੁੰਦੀ ਹੈ ਤੇ ਚੋਟੀਕ੍ਰਮ ’ਤੇ ਭਾਰਤ ਦੇ ਨਾਲ ਅਜਿਹਾ ਹੀ ਹੋ ਰਿਹਾ ਹੈ। ਕਪਤਾਨ ਰੋਹਿਤ ਤੇ ਕੋਹਲੀ
ਲਈ ਯਸ਼ਸਵੀ ਜਾਇਸਵਾਲ ਨੂੰ ਬਾਹਰ ਰਹਿਣਾ ਪੈ ਸਕਦਾ ਹੈ। ਰਿਸ਼ਭ ਪੰਤ ਨੇ  ਅਭਿਆਸ ਮੈਚ ਵਿਚ ਤੀਜੇ ਨੰ ਬਰ ’ਤੇ ਬੱਲੇਬਾਜ਼ੀ ਕੀਤੀ ਤੇ ਹਾਰਦਿਕ ਪੰਡਯਾ ਨੇ  ਚੰਗੀ
ਗੇਂਦਬਾਜ਼ੀ ਕੀਤੀ। ਪੰਡਯਾ ਨੇ  ਅਭਿਆਸ ਸੈਸ਼ਨ ਵਿਚ ਕੋਹਲੀ, ਸੂਰਯਕੁਮਾਰ ਯਾਦਵ ਤੇ ਰੋਹਿਤ ਨੂੰ ਚੰਗੀ ਖਾਸੀ ਗੇਂਦਬਾਜ਼ੀ ਕੀਤੀ। ਉਹ ਪ੍ਰਤੀ ਦਿਨ ਤਿੰਨ ਓਵਰ ਵੀ ਕਰ
ਸਕਦਾ ਹੈ ਤੇ ਭਾਰਤੀ ਟੀਮ ਵੱਲੋਂ ਸ਼ਿਵਮ ਦੂਬੇ ਤੇ ਇਕ ਵਾਧੂ ਸਪਿਨਰ ਨੂੰ ਉਤਾਰਿਆ ਜਾ ਸਕਦਾ ਹੈ। ਆਇਰਲੈਂਡ ਨੂੰ ਕਮਜ਼ੋਰ ਨਹੀਂ ਮੰਨਿਆ ਜਾ ਸਕਦਾ ਹੈ, ਜਿਸ ਨੇ
ਵਿਸ਼ਵ ਕੱਪ ਤੋਂ ਪਹਿਲਾਂ ਪਾਕਿਸਤਾਨ ਨੂੰ ਉਸਦੀ ਧਰਤੀ ’ਤੇ ਹਰਾਇਆ ਸੀ। ਲਿਟਲ ਨੂੰ ਗੁਜਰਾਤ ਟਾਈਟਨਸ ਲਈ ਆਈ. ਪੀ. ਐੱਲ. ਖੇਡਣ ਦਾ ਤਜਰਬਾ ਵੀ ਹੈ।
ਟੀਮਾਂ ਇਸ ਤਰ੍ਹਾਂ ਹਨ-
ਭਾਰਤ : ਰੋਹਿਤ ਸ਼ਰਮਾ (ਕਪਤਾਨ), ਹਾਰਦਿਕ ਪੰਡਯਾ, ਯਸ਼ਸਵੀ ਜਾਇਸਵਾਲ, ਵਿਰਾਟ ਕੋਹਲੀ, ਸੂਰਯਕੁਮਾਰ ਯਾਦਵ, ਰਿਸ਼ਭ ਪੰਤ, ਸੰਜੂ ਸੈਮਸਨ, ਸ਼ਿਵਮ ਦੂਬੇ,
ਰਵਿੰਦਰ ਜਡੇਜਾ, ਅਕਸ਼ਰ ਪਟੇਲ, ਕੁਲਦੀਪ ਯਾਦਵ, ਯੁਜਵੇਂਦਰ ਚਾਹਲ, ਅਰਸ਼ਦੀਪ ਸਿੰਘ, ਜਸਪ੍ਰੀਤ ਬੁਮਰਾਹ, ਮੁਹੰਮਦ ਸਿਰਾਜ।
ਆਇਰਲੈਂਡ : ਪਾਲ ਸਟਰਲਿੰਗ (ਕਪਤਾਨ), ਮਾਰਕ ਅਡਾਯਰ, ਰਾਸ ਅਡਾਯਰ, ਐਂਡ੍ਰਿਊ ਬਾਲਬਰਨੀ, ਕਰਟਿਸ ਕੈਂਪਰ, ਗੈਰੇਥ ਡੇਲਾਨੀ, ਜਾਰਜ ਡਾਕਰੇਲ, ਗ੍ਰਾਹਮ
ਹਿਊਮ, ਜੋਸ਼ ਲਿਟਿਲ, ਬੈਰੀ ਮੈਕਾਰਥੀ, ਨੀਲ ਰੌਕ, ਹੈਰੀ ਟੈਕਟਰ, ਲੋਰਕਨ ਟੱਕਰ, ਬੇਨ ਵ੍ਹਾਈਟ, ਕ੍ਰੇਗ ਯੰਗ।

ਭਾਰਤ ਦਾ ਪਲੜਾ ਭਾਰੀ, ਪਿੱਚ ਰਿਪੋਰਟ, ਮੌਸਮ
ਤੇ ਸੰਭਾਵਿਤ ਪਲੇਇੰਗ 11 ਵੀ ਦੇਖੋ

ਭਾਰਤੀ ਟੀਮ ਦਾ ਪਹਿਲਾ ਮੁਕਾਬਲਾ ਅੱਜ
ਆਇਰਲੈਂਡ ਨਾਲ

ਕੋਹਲੀ ਹਮਲਾਵਰ ਅਤੇ ਭਾਰਤ ਨੀਡਰ ਹੋ ਕੇ ਖੇਡੇ,
IRE ਖਿਲਾਫ ਮੈਚ ਤੋਂ ਪਹਿਲਾਂ ਬੋਲੇ ਜਾਫਰ

ਸਾਬਕਾ ਭਾਰਤੀ ਕ੍ਰਿਕਟਰ ਵਸੀਮ ਜਾਫਰ ਚਾਹੁੰਦੇ ਹਨ ਕਿ ਭਾਰਤ ਦੇ ਟੀ20 ਵਿਸ਼ਵ ਕੱਪ 'ਚ ਨੀਡਰ ਹੋ ਕੇ ਕ੍ਰਿਕਟ ਖੇਡਣ। 5 ਜੂਨ ਭਾਵ ਅੱਜ
ਆਇਰਲੈਂਡ ਦੇ ਖਿਲਾਫ ਭਾਰਤ ਦੇ ਪਹਿਲੇ ਮੈਚ ਤੋਂ ਪਹਿਲਾਂ ਆਪਣੇ ਯੂਟਿਊਬ ਚੈਨਲ 'ਤੇ ਬੋਲਦੇ ਹੋਏ ਜਾਫਰ ਨੇ  ਕਿਹਾ ਕਿ ਭਾਰਤ ਨੂੰ ਟੀ20
ਵਿਸ਼ਵ ਕੱਪ ਦੇ ਪ੍ਰਤੀ ਆਪਣੇ ਦ੍ਰਿਸ਼ਟੀਕੌਣ 'ਚ ਵੱਡੇ ਬਦਲਾਅ ਦੀ ਲੋੜ ਹੈ। ਜਾਫਰ ਨੂੰ ਲੱਗਦਾ ਹੈ ਕਿ ਭਾਰਤ ਪਿਛਲੇ ਦੋ ਜਾਂ ਤਿੰਨ ਵਿਸ਼ਵ ਕੱਪ 'ਚ
ਆਪਣੇ ਦ੍ਰਿਸ਼ਟਕੌਣ ਦੇ ਨਾਲ ਨੀਡਰ ਨਹੀਂ ਰਿਹਾ ਹੈ। ਜਾਫਰ ਦੀ ਟਿੱਪਣੀ ਪਿਛਲੇ ਦੋ ਵਿਸ਼ਵ ਕੱਪ 'ਚ ਚੋਟੀ ਦੇ ਕ੍ਰਮ 'ਚ ਭਾਰਤ ਦੇ ਰੂੜੀਵਾਦੀ
ਬੱਲੇਬਾਜ਼ੀ ਦ੍ਰਿਸ਼ਟੀਕੌਣ ਦਾ ਸੰਦਰਭ ਦਿੰਦੀ ਹੈ। 
ਜਾਫਰ ਨੇ  ਆਪਣੇ ਯੂਟਿਊਬ ਚੈਨਲ 'ਤੇ ਕਿਹਾ ਕਿ ਭਾਰਤੀ ਨੂੰ ਨੀਡਰ ਕ੍ਰਿਕਟ ਖੇਡਣਾ ਹੋਵੇਗਾ, ਜੋ ਅਸੀਂ ਪਿਛਲੇ 2-3 ਵਿਸ਼ਵ ਕੱਪ 'ਚ ਨਹੀਂ ਕੀਤਾ
ਹੈ। ਸਾਨੂੰ ਥੋੜ੍ਹਾ ਹੋਰ ਹਮਲਾਵਰ ਹੋਣਾ ਹੋਵੇਗਾ। ਆਲਰਾਊਂਡਰ ਦੇ ਤੌਰ 'ਤੇ ਹਾਰਦਿਕ ਪੰਡਿਆ ਦੀ ਭੂਮਿਕਾ ਕਾਫੀ ਮਹੱਤਵਪੂਰਨ ਹੋਣ ਵਾਲੀ ਹੈ। 
ਸਾਬਕਾ ਬੱਲੇਬਾਜ਼ ਨੇ  ਖਾਸ ਤੌਰ 'ਤੇ ਵਿਰਾਟ ਕੋਹਲੀ ਦੇ ਬਾਰੇ 'ਚ ਗੱਲ ਕੀਤੀ ਅਤੇ ਉਮੀਦ ਜਤਾਈ ਕਿ ਤਜ਼ਰਬੇਕਾਰ ਖਿਡਾਰੀ ਇੰਡੀਅਨ
ਪ੍ਰੀਮੀਅਰ ਲੀਗ ਦੇ ਵੱਲ ਵਿਸ਼ਵ ਕੱਪ 'ਚ ਵੀ ਆਪਣੀ ਹਮਲਾਵਰ ਬੱਲੇਬਾਜ਼ੀ ਜਾਰੀ ਰੱਖਣਗੇ। ਕੋਹਲੀ ਨੇ  ਟੂਰਨਾਮੈਂਟ ਦੇ 2024 ਐਡੀਸ਼ਨ 'ਚ
ਆਰੇਂਜ ਕੈਪ ਜਿੱਤੀ ਅਤੇ ਸੀਜ਼ਨ ਦੇ ਦੂਜੇ ਹਿੱਸੇ 'ਚ ਜ਼ਬਰਦਸਤ ਫਾਰ 'ਚ ਦਿਖੇ। 
ਜਾਫਰ ਨੇ  ਕਿਹਾ ਕਿ ਸਾਨੂੰ ਪਤਾ ਹੈ ਕਿ ਵਿਰਾਟ ਕੋਹਲੀ ਓਪਨਿੰ ਗ ਕਰਨਗੇ ਜਾਂ ਨੰ ਬਰ 3 ਬੱਲੇਬਾਜ਼ੀ ਕਰਨਗੇ। ਅਸੀਂ ਸਿਰਫ਼ ਇਹ ਹੀ ਉਮੀਦ
ਕਰ ਸਕਦੇ ਹਾਂ ਕਿ ਉਹ ਇੰਡੀਅਨ ਪ੍ਰੀਮੀਅਰ ਲੀਗ ਦੇ ਦੌਰਾਨ ਦਿਖਾਏ ਗਏ ਹਮਲਾਵਰ ਕ੍ਰਿਕਟਰ ਨੂੰ ਜਾਰੀ ਰੱਖਣ। ਉਨ੍ਹਾਂ ਨੇ  ਕਈ ਸਾਲਾਂ ਤੱਕ
ਅਜਿਹਾ ਕੀਤਾ ਹੈ ਅਤੇ ਬੱਲੇਬਾਜ਼ੀ ਉਨ੍ਹਾਂ ਦੇ ਆਲੇ-ਦੁਆਲੇ ਹੀ ਘੰਮੇਗੀ। 
ਭਾਰਤ ਟੀ20 ਵਿਸ਼ਵ ਕੱਪ 2024 ਦੇ ਆਪਣੇ ਪਹਿਲੇ ਮੈਚ 'ਚ 5 ਜੂਨ ਨੂੰ ਆਇਰਲੈਂਡ ਨਾਲ ਮੁਕਾਬਲਾ ਕਰੇਗਾ। ਮੈਚ ਨਿਊਯਾਰਕ ਦੇ ਨਾਸਾਊ
ਕਾਊਂਟੀ ਇੰਟਰਨੈ ਸ਼ਨਲ ਸਟੇਡੀਅਮ 'ਚ ਹੋਵੇਗਾ। ਇਸ ਤੋਂ ਬਾਅਦ ਭਾਰਤ ਦਾ 9 ਜੂਨ ਨੂੰ ਇਸੇ ਹੀ ਸਟੇਡੀਅਮ 'ਚ ਪਾਕਿਸਤਾਨ ਨਾਲ
ਮਹਾਮੁਕਾਬਲਾ ਹੋਵੇਗਾ। 
 

ਗੇਂਦਬਾਜ਼ੀ ਕੋਚ ਦੇ ਤੌਰ
'ਤੇ ਬ੍ਰਾਵੋ ਨੂੰ ਸ਼ਾਮਲ
ਕਰਨਾ ਸ਼ਾਨਦਾਰ

ਕਦਮ
ਅਫਗਾਨਿਸਤਾਨ ਦੇ ਮੁੱਖ ਕੋਚ ਜੋਨਾਥਨ ਟ੍ਰੌਟ ਨੇ  ਮੰਗਲਵਾਰ ਨੂੰ ਕਿਹਾ ਕਿ ਚੱਲ ਰਹੇ ਟੀ-20 ਵਿਸ਼ਵ ਕੱਪ ਲਈ ਡਵੇਨ ਬ੍ਰਾਵੋ ਨੂੰ ਗੇਂਦਬਾਜ਼ੀ ਕੋਚ ਵਜੋਂ ਰੱਖਣਾ ਬਹੁਤ
ਵਧੀਆ ਸੀ ਕਿਉਂਕਿ ਵੈਸਟਇੰਡੀਜ਼ ਦੇ ਸਾਬਕਾ ਕ੍ਰਿਕਟਰ ਨੇ  ਉਨ੍ਹਾਂ ਦਾ ਕੰਮ ਆਸਾਨ ਕਰ ਦਿੱਤਾ।
ਖੱਬੇ ਹੱਥ ਦੇ ਤੇਜ਼ ਗੇਂਦਬਾਜ਼ ਫਜ਼ਲਹਕ ਫਾਰੂਕੀ ਦੀਆਂ ਨੌਂ  ਦੌੜਾਂ 'ਤੇ ਪੰਜ ਵਿਕਟਾਂ, ਰਹਿਮਾਨਉੱਲ੍ਹਾ ਗੁਰਬਾਜ਼ (76) ਅਤੇ ਇਬਰਾਹਿਮ ਜ਼ਦਰਾਨ (70) ਦੇ ਅਰਧ ਸੈਂਕੜੇ
ਅਤੇ ਦੋਵਾਂ ਵਿਚਾਲੇ ਪਹਿਲੀ ਵਿਕਟ ਦੀ ਮਜ਼ਬੂਤ ​​ਸਾਂਝੇਦਾਰੀ ਦੀ ਬਦੌਲਤ ਅਫਗਾਨਿਸਤਾਨ ਨੇ  ਇੱਥੇ ਯੂਗਾਂਡਾ ਨੂੰ 125 ਦੌੜਾਂ ਨਾਲ ਹਰਾਇਆ। ਅਫਗਾਨਿਸਤਾਨ ਦੀ
ਜਿੱਤ ਤੋਂ ਬਾਅਦ ਮੀਡੀਆ ਨਾਲ ਗੱਲ ਕਰਦੇ ਹੋਏ ਟ੍ਰੌਟ ਨੇ  ਟੀਮ ਦੇ ਗੇਂਦਬਾਜ਼ਾਂ ਦੇ ਰਵੱਈਏ 'ਚ ਬਦਲਾਅ ਲਿਆਉਣ ਦਾ ਸਿਹਰਾ ਬ੍ਰਾਵੋ ਨੂੰ ਦਿੱਤਾ।
ਟ੍ਰੌਟ ਨੇ  ਮੈਚ ਤੋਂ ਬਾਅਦ ਕਿਹਾ, 'ਡੀਜੇ (ਡਵੇਨ ਬ੍ਰਾਵੋ) ਨੂੰ ਟੀਮ ਨਾਲ ਜੋੜਨਾ ਬਹੁਤ ਵਧੀਆ ਸੀ। ਇੱਕ ਮਹਾਨ ਕੋਚ ਹੋਣਾ ਜਿਸ ਕੋਲ ਇੱਕ ਖਿਡਾਰੀ ਦੇ ਰੂਪ ਵਿੱਚ ਬਹੁਤ
ਤਜਰਬਾ ਹੈ (ਬਹੁਤ ਵਧੀਆ ਹੈ) ਅਤੇ ਇਸ ਫਾਰਮੈਟ ਵਿੱਚ ਫਰੈਂਚਾਈਜ਼ੀ ਕ੍ਰਿਕਟ ਵਿੱਚ ਵੀ ਬਹੁਤ ਤਜਰਬਾ ਹੈ। ਉਸ ਨੇ  ਕਿਹਾ, 'ਉਸ ਵਰਗੇ ਖਿਡਾਰੀ ਦਾ ਟੀਮ 'ਚ ਕੋਚ
ਦੇ ਤੌਰ 'ਤੇ ਸ਼ਾਮਲ ਹੋਣ ਨਾਲ ਤੁਹਾਡਾ ਕੰਮ ਕਾਫੀ ਆਸਾਨ ਹੋ ਜਾਂਦਾ ਹੈ ਅਤੇ ਇਹ ਕੋਚਿੰਗ ਨੂੰ ਵੀ ਬਿਹਤਰ ਬਣਾਉਂਦਾ ਹੈ, ਖਾਸ ਕਰਕੇ ਗੇਂਦਬਾਜ਼ਾਂ ਨਾਲ।'
ਯੂਗਾਂਡਾ ਦੀ ਟੀਮ 16 ਓਵਰਾਂ ਵਿੱਚ 58 ਦੌੜਾਂ ਬਣਾ ਕੇ ਆਊਟ ਹੋ ਗਈ। ਟੀਮ ਭਾਵੇਂ ਆਪਣਾ ਪਹਿਲਾ ਟੀ-20 ਵਿਸ਼ਵ ਕੱਪ ਮੈਚ ਹਾਰ ਗਈ ਹੋਵੇ ਪਰ ਕਪਤਾਨ
ਬ੍ਰਾਇਨ ਮਸਾਬਾ ਸਕਾਰਾਤਮਕ ਪਹਿਲੂਆਂ 'ਤੇ ਜ਼ਿਆਦਾ ਧਿਆਨ ਦੇ ਰਿਹਾ ਸੀ। ਮਸਾਬਾ ਨੇ  ਕਿਹਾ, 'ਸਾਡੇ ਲਈ ਬਹੁਤ ਖਾਸ ਪਲ, ਸਾਡਾ ਰਾਸ਼ਟਰੀ ਗੀਤ ਸੁਣਨਾ ਅਤੇ
ਵਿਸ਼ਵ ਕੱਪ 'ਚ ਆਪਣਾ ਝੰਡਾ ਦੇਖਣਾ।' ਉਨ੍ਹਾਂ ਨੇ  ਕਿਹਾ, 'ਵਿਸ਼ਵ ਕੱਪ ਦੇ ਪਹਿਲੇ ਮੈਚ 'ਚ ਕਾਫੀ ਘਬਰਾਹਟ ਸੀ ਇਸ ਲਈ ਇਸ ਤੋਂ ਬਾਹਰ ਨਿਕਲਣਾ ਚੰਗਾ ਲੱਗਾ।
ਇਹ ਉਹ ਚੀਜ਼ ਹੈ ਜੋ ਮੈਂ ਆਪਣੀ ਬਾਕੀ ਦੀ ਜ਼ਿੰਦਗੀ ਲਈ ਸੰਭਾਲਾਂਗਾ। ਅਸੀਂ ਅਗਲੇ ਮੈਚ ਵਿੱਚ ਬਿਹਤਰ ਪ੍ਰਦਰਸ਼ਨ ਕਰਨ ਦੀ ਕੋਸ਼ਿਸ਼ ਕਰਾਂਗੇ।

ਰਾਹੁਲ ਦ੍ਰਾਵਿੜ ਨੇ  ICC
'ਤੇ ਕਸਿਆ ਤੰਜ

ਟੀਮ ਇੰਡੀਆ ਨੇ  ਟੀ-20 ਵਿਸ਼ਵ ਕੱਪ 2024 ਦੀ ਸ਼ੁਰੂਆਤ ਤੋਂ ਪਹਿਲਾਂ
ਬੰਗਲਾਦੇਸ਼ ਖਿਲਾਫ ਅਭਿਆਸ ਮੈਚ ਖੇਡਿਆ। ਇਸ ਤੋਂ ਪਹਿਲਾਂ ਟੀਮ ਇੰਡੀਆ
ਨੇ  ਕਪਤਾਨ ਰੋਹਿਤ ਸ਼ਰਮਾ ਦੀ ਅਗਵਾਈ 'ਚ ਨਿਊਯਾਰਕ ਦੇ ਕੈਂਟੀਆਗ
ਪਾਰਕ 'ਚ ਅਭਿਆਸ ਕੀਤਾ ਸੀ। ਟੀਮ ਇੰਡੀਆ ਦੇ ਕੋਚ ਰਾਹੁਲ ਦ੍ਰਾਵਿੜ ਨੇ
ਨਸਾਓ ਕਾਊਂਟੀ ਇੰਟਰਨੈ ਸ਼ਨਲ ਕ੍ਰਿਕੇਟ ਸਟੇਡੀਅਮ ਤੋਂ ਕਰੀਬ 5 ਮੀਲ ਦੂਰ
ਇਸ ਪਾਰਕ ਵਿੱਚ ਉਪਲਬਧ ਸੁਵਿਧਾਵਾਂ ਨੂੰ ਲੈ ਕੇ ਆਪਣੀ ਨਾਰਾਜ਼ਗੀ ਜਤਾਈ
ਸੀ। ਆਖਿਰਕਾਰ ਦ੍ਰਵਿੜ ਨੇ  ਅੱਗੇ ਆ ਕੇ ਇਸ ਬਾਰੇ ਫਿਰ ਗੱਲ ਕੀਤੀ ਹੈ।
ਆਈਸੀਸੀ 'ਤੇ ਚੁਟਕੀ ਲੈਂਦਿਆਂ ਉਨ੍ਹਾਂ ਕਿਹਾ ਕਿ ਅਸੀਂ ਇਕ ਮਹੱਤਵਪੂਰਨ
ਟੂਰਨਾਮੈਂਟ ਲਈ ਪਾਰਕ 'ਚ ਅਭਿਆਸ ਕੀਤਾ। ਇਹ ਅਜੀਬ ਗੱਲ ਹੈ।
ਆਇਰਲੈਂਡ ਦੇ ਖਿਲਾਫ ਭਾਰਤ ਦੇ ਵਿਸ਼ਵ ਕੱਪ ਦੇ ਓਪਨਰ ਤੋਂ ਪਹਿਲਾਂ, ਦ੍ਰਾਵਿੜ
ਨੇ  ਕਿਹਾ ਕਿ ਪਾਰਕ ਵਿੱਚ ਅਭਿਆਸ ਕਰਨਾ ਥੋੜ੍ਹਾ ਅਜੀਬ ਸੀ। ਸਪੱਸ਼ਟ ਤੌਰ 'ਤੇ
ਵਿਸ਼ਵ ਕੱਪ ਵਿੱਚ ਤੁਸੀਂ ਵੱਡੇ ਸਟੇਡੀਅਮਾਂ ਵਿੱਚ ਹੋਵੋਗੇ ਜਾਂ ਤੁਸੀਂ ਰਵਾਇਤੀ ਤੌਰ
'ਤੇ ਕ੍ਰਿਕਟ ਸਟੇਡੀਅਮਾਂ ਵਿੱਚ ਹੋਵੋਗੇ, ਉਸਨੇ  ਵਿਅੰਗਾਤਮਕ ਮੁਸਕਰਾਹਟ ਨਾਲ
ਕਿਹਾ। ਪਰ ਤੁਸੀਂ ਜਾਣਦੇ ਹੋ, ਅਸੀਂ ਇੱਕ ਜਨਤਕ ਪਾਰਕ ਵਿੱਚ ਹਾਂ ਅਤੇ
ਅਭਿਆਸ ਕਰ ਰਹੇ ਹਾਂ। ਤੁਹਾਨੂੰ ਦੱਸ ਦੇਈਏ ਕਿ ਨਿਊਯਾਰਕ ਦੇ ਅਸਥਾਈ
ਸਟੇਡੀਅਮ ਵਿੱਚ ਟੀ-20 ਵਿਸ਼ਵ ਕੱਪ ਦੇ ਤਹਿਤ 8 ਮੈਚ ਹੋਣੇ ਹਨ। ਇੱਥੇ
ਡਰਾਪ-ਇਨ ਪਿੱਚਾਂ ਲਗਾਈਆਂ ਗਈਆਂ ਹਨ। ਇਸ ਮੈਦਾਨ 'ਤੇ ਪਹਿਲੇ ਮੈਚ
'ਚ 35.4 ਓਵਰਾਂ 'ਚ ਸਿਰਫ 157 ਦੌੜਾਂ ਹੀ ਬਣੀਆਂ ਸਨ। ਸ਼੍ਰੀਲੰਕਾ 77 ਦੌੜਾਂ
'ਤੇ ਆਊਟ ਹੋ ਗਿਆ, ਜੋ ਇਸਦਾ ਹੁਣ ਤੱਕ ਦਾ ਸਭ ਤੋਂ ਘੱਟ ਟੀ-20 ਸਕੋਰ ਹੈ।
ਨਿਊਯਾਰਕ ਦੀਆਂ ਪਿੱਚਾਂ 'ਤੇ ਅਸਮਾਨ ਉਛਾਲ ਦੇਖ ਕੇ ਦ੍ਰਾਵਿੜ ਨੇ  ਕਿਹਾ, ਹਾਂ,
ਜ਼ਾਹਿਰ ਹੈ ਕਿ ਇਹ ਥੋੜ੍ਹਾ ਵੱਖਰਾ ਹੈ। ਇਹ ਸਪੱਸ਼ਟ ਤੌਰ 'ਤੇ ਦਿਲਚਸਪ ਹੈ।
ਕ੍ਰਿਕਟ ਇੱਕ ਨਵੇਂ ਦੇਸ਼ ਵਿੱਚ ਆ ਰਿਹਾ ਹੈ। ਕ੍ਰਿਕਟ ਇਸ ਦੇਸ਼ ਵਿੱਚ ਪ੍ਰਮੁੱਖ ਖੇਡਾਂ
ਵਿੱਚੋਂ ਇੱਕ ਨਹੀਂ ਹੈ, ਇਸ ਲਈ ਤੁਸੀਂ ਇੱਥੇ ਇਸ ਤਰ੍ਹਾਂ ਦੀ ਗੂੰਜ ਮਹਿਸੂਸ ਨਹੀਂ
ਕਰੋਗੇ, ਪਰ ਉਮੀਦ ਹੈ ਕਿ ਇੱਕ ਵਾਰ ਜਦੋਂ ਸਾਡੀਆਂ ਖੇਡਾਂ ਸ਼ੁਰੂ ਹੋ ਜਾਂਦੀਆਂ ਹਨ
ਅਤੇ ਭਾਰਤੀ ਪ੍ਰਸ਼ੰਸਕ ਵੱਡੀ ਗਿਣਤੀ ਵਿੱਚ ਆਉਣੇ ਸ਼ੁਰੂ ਹੋ ਜਾਂਦੇ ਹਨ, ਤਾਂ ਤੁਸੀਂ
ਉਸੇ ਤਰ੍ਹਾਂ ਦੀ ਰੌਣਕ ਮਹਿਸੂਸ ਕਰਨਾ ਸ਼ੁਰੂ ਕਰੋਗੇ।



ਆਸਟ੍ਰੇਲੀਆ 'ਚ ਕਾਰ
ਨਾਲ ਮਾਸੂਮ ਦੀ ਟੱਕਰ,
ਮੌਕੇ 'ਤੇ ਤੋੜਿਆ ਦਮ

ਲੇਬਨਾਨ ਵਿੱਚ ਮੰਗਲਵਾਰ ਨੂੰ ਇਜ਼ਰਾਈਲੀ ਹਵਾਈ ਹਮਲੇ ਵਿੱਚ ਹਿਜ਼ਬੁੱਲਾ ਦੇ ਦੋ ਮੈਂਬਰ
ਮਾਰੇ ਜਾਣ ਅਤੇ ਤਿੰਨ ਹੋਰ ਜ਼ਖ਼ਮੀ ਹੋਣ ਦੀ ਸੂਚਨਾ ਮਿਲੀ ਹੈ। ਲੇਬਨਾਨੀ ਫੌਜੀ ਸੂਤਰਾਂ ਵਲੋਂ
ਇਸ ਘਟਨਾ ਦੀ ਜਾਣਕਾਰੀ ਦਿੱਤੀ ਗਈ ਹੈ। ਸੂਤਰਾਂ ਨੇ  ਦੱਸਿਆ ਕਿ ਇਕ ਇਜ਼ਰਾਈਲੀ
ਡਰੋਨ ਨੇ  ਦੱਖਣੀ ਲੇਬਨਾਨ ਦੇ ਨਕੋਰਾ ਨੂੰ ਟਾਇਰ ਨਾਲ ਜੋੜਨ ਵਾਲੀ ਸੜਕ 'ਤੇ ਇਕ
ਮੋਟਰਸਾਈਕਲ 'ਤੇ ਹਵਾ ਤੋਂ ਸਤ੍ਹਾ 'ਤੇ ਮਾਰ ਕਰਨ ਵਾਲੀਆਂ ਤਿੰਨ ਮਿਜ਼ਾਈਲਾਂ ਦਾਗੀਆਂ।
ਹਮਲੇ ਕਾਰਨ ਮੋਟਰਸਾਈਕਲ ਨੂੰ ਅੱਗ ਲੱਗ ਗਈ, ਜਿਸ ਕਾਰਨ ਉਸ 'ਤੇ ਸਵਾਰ ਦੋ
ਵਿਅਕਤੀਆਂ ਦੀ ਮੌਤ ਹੋ ਗਈ।ਮਰਨ ਵਾਲਿਆਂ ਦੀ ਪਛਾਣ ਹਿਜ਼ਬੁੱਲਾ ਦੇ ਮੈਂਬਰਾਂ ਵਜੋਂ ਹੋਈ
ਹੈ। ਸੂਤਰਾਂ ਨੇ  ਦੱਸਿਆ ਕਿ ਇੱਕ ਵੱਖਰੀ ਘਟਨਾ ਵਿੱਚ, ਇੱਕ ਇਜ਼ਰਾਈਲੀ ਡਰੋਨ ਨੇ
ਪੂਰਬੀ ਲੇਬਨਾਨ ਵਿੱਚ ਲਿਬਯਾ ਪਿੰਡ ਦੇ ਪੱਛਮੀ ਪ੍ਰਵੇਸ਼ ਦੁਆਰ 'ਤੇ ਇੱਕ ਟਰੱਕ 'ਤੇ ਹਵਾ ਤੋਂ
ਸਤ੍ਹਾ ਤੱਕ ਮਾਰ ਕਰਨ ਵਾਲੀਆਂ ਦੋ ਮਿਜ਼ਾਈਲਾਂ ਦਾਗੀਆਂ, ਜਿਸ ਨਾਲ ਹਿਜ਼ਬੁੱਲਾ ਦੇ ਤਿੰਨ
ਮੈਂਬਰ ਜ਼ਖ਼ਮੀ ਹੋ ਗਏ। ਹਿਜ਼ਬੁੱਲਾ ਨੇ  ਘੋਸ਼ਣਾ ਕੀਤੀ ਕਿ ਉਸਨੇ  ਮੰਗਲਵਾਰ ਨੂੰ 14
ਇਜ਼ਰਾਈਲੀ ਟੀਚਿਆਂ 'ਤੇ ਹਮਲਾ ਕੀਤਾ, ਜਿਸ ਨਾਲ ਨਾ-ਮਾਲੂਮ ਨੁਕਸਾਨ ਹੋਇਆ।
ਇਜ਼ਰਾਈਲੀ ਹਵਾਈ ਸੈਨਾ ਨੇ  ਪਿਛਲੇ ਚਾਰ ਦਿਨਾਂ ਵਿੱਚ ਪ੍ਰਤੀ ਦਿਨ 15 ਤੋਂ ਵੱਧ ਹਮਲੇ
ਕੀਤੇ। ਇਨ੍ਹਾਂ ਹਮਲਿਆਂ ਨੇ  ਦੱਖਣੀ ਲੇਬਨਾਨ ਦੀ ਸਰਹੱਦ ਨਾਲ ਲੱਗਦੇ 10 ਕਸਬਿਆਂ
ਅਤੇ ਪਿੰਡਾਂ ਅਤੇ ਦੱਖਣੀ ਅਤੇ ਪੂਰਬੀ ਲੇਬਨਾਨ ਦੇ ਅੰਦਰ ਚਾਰ ਕਸਬਿਆਂ ਅਤੇ ਪਿੰਡਾਂ ਨੂੰ
ਨਿਸ਼ਾਨਾ ਬਣਾਇਆ। ਹਿਜ਼ਬੁੱਲਾ ਨੇ  ਹਮਲਾਵਰਾਂ ਦੇ ਜਵਾਬ ਵਿਚ ਸਰਹੱਦ 'ਤੇ ਅਤੇ ਕਬਜ਼ੇ
ਵਾਲੇ ਸੀਰੀਆ ਗੋਲਾਨ ਹਾਈਟਸ ਵਿਚ ਕਮਾਂਡ ਹੈੱਡਕੁਆਰਟਰ, ਤੋਪਖਾਨੇ  ਦੀਆਂ
ਸਥਿਤੀਆਂ ਅਤੇ ਇਜ਼ਰਾਈਲੀ ਬਖਤਰਬੰਦ ਵਾਹਨਾਂ ਨੂੰ ਨਿਸ਼ਾਨਾ ਬਣਾਇਆ ਅਤੇ
ਹਮਲਾਵਰ ਡਰੋਨ ਅਤੇ ਵੱਖ-ਵੱਖ ਮਿਜ਼ਾਈਲਾਂ ਦੀ ਵਰਤੋਂ ਕਰਕੇ ਕਈ ਹਮਲੇ ਕੀਤੇ। 

ਇੱਥੇ ਵਾਪਰੇ ਇਕ ਦਰਦਨਾਕ ਹਾਦਸੇ ਦੌਰਾਨ 2 ਪੰਜਾਬੀ ਨੌ ਜਵਾਨਾਂ ਦੀ ਮੌਤ ਹੋ ਗਈ। ਕੈਨੇ ਡੀਅਨ ਪੁਲਸ (ਆਰ.ਸੀ.ਐਮ.ਪੀ.) ਨੇ  ਦੱਸਿਆ ਕਿ ਬੀ.ਸੀ. ਦੇ
ਸੌਰੈਂਟੋ ਸ਼ਹਿਰ ਨੇ ੜੇ ਹਾਈਵੇਅ 1 ’ਤੇ ਇਕ ਸੈਮੀ ਟਰੱਕ ਅਚਾਨਕ ਬੇਕਾਬੂ ਹੋਣ ਮਗਰੋਂ ਪਲਟ ਗਿਆ ਅਤੇ ਸਾਹਮਣੇ ਤੋਂ ਆ ਰਹੇ ਟਰੱਕ ਵਿਚ ਜਾ ਵੱਜਿਆ।
ਟੱਕਰ ਐਨੀ ਖਤਰਨਾਕ ਸੀ ਕਿ ਟਰੱਕ ਦਾ ਡਰਾਈਵਰ ਅਤੇ ਉਸ ਦਾ ਸਾਥੀ ਮੌਕੇ ’ਤੇ ਹੀ ਦਮ ਤੋੜ ਗਏ, ਜਿਨ੍ਹਾਂ ਦੀ ਸ਼ਨਾਖਤ ਹਰਜੀਤ ਸਿੰਘ ਅਤੇ ਸੁਖਪਾਲ
ਸਿੰਘ ਵਜੋਂ ਕੀਤੀ ਗਈ ਹੈ।  ਬੀ.ਸੀ. ਵਿਖੇ ਕੈਨੇ ਡੀਅਨ ਪੁਲਸ ਦੇ ਬੁਲਾਰੇ ਕਾਰਪੋਰਲ ਜੇਮਜ਼ ਗ੍ਰੈਂਡੀ ਨੇ  ਦੱਸਿਆ ਕਿ ਮਰਨ ਵਾਲੇ ਦੋਵੇਂ ਜਣੇ ਸੜਕ ’ਤੇ ਪਲਟੇ
ਟਰੱਕ ਵਿਚ ਸਵਾਰ ਸਨ ਜਦਕਿ ਸਾਹਮਣੇ ਤੋਂ ਆ ਰਹੇ ਟਰੱਕ ਦੇ ਡਰਾਈਵਰ ਨੂੰ ਮਾਮੂਲੀ ਸੱਟਾਂ ਵੱਜੀਆਂ। ਪੁਲਸ ਵੱਲੋਂ ਭਾਵੇਂ ਟਰੱਕ ਡਰਾਈਵਰਾਂ ਦੀ ਸ਼ਨਾਖਤ
ਜਨਤਕ ਨਹੀਂ ਕੀਤੀ ਗਈ ਪਰ ਹਰਪ੍ਰੀਤ ਕੌਰ ਬਰਾੜ ਵੱਲੋਂ ਗੋਫੰਡਮੀ ਪੇਜ ਸਥਾਪਤ ਕਰਦਿਆਂ ਹਰਜੀਤ ਸਿੰਘ ਅਤੇ ਸੁਖਪਾਲ ਸਿੰਘ ਦੀਆਂ ਦੇਹਾਂ ਪੰਜਾਬ
ਭੇਜਣ ਲਈ ਆਰਥਿਕ ਸਹਾਇਤਾ ਦੀ ਅਪੀਲ ਕੀਤੀ ਗਈ ਹੈ। 28 ਸਾਲ ਦਾ ਹਰਜੀਤ ਸਿੰਘ ਅੰਮ੍ਰਿਤਸਰ ਜ਼ਿਲ੍ਹੇ ਨਾਲ ਸਬੰਧਤ ਸੀ ਜਦਕਿ 32 ਸਾਲ ਦਾ
ਸੁਖਪਾਲ ਸਿੰਘ ਬਠਿੰ ਡੇ ਜ਼ਿਲ੍ਹੇ ਨਾਲ ਸਬੰਧਤ ਦੱਸਿਆ ਗਿਆ। ਦੋਵੇਂ ਜਣੇ ਬਿਹਤਰ ਭਵਿੱਖ ਦੀ ਤਲਾਸ਼ ਵਿਚ 2023 ਵਿਚ ਕੈਨੇ ਡਾ ਆਏ ਸਨ ਅਤੇ ਬਤੌਰ
ਟਰੱਕ ਡਰਾਈਵਰ ਕੰਮ ਕਰਨ ਲੱਗੇ। ਹਰਪ੍ਰੀਤ ਕੌਰ ਬਰਾੜ ਨੇ  ਕਿਹਾ ਕਿ ਹਰਜੀਤ ਸਿੰਘ ਅਤੇ ਸੁਖਪਾਲ ਸਿੰਘ ਦੀ ਬੇਵਕਤੀ ਮੌਤ ਨਾਲ ਇਨ੍ਹਾਂ ਦੇ ਪਰਿਵਾਰਾਂ
ਅਸਹਿਣਯੋਗ ਸਦਮਾ ਲੱਗਾ ਹੈ। ਦੋਹਾਂ ਪਰਵਾਰਾਂ ਨੂੰ ਜਿਥੇ ਵੱਡਾ ਜਾਨੀ ਨੁਕਸਾਨ ਹੋਇਆ ਹੈ, ਉਥੇ ਹੀ ਦੋਵੇਂ ਪਰਿਵਾਰ ਆਮਦਨ ਤੋਂ ਵਾਂਝੇ ਹੋ ਗਏ। ਪਰਵਾਰਾਂ
'ਤੇ ਪਏ ਆਰਥਿਕ ਬੋਝ ਨੂੰ ਘਟਾਉਣ ਅਤੇ ਦੋਹਾਂ ਦੀਆਂ ਦੇਹਾਂ ਪੰਜਾਬ ਭੇਜਣ ਲਈ 50 ਹਜ਼ਾਰ ਡਾਲਰ ਇਕੱਤਰ ਕਰਨ ਦਾ ਟੀਚਾ ਰੱਖਿਆ ਗਿਆ ਜੋ ਜਲਦ
ਹੀ ਪੂਰਾ ਹੋ ਗਿਆ। ਉਧਰ ਕੈਨੇ ਡੀਅਨ ਪੁਲਸ ਨੇ  ਕਿਹਾ ਕਿ ਹਾਦਸੇ ਦੇ ਕਾਰਨਾਂ ਪੜਤਾਲ ਕੀਤੀ ਜਾ ਰਹੀ ਹੈ ਅਤੇ ਜੇ ਕਿਸੇ ਕੋਲ ਇਸ ਬਾਰੇ ਕੋਈ ਜਾਣਕਾਰੀ
ਹੋਵੇ ਤਾਂ 250 679 3221 ’ਤੇ ਸੰਪਰਕ ਕੀਤਾ ਜਾ ਸਕਦਾ ਹੈ। 

ਆਸਟ੍ਰੇਲੀਆ ਦੇ ਕੁਈਨਜ਼ਲੈਂਡ ਸ਼ਹਿਰ ਵਿਚ ਦਰਦਨਾਕ ਹਾਦਸਾ
ਵਾਪਰਿਆ। ਇੱਥੇ ਸੈਂਟਰਲ ਕੁਈਨਜ਼ਲੈਂਡ ਦੇ ਰੌਕਹੈਂਪਟਨ ਸ਼ੋਅਗਰਾਊਂਡ
ਵਿਖੇ ਬੀਤੇ ਦਿਨ ਇੱਕ ਕਾਰ ਦੀ ਟੱਕਰ ਨਾਲ ਤਿੰਨ ਸਾਲਾ ਬੱਚੇ ਦੀ ਮੌਤ
ਹੋ ਗਈ। ਇੱਕ ਵਾਹਨ ਅਤੇ ਪੈਦਲ ਯਾਤਰੀਆਂ ਦੀ ਘਟਨਾ ਤੋਂ ਬਾਅਦ
ਐਮਰਜੈਂਸੀ ਸੇਵਾਵਾਂ ਨੂੰ ਪ੍ਰਦਰਸ਼ਨੀ ਰੋਡ ਅਤੇ ਨਿਊ ਇੰਗਲੈਂਡ ਹਾਈਵੇ
'ਤੇ ਬੁਲਾਇਆ ਗਿਆ।ਪੈਰਾਮੈਡਿਕਸ ਨੇ  ਮੌਕੇ 'ਤੇ ਮਾਸੂਮ ਦਾ ਇਲਾਜ
ਕੀਤਾ, ਜੋ ਕਿ ਗੰਭੀਰ ਹਾਲਤ ਵਿਚ ਸੀ ਪਰ ਥੋੜ੍ਹੀ ਦੇਰ ਬਾਅਦ ਉਸ ਦੀ
ਮੌਤ ਹੋ ਗਈ। 40 ਸਾਲਾਂ ਦੀ ਇੱਕ ਔਰਤ ਦਾ ਵੀ ਇਲਾਜ ਕੀਤਾ
ਗਿਆ ਅਤੇ ਉਸ ਨੂੰ ਸਥਿਰ ਹਾਲਤ ਵਿੱਚ ਰੌਕਹੈਮਪਟਨ ਹਸਪਤਾਲ
ਲਿਜਾਇਆ ਗਿਆ। ਕੁਈਨਜ਼ਲੈਂਡ ਪੁਲਸ ਘਟਨਾ ਦੀ ਜਾਂਚ ਕਰ ਰਹੀ
ਹੈ। ਪੁਲਸ ਨੇ  ਇੱਕ ਬਿਆਨ ਵਿੱਚ ਕਿਹਾ, "ਫੋਰੈਂਸਿਕ ਕਰੈਸ਼ ਯੂਨਿਟ
ਕੱਲ੍ਹ ਵੈਂਡਲ ਦੇ ਸ਼ੋਅਗਰਾਊਂਡ ਵਿੱਚ ਇੱਕ ਘਾਤਕ ਟ੍ਰੈਫਿਕ ਘਟਨਾ ਤੋਂ
ਬਾਅਦ ਜਾਂਚ ਵਿੱਚ ਕੰਮ ਵਾਲੀ ਥਾਂ ਦੀ ਸਿਹਤ ਅਤੇ ਸੁਰੱਖਿਆ ਦੀ
ਸਹਾਇਤਾ ਕਰ ਰਹੀ ਹੈ।"
ਤਿੰਨ ਸਾਲ ਦੇ ਬੱਚੇ ਦੀ ਮੌਤ ਤੋਂ ਬਾਅਦ ਕੋਰੋਨਰ ਲਈ ਇੱਕ ਰਿਪੋਰਟ
ਤਿਆਰ ਕੀਤੀ ਜਾਵੇਗੀ। ਰੌਕਹੈਂਪਟਨ ਸ਼ੋਅ 12-14 ਜੂਨ ਨੂੰ ਹੋਣ
ਵਾਲਾ ਹੈ।

ਕੈਨੇ ਡਾ ਦਾ ਪਹਿਲਾ ਗਰੌਸਰੀ ਸਟੋਰ, ਹਰ
ਚੀਜ਼ ਮਿਲੇਗੀ ਬਿਲਕੁਲ ਮੁਫ਼ਤ

 ਕੈਨੇ ਡਾ ਵਿਚ ਮਹਿੰਗਾਈ ਨਾਲ ਜੂਝ ਰਹੇ ਪਰਿਵਾਰਾਂ ਦੀ ਮਦਦ ਲਈ ਪਹਿਲਾ ਅਜਿਹਾ 'ਗਰੌਸਰੀ ਸਟੋਰ' ਖੋਸ੍ਹਿਆ ਜਾ ਰਿਹਾ ਹੈ ਜਿਥੇ ਹਰ ਚੀਜ਼
ਬਿਲਕੁਲ ਮੁਫ਼ਤ ਮਿਲੇਗੀ | ਜੀ ਹਾਂ, ਰੈਜੀਨਾ ਫੂਡ ਬੈਂਕ ਦੇ ਵਿਲੱਖਣ ਉਪਰਾਲੇ ਤਹਿਤ ਗਰੌਸਰੀ ਸਟੋਰ ਵਿਚ ਹਰ ਉਹ ਚੀਜ਼ ਮਿਲੇਗੀ ਜੋ ਇਕ ਪਰਿਵਾਰ
ਨੂੰ ਗੁਜ਼ਾਰਾ ਕਰਨ ਲਈ ਲੋੜੀਂਦੀ ਹੈ |ਇਹ ਬਿਲਕੁਲ ਸਾਧਾਰਣ ਗਰੌਸਰੀ ਸਟੋਰਾਂ ਵਾਂਗ ਹੋਵੇਗਾ ਪਰ ਫਰਕ ਸਿਰਫ ਐਨਾ ਹੈ ਕਿ ਸਟੋਰ ਵਿਚ ਆਉਣ
ਵਾਲਿਆਂ ਨੂੰ ਕੋਈ ਬਿੱਲ ਅਦਾ ਨਹੀਂ ਕਰਨਾ ਪਵੇਗਾ | ਕੋਰੋਨਾ ਮਹਾਮਾਰੀ ਮਗਰੋਂ ਪੂਰੇ ਮੁਲਕ ਵਿਚ ਫੂਡ ਬੈਂਕਸ 'ਤੇ ਨਿਰਭਰ ਲੋਕਾਂ ਦੀ ਗਿਣਤੀ ਵਿਚ
ਤੇਜ਼ੀ ਨਾਲ ਵਾਧਾ ਹੋਇਆ ਹੈ ਅਤੇ ਇਕੱਲੇ ਰੈਜੀਨਾ ਸ਼ਹਿਰ ਵਿਚ ਅਜਿਹੇ ਲੋਕਾਂ ਦੀ ਗਿਣਤੀ 25 ਫ਼ੀਸਦੀ ਵਧ ਗਈ | ਸ਼ਹਿਰ ਦੇ ਹਰ ਅੱਠ ਪਰਿਵਾਰਾਂ
ਵਿਚੋਂ ਇਕ ਅਤੇ ਚਾਰ ਬੱਚਿਆਂ ਵਿਚੋਂ ਇਕ ਰੋਟੀ ਲਈ ਸੰਘਰਸ਼ ਕਰ ਰਹੇ ਹਨ | ਰੈਜੀਨਾ ਫੂਡ ਬੈਂਕ ਵਿਚ ਹਰ ਮਹੀਨੇ  ਤਕਰੀਬਨ 16 ਹਜ਼ਾਰ ਲੋਕ
ਆਉਂਦੇ ਹਨ, ਜਿਸ ਦੇ ਮੱਦੇਨਜ਼ਰ ਇਕ ਰਵਾਇਤੀ ਗਰੌਸਰੀ ਸਟੋਰ ਖੋਲ੍ਹਣ ਦਾ ਫ਼ੈਸਲਾ ਲਿਆ ਗਿਆ | ਮੁਫਤ ਰਾਸ਼ਨ ਵਾਲਾ ਸਟੋਰ ਉਸ ਇਮਾਰਤ ਵਿਚ
ਖੋਸ੍ਹਿਆ ਜਾ ਰਿਹਾ ਹੈ ਜਿਥੇ ਕਿਸੇ ਵੇਲੇ ਸ਼ਰਾਬ ਦਾ ਠੇ ਕਾ ਹੁੰਦਾ ਸੀ | ਰੈਜੀਨਾ ਫੂਡ ਬੈਂਕ ਦੇ ਵਾਇਸ ਪ੍ਰੈਜ਼ੀਡੈਂਟ ਡੇਵਿਡ ਫਰੋਹ ਨੇ  ਕਿਹਾ ਕਿ ਹਰ ਪਰਿਵਾਰ
ਦੀਆਂ ਜ਼ਰੂਰਤਾਂ ਵੱਖੋ ਵੱਖਰੀਆਂ ਹੁੰਦੀਆਂ ਹਨ ਅਤੇ ਫੂਡ ਬੈਂਕ ਵਿਚ ਜ਼ਿਆਦਾ ਬਦਲ ਮੌਜੂਦ ਨਹੀਂ ਹੁੰਦੇ | ਇਸ ਤਰੀਕੇ ਨਾਲ 25 ਫ਼ੀਸਦੀ ਵੱਧ ਲੋਕਾਂ ਦਾ
ਢਿੱਡ ਭਰਿਆ ਜਾ ਸਕੇਗਾ | ਮੁਫ਼ਤ ਗਰੌਸਰੀ ਸਟੋਰ ਖੋਲ੍ਹਣ ਦੀ ਪ੍ਰਕਿਰਿਆ ਦੌਰਾਨ ਜੌਨ ਵਾਈਟ ਦੇ ਸੁਝਾਅ ਵੀ ਲਏ ਗਏ | ਉਸ ਨੇ  ਦੱਸਿਆ ਕਿ ਇਕੱਲਾ
ਹੋਣ ਕਾਰਨ ਉਹ ਜਲਦ ਤਿਆਰ ਹੋਣ ਵਾਲੀਆਂ ਖੁਰਾਕੀ ਵਸਤਾਂ ਨੂੰ ਤਰਜੀਹ ਦਿੰਦਾ ਹੈ ਜਦਕਿ ਬੱਚਿਆਂ ਵਾਲੇ ਇਕ ਪਰਿਵਾਰ ਨੂੰ ਮੀਟ ਅਤੇ ਹੋਰ ਕਈ
ਚੀਜ਼ਾਂ ਦੀ ਜ਼ਰੂਰਤ ਹੁੰਦੀ ਹੈ | ਇੱਥੇ ਦੱਸਣਾ ਬਣਦਾ ਹੈ ਕਿ ਗਰੌਸਰੀ ਸਟੋਰ ਲਈ 7.5 ਲੱਖ ਡਾਲਰ ਵਿਚ ਸੂਬਾ ਸਰਕਾਰ ਤੋਂ ਇਮਾਰਤ ਖਰੀਦੀ ਗਈ ਅਤੇ
ਇਸ ਲਈ 2 ਲੱਖ 20 ਹਜ਼ਾਰ ਦਾ ਕਰਜ਼ਾ ਲੈਣਾ ਪਿਆ ਜੋ ਸੰਭਾਵਤ ਤੌਰ 'ਤੇ ਸਰਕਾਰ ਮੁਆਫ਼ ਕਰ ਸਕਦੀ ਹੈ | ਇਸ ਤੋਂ ਇਲਾਵਾ ਸਮਾਜ ਦੇ ਹਰ ਵਰਗ
ਤੋਂ ਦਾਨ ਮਿਲ ਰਿਹਾ ਹੈ ਜਿਸ ਰਾਹੀਂ ਗਰੌਸਰੀ ਸਟੋਰ ਚਲਾਉਣਾ ਮੁਸ਼ਕਲ ਨਹੀਂ ਹੋਵੇਗਾ | ਇਕ ਪਰਿਵਾਰ ਤਕਰੀਬਨ 200 ਡਾਲਰ ਮੁੱਲ ਦੀਆਂ ਖੁਰਾਕੀ
ਵਸਤਾਂ ਸਟੋਰ ਤੋਂ ਲਿਜਾ ਸਕੇਗਾ | ਸਟੋਰ ਵਿਚ ਮੁਹੱਈਆ ਕਰਵਾਏ ਜਾਣ ਵਾਲੇ ਅੱਧੇ ਉਤਪਾਦ ਸਸਕੈਚਵਾਨ ਤੋਂ ਆਉਣਗੇ ਜਿਨ੍ਹਾਂ ਵਿਚ ਕੈਨੋ ਲਾ ਤੇਲ,
ਦਾਲਾਂ, ਫਲ, ਸਬਜ਼ੀਆਂ ਅਤੇ ਆਂਡੇ ਆਦਿ ਸ਼ਾਮਲ ਹੋਣਗੇ | ਡੇਵਿਡ ਫਰੋਹ ਮੁਤਾਬਕ ਤਕਰੀਬਨ 200 ਪਰਿਵਾਰਾਂ ਨੂੰ ਰੋਜ਼ਾਨਾ ਰਾਸ਼ਨ ਮੁਹੱਈਆ
ਕਰਵਾਇਆ ਜਾ ਸਕੇਗਾ ਅਤੇ ਜ਼ਰੂਰਤਮੰਦ ਪਰਿਵਾਰਾਂ ਨੂੰ ਉਨ੍ਹਾਂ ਦੀ ਆਮਦਨ ਅਤੇ ਮੈਂਬਰਾਂ ਦੀ ਗਿਣਤੀ ਬਾਰੇ ਜਾਣਕਾਰੀ ਮੁਹੱਈਆ ਕਰਵਾਉਣੀ ਹੋਵੇਗੀ
|

ਲੇਬਨਾਨ 'ਚ ਇਜ਼ਰਾਈਲੀ
ਹਵਾਈ ਹਮਲਾ, ਹਿਜ਼ਬੁੱਲਾ ਦੇ
ਦੋ ਮੈਂਬਰ ਮਰੇ, ਤਿੰਨ ਜ਼ਖ਼ਮੀ

ਸੁਨਹਿਰੇ ਭਵਿੱਖ ਦੀ ਆਸ 'ਚ ਕੈਨੇ ਡਾ ਗਏ 2
ਪੰਜਾਬੀ ਨੌ ਜਵਾਨਾਂ ਦੀ ਦਰਦਨਾਕ ਹਾਦਸੇ 'ਚ ਮੌਤ

34 ਦੋਸ਼ਾਂ 'ਤੇ ਦੋਸ਼ੀ
ਐਲਾਨੇ  ਜਾਣ ਤੋਂ ਬਾਅਦ
ਟਰੰਪ ਦੀ ਚੇਤਾਵਨੀ

ਪਿਛਲੇ ਹਫ਼ਤੇ ਨਿਊਯਾਰਕ ਦੀ ਜਿਊਰੀ ਵੱਲੋਂ ਸੁਣਾਈ ਗਈ ਇਤਿਹਾਸਕ
ਸਜ਼ਾ ਤੋਂ ਬਾਅਦ ਅਮਰੀਕਾ ਦੇ ਸਾਬਕਾ ਰਾਸ਼ਟਰਪਤੀ ਡੋਨਾਲਡ ਟਰੰਪ ਨੇ
ਕਿਹਾ ਕਿ ਉਹ ਘਰ 'ਚ ਨਜ਼ਰਬੰਦੀ ਜਾਂ ਜੇਲ੍ਹ ਨੂੰ ਸਵੀਕਾਰ ਕਰਨਗੇ। ਪਰ
ਅਮਰੀਕੀ ਜਨਤਾ ਲਈ ਇਹ ਸਵੀਕਾਰ ਕਰਨਾ ਬਹੁਤ ਮੁਸ਼ਕਲ ਹੋਵੇਗਾ।
ਇਕ ਇੰਟਰਵਿਊ 'ਚ ਟਰੰਪ ਨੇ  ਕਿਹਾ ਕਿ ਮੈਂ ਨਹੀਂ ਮੰਨਦਾ ਕਿ ਲੋਕ ਇਸ ਮੁੱਦੇ
'ਤੇ ਕੁਝ ਨਹੀਂ ਕਹਿਣਗੇ। ਮੈਨੂੰ ਲੱਗਦਾ ਹੈ ਕਿ ਜਨਤਾ ਲਈ ਇਸ ਨੂੰ ਸਵੀਕਾਰ
ਕਰਨਾ ਆਸਾਨ ਨਹੀਂ ਹੋਵੇਗਾ। ਟਰੰਪ ਨੇ  ਇਕ ਧਮਕੀ ਵੀ ਦਿੱਤੀ, ਜਿਸ ਵਿੱਚ
ਉਨ੍ਹਾਂ ਕਿਹਾ ਕਿ ਜੇਕਰ ਮੈਨੂੰ ਗ੍ਰਿਫ਼ਤਾਰ ਕੀਤਾ ਜਾਂਦਾ ਹੈ ਤਾਂ ਅਮਰੀਕਾ ਤਬਾਹ
ਹੋ ਜਾਵੇਗਾ। ਹਾਲਾਂਕਿ ਟਰੰਪ ਨੇ  ਇਹ ਨਹੀਂ ਦੱਸਿਆ ਕਿ ਜੇਕਰ ਲੋਕਾਂ ਦਾ
ਸਬਰ ਟੁੱਟੇਗਾ ਤਾਂ ਇਹ ਅਮਰੀਕਾ 'ਚ ਕਿਸ ਹੱਦ ਤੱਕ ਤਬਾਹੀ ਮਚਾ ਸਕਦਾ
ਹੈ। ਇੱਥੇ ਜ਼ਿਕਰਯੋਗ ਹੈ ਕਿ ਸਾਬਕਾ ਰਾਸ਼ਟਰਪਤੀ ਡੋਨਾਲਡ ਟਰੰਪ ਨੂੰ ਪੋਰਨ
ਸਟਾਰ ਦੇ ਹੁਸ਼ ਮਨੀ ਮਾਮਲੇ 'ਚ ਅਦਾਲਤ ਵੱਲੋਂ 34 ਦੋਸ਼ਾਂ ਦਾ ਦੋਸ਼ੀ ਮੰਨਣ ਤੋਂ
ਬਾਅਦ 11 ਜੁਲਾਈ ਨੂੰ ਸਜ਼ਾ ਸੁਣਾਈ ਜਾਣੀ ਹੈ। ਦੱਸਣਯੋਗ ਹੈ ਕਿ ਜਦੋਂ
ਟਰੰਪ ਚੋਣ ਹਾਰ ਗਏ ਸਨ, ਉਦੋਂ ਵੀ ਅਮਰੀਕਾ ਵਿੱਚ ਹਫੜਾ-ਦਫੜੀ ਮਚ
ਗਈ ਸੀ। ਜ਼ਿਕਰਯੋਗ ਹੈ ਕਿ ਡੋਨਾਲਡ ਟਰੰਪ ਨੇ  ਸਜ਼ਾ ਦਾ ਫ਼ਾਇਦਾ ਤਾਂ ਫੰਡ
ਜੁਟਾਉਣ ਲਈ ਲਿਆ ਪਰ ਇਸ ਤੋਂ ਇਲਾਵਾ ਉਨ੍ਹਾਂ ਨੇ  ਆਪਣੇ ਸਮਰਥਕਾਂ ਨੂੰ
ਇਕਜੁੱਟ ਕਰਨ ਦੀ ਕੋਸ਼ਿਸ਼ ਨਹੀਂ ਕੀਤੀ। ਇਸ ਦੇ ਉਲਟ ਉਸ ਨੇ  ਸੰਨ
2020 ਵਿੱਚ ਬਾਈਡੇਨ ਤੋਂ ਹਾਰਨ ਦਾ ਵਿਰੋਧ ਕਰਦਿਆਂ ਟਿੱਪਣੀਆਂ
ਕੀਤੀਆਂ। ਫਿਰ 6 ਜਨਵਰੀ, 2021 ਨੂੰ ਅਮਰੀਕਨ ਕੈਪੀਟਲ 'ਤੇ ਉਸ ਦੇ
ਸਮਰਥਕਾਂ ਦੁਆਰਾ ਹਮਲਾ ਕੀਤਾ ਗਿਆ ਸੀ। ਡੋਨਾਲਡ ਟਰੰਪ ਨੇ
ਨਿਊਯਾਰਕ ਦੀ ਜਿਊਰੀ ਦੁਆਰਾ ਸੁਣਾਈ ਗਈ ਸਜ਼ਾ ਵਿਰੁੱਧ ਅਪੀਲ ਕਰਨ
ਦੀ ਸਹੁੰ ਖਾਧੀ ਹੈ।ਇਸ ਤੋਂ ਪਹਿਲੇ ਸਾਬਕਾ ਰਾਸ਼ਟਰਪਤੀ ਡੋਨਾਲਡ ਟਰੰਪ ਨੂੰ
2016 ਦੀਆਂ ਚੋਣਾਂ ਤੋਂ ਪਹਿਲਾਂ ਚੁੱਪ ਰਹਿਣ ਲਈ ਪੋਰਨ ਸਟਾਰ ਨੂੰ ਕੀਤੇ
ਗਏ ਭੁਗਤਾਨਾਂ ਨੂੰ ਲੁਕਾਉਣ ਲਈ ਜਾਅਲੀ ਦਸਤਾਵੇਜ਼ਾਂ ਸਮੇਤ 34 ਸੰਗੀਨ
ਮਾਮਲਿਆਂ ਦਾ ਦੋਸ਼ੀ ਠਹਿਰਾਇਆ ਗਿਆ ਹੈ।

ਦੱਖਣੀ ਅਫਰੀਕਾ 'ਚ
ਭਾਰੀ ਮੀਂਹ, 10 ਲੋਕਾਂ ਦੀ

ਮੌਤ

ਪੂਰਬੀ ਦੱਖਣੀ ਅਫਰੀਕਾ ਦੇ ਕਵਾਜ਼ੁਲੂ-ਨਟਾਲ ਸੂਬੇ 'ਚ ਹਾਲ ਹੀ 'ਚ
ਹੋਈ ਭਾਰੀ ਬਾਰਿਸ਼ ਕਾਰਨ 10 ਲੋਕਾਂ ਦੀ ਮੌਤ ਹੋ ਗਈ। ਸੂਬਾਈ
ਸਰਕਾਰ ਨੇ  ਮੰਗਲਵਾਰ ਨੂੰ ਇਹ ਜਾਣਕਾਰੀ ਦਿੱਤੀ। ਕਵਾਜ਼ੁਲੂ-ਨਤਾਲ
ਸੂਬਾਈ ਸਰਕਾਰ ਨੇ  ਆਪਣੇ ਅਧਿਕਾਰਤ ਸੋਸ਼ਲ ਮੀਡੀਆ ਖਾਤਿਆਂ
'ਤੇ ਪੋਸਟ ਕੀਤੇ ਇਕ ਬਿਆਨ ਵਿਚ ਕਿਹਾ ਕਿ ਐਤਵਾਰ ਅਤੇ ਸੋਮਵਾਰ
ਰਾਤ ਨੂੰ ਸੂਬੇ ਦੇ ਕੁਝ ਹਿੱਸਿਆਂ ਵਿਚ ਭਾਰੀ ਮੀਂਹ, ਤੇਜ਼ ਹਵਾਵਾਂ ਅਤੇ
ਗੜੇ ਪਏ, ਜਿਸ ਨਾਲ ਘਰਾਂ ਅਤੇ ਬੁਨਿਆਦੀ ਢਾਂਚੇ ਨੂੰ ਵਿਆਪਕ
ਨੁਕਸਾਨ ਹੋਇਆ। ਬਿਆਨ ਅਨੁਸਾਰ ਇੱਕ ਸੂਬਾਈ ਸਰਕਾਰ ਦੇ
ਵਫ਼ਦ ਨੇ  ਸੂਬੇ ਦੇ ਸਭ ਤੋਂ ਵੱਡੇ ਸ਼ਹਿਰ ਡਰਬਨ ਦੇ ਉੱਤਰ ਵਿੱਚ
ਉਥੋਨਗਾਥੀ ਖੇਤਰ ਦਾ ਦੌਰਾ ਕੀਤਾ ਹੈ, ਜੋ ਕਿ ਆਫ਼ਤ ਰਾਹਤ ਦਾ
ਮੁਲਾਂਕਣ ਕਰਨ ਅਤੇ ਪ੍ਰਬੰਧ ਕਰਨ ਲਈ ਹੈ। ਬਿਆਨ ਵਿਚ ਕਿਹਾ
ਗਿਆ, 'ਉਹ ਤੂਫਾਨ ਕਾਰਨ ਹੋਏ ਨੁਕਸਾਨ ਦਾ ਮੁਲਾਂਕਣ ਕਰਨ ਲਈ
ਉਥੇ ਸਨ, ਜਿਸ ਨਾਲ ਸੂਬੇ ਵਿਚ ਘਰ ਤਬਾਹ ਹੋ ਗਏ ਅਤੇ 10 ਲੋਕ
ਮਾਰੇ ਗਏ। ਸੂਬਾਈ ਸਰਕਾਰ ਨੇ  ਕਿਹਾ ਕਿ ਉਮਗਬਾਬਾ, ਡਰਬਨ
ਕੇਂਦਰੀ ਅਤੇ ਸ਼ਹਿਰ ਦੇ ਪੱਛਮੀ ਹਿੱਸਿਆਂ ਸਮੇਤ ਡਰਬਨ ਦੇ ਆਸਪਾਸ
ਦੇ ਹੋਰ ਖੇਤਰਾਂ ਵਿੱਚ ਵੀ ਭਾਰੀ ਮੀਂਹ ਪਿਆ, ਜਿਸ ਨਾਲ ਕੁਝ ਘਰਾਂ
ਅਤੇ ਸੜਕਾਂ ਵਿੱਚ ਪਾਣੀ ਭਰ ਗਿਆ।

ਕਿਆਂਪੋ ਵਿਖੇ ਸੰਤ ਬਾਬਾ
ਪ੍ਰੇਮ ਸਿੰਘ ਮੁਰਾਲੇ ਵਾਲਿਆਂ
ਦੀ 74ਵੀਂ ਬਰਸੀ ਸਬੰਧੀ
ਸਮਾਗਮ ਆਯੋਜਿਤ

ਇਟਲੀ ਦੇ ਵਿਚੈਂਸਾ ਜ਼ਿਲ੍ਹੇ ਵਿੱਚ ਸਥਿੱਤ ਗੁਰਦੁਆਰਾ ਸ੍ਰੀ ਗੁਰੂ
ਰਾਮਦਾਸ ਨਿਵਾਸ ਕਿਆਂਪੋਂ ਵਿਖੇ ਵਿੱਦਿਆ ਦੇ ਦਾਨੀ ,ਮਹਾਨ
ਸਮਾਜ ਸੁਧਾਰਕ ਸੰਤ ਬਾਬਾ ਪ੍ਰੇਮ ਸਿੰਘ ਮੁਰਾਲੇ ਵਾਲਿਆਂ ਦੀ
ਸਾਲਾਨਾ 74ਵੀਂ ਬਰਸੀ ਸਬੰਧੀ ਸਮਾਗਮ ਕਰਵਾਇਆ ਗਿਆ।
ਸਮਾਗਮ ਦੌਰਾਨ ਇਟਲੀ ਦੇ ਵੱਖ-ਵੱਖ ਇਲਾਕਿਆਂ 'ਚੋਂ ਵੱਡੀ
ਗਿਣਤੀ ਵਿੱਚ ਸੰਗਤ ਨੇ  ਸ਼ਰਧਾ ਤੇ ਉਤਸ਼ਾਹਪੂਰਵਕ ਢੰਗ ਦੇ
ਨਾਲ ਸ਼ਿਰਕਤ ਕੀਤੀ। ਸਮਾਗਮ ਦੌਰਾਨ ਆਖੰਡ ਪਾਠ ਸਾਹਿਬ
ਦੇ ਭੋਗ ਪਵਾਏ ਗਏ। ਇਸ ਮੌਕੇ ਭਾਈ ਜਤਿੰਦਰਪਾਲ ਸਿੰਘ
(ਹਜੂਰੀ ਰਾਗੀ ਸ੍ਰੀ ਦਰਬਾਰ ਸਾਹਿਬ) ਦੁਆਰਾ ਗੁਰਬਾਣੀ
ਸ਼ਬਦਾਂ ਦਾ ਰਸ-ਭਿੰਨੜਾਂ ਕੀਰਤਨ ਕੀਤਾ ਗਿਆ। ਇਸ ਮੌਕੇ
ਵੱਖ-ਵੱਖ ਪਦਾਰਥਾਂ ਦੇ ਸਟਾਲ ਲਗਾਏ ਗਏ ਸਨ। ਇਸ
ਸਮਾਗਮ ਨੂੰ ਕਰਵਾਉਣ ਲਈ ਕਿਆਂਪੋ ਗੁਰਦੁਆਰਾ ਪ੍ਰਬੰਧਕ
ਕਮੇਟੀ ਦੇ ਮੁੱਖ ਸੇਵਾਦਾਰ ਭਾਈ ਗੁਰਦੇਵ ਸਿੰਘ ਭਦਾਸ, ਭਾਈ
ਬਲਕਾਰ ਸਿੰਘ ਅਤੇ ਭਾਈ ਬਲਜੀਤ ਸਿੰਘ ਨਾਰੰਗਪੁਰ ਵਾਇਸ
ਪ੍ਰੈਜੀਡੈਂਟ,ਅਵਤਾਰ ਸਿੰਘ ਮਿਆਣੀ ਸੈਕਟਰੀ,ਮਨਜੀਤ ਸਿੰਘ
ਖਜਾਨਚੀ ਤਜਿੰਦਰ ਸਿੰਘ ਵਾਇਸ ਖਜਾਨਚੀ,ਸ:ਤਰਸੇਮ
ਸਿੰਘ,ਮਹਿੰਦਰ ਸਿੰਘ ,ਪ੍ਰੇਮ ਸਿੰਘ ਸਲਾਹਕਾਰ ਅਤੇ ਹਰਵਿੰਦਰ
ਸਿੰਘ ਸੋਢੀ ਆਦਿ ਦੁਆਰਾ ਬਹੁਤ ਹੀ ਸੁਚੱਜੇ ਪ੍ਰਬੰਧ ਕੀਤੇ ਗਏ
ਸਨ।



ਭਾਰਤ ਦੇ ਸਭ ਤੋਂ ਵੱਡੇ ਸਿਤਾਰਿਆਂ ’ਚੋਂ ਇਕ ਵਜੋਂ ਜਾਣੇ ਜਾਂਦੇ ਪ੍ਰਭਾਸ ਫਿਲਮ ‘ਕਲਕੀ 2898 ਏ.ਡੀ.’ ਵਿਚ ‘ਭੈਰਵ’ ਵਜੋਂ ਇਤਿਹਾਸ ਰਚਣ ਲਈ
ਤਿਆਰ ਹਨ। ਪ੍ਰਭਾਸ ਪਹਿਲੀ ਵਾਰ ਮੈਗਾਸਟਾਰ ਅਮਿਤਾਭ ਬੱਚਨ ਤੇ ਕਮਲ ਹਾਸਨ ਨਾਲ ਸਕ੍ਰੀਨ ਸ਼ੇਅਰ ਕਰਨਗੇ। ਇਸ ਦੀ ਇਕ ਝਲਕ ਐਮਾਜ਼ਾਨ
ਪ੍ਰਾਈਮ ਵੀਡੀਓ ’ਤੇ ਆਉਣ ਵਾਲੇ ਪ੍ਰੋਲੋਗ ‘ਬੀ. ਐਂਡ ਬੀ.’ ਪ੍ਰੀਲੂਡ ’ਚ ਦਿਖਾਈ ਗਈ ਹੈ। ਪ੍ਰਭਾਸ ਨੇ  ਕਮਲ ਹਾਸਨ ਤੇ ਅਮਿਤਾਭ ਬੱਚਨ ਨਾਲ ਸੈੱਟ ’ਤੇ
ਆਪਣੇ ਪਹਿਲੇ ਦਿਨ ਨੂੰ ਯਾਦ ਕੀਤਾ। ਪ੍ਰਭਾਸ ਨੇ  ਦੱਸਿਆ ਕਿ ਪਹਿਲੇ ਦਿਨ ਉਹ ਕਮਲ ਹਾਸਨ ਸਰ ਦੀ ਸ਼ੂਟਿੰਗ ’ਤੇ ਗਏ ਸਨ। ਮੈਂ ਉਨ੍ਹਾਂ ਨੂੰ ਕਿਹਾ ਕਿ ਮੈਂ
ਬੱਸ ਤੁਹਾਨੂੰ ਹੈਲੋ ਕਹਿਣਾ ਚਾਹੁੰਦਾ ਹਾਂ। ਉਸੇ ਦਿਨ, ਅਮਿਤਾਭ ਸਰ ਨੂੰ ਮਿਲਿਆ ਤੇ ਉਨ੍ਹਾਂ ਦੇ ਪੈਰ ਛੂਹੇ। ‘ਇਹ ਨਾ ਕਰੋ’ ਉਨ੍ਹਾਂ ਨੇ  ਪਿਆਰ ਨਾਲ ਕਿਹਾ।
ਉਦੋਂ ਤੋਂ ਜਦੋਂ ਵੀ ਮੈਂ ਉਨ੍ਹਾਂ ਨੂੰ ਮਿਲਦਾ ਹਾਂ, ਅਸੀਂ ਹੱਥ ਮਿਲਾਉਂਦੇ ਹਾਂ। ਅਮਿਤਾਭ ਬੱਚਨ, ਕਮਲ ਹਾਸਨ, ਪ੍ਰਭਾਸ, ਦੀਪਿਕਾ ਪਾਦੁਕੋਣ ਤੇ ਦਿਸ਼ਾ ਪਟਾਨੀ
ਮੁੱਖ ਭੂਮਿਕਾਵਾਂ ਨਾਲ ਆਉਣ ਵਾਲੀ ਫਿਲਮ ‘ਕਲਕੀ 2898 ਏ.ਡੀ.’ ਨਾਗ ਅਸ਼ਵਿਨ ਦੁਆਰਾ ਨਿਰਦੇਸ਼ਿਤ ਤੇ ਵੈਜਯੰਤੀ ਮੂਵੀਜ਼ ਦੁਆਰਾ ਨਿਰਮਿਤ
ਹੈ। ਫਿਲਮ ‘ਕਲਕੀ 2898 ਏ. ਡੀ.’ 27 ਜੂਨ ਨੂੰ ਸਿਨੇ ਮਾਘਰਾਂ ’ਚ ਰਿਲੀਜ਼ ਹੋਵੇਗੀ।

7 ਜੂਨ ਨੂੰ ਸਿਨੇ ਮਾਘਰਾਂ 'ਚ ਰਿਲੀਜ਼ ਹੋਵੇਗੀ

ਫਿਲਮਾਂ ਤੋਂ ਲੈ ਕੇ ਓ.ਟੀ.ਟੀ. ਤੱਕ ’ਚ ਕੋਰਟ ਰੂਮ ਡਰਾਮੇ ਕਾਫ਼ੀ ਮਸ਼ਹੂਰ ਹੋ ਰਹੇ ਹਨ। ਅਜਿਹਾ
ਹੀ ਕੋਰਟ ਰੂਮ ਡਰਾਮਾ ਹੈ ਇਲੀਗਲ, ਜਿਸਦੇ ਦੋ ਸੀਜ਼ਨ ਦਰਸ਼ਕਾਂ ਵੱਲੋਂ ਖ਼ੂਬ ਪਸੰਦ ਕੀਤੇ ਗਏ।
ਇਸੇ ਦੌਰਾਨ ਇਕ ਵਾਰ ਫਿਰ ਨਿਰਮਾਤਾ ਨਵੇਂ ਸੀਜ਼ਨ ਦੇ ਨਾਲ ਅਾਏ ਹਨ, ਜਿਨ੍ਹਾਂ ’ਚ ਨੇ ਹਾ
ਸ਼ਰਮਾ, ਅਕਸ਼ੇ ਓਬਰਾਏ ਅਤੇ ਪੀਯੂਸ਼ ਮਿਸ਼ਰਾ ਮੁੱਖ ਭੂਮਿਕਾਵਾਂ ਨਿਭਾ ਰਹੇ ਹਨ। ਨਿਹਾਰਿਕਾ ਦੇ
ਕਿਰਦਾਰ ’ਚ ਨੇ ਹਾ ਸ਼ਰਮਾ ਅਤੇ ਜੇਜੇ ਦੇ ਰੋਲ ’ਚ ਪੀਯੂਸ਼ ਮਿਸ਼ਰਾ ਦੇ ਦਰਮਿਅਾਨ ਇਕ
ਵਾਰ ਫਿਰ ਜੰਗ ਹੁੰਦੀ ਨਜ਼ਰ ਆਵੇਗੀ। 
ਤੁਸੀਂ ਇਲੀਗਲ-3 ਦਾ ਹਿੱਸਾ ਕਿਵੇਂ ਬਣੇ?
ਮੈਨੂੰ ਫੋਨ ਆਇਆ ਸੀ ਕਿ ਇਲੀਗਲ ਸੀਜ਼ਨ 3 ’ਚ ਇਕ ਨਵੇਂ ਕਿਰਦਾਰ ਦੀ ਜਾਣ-ਪਚਾਣ
ਕਰਵਾਉਣੀ ਹੈ। ਮੈਂ ਇਸ ਸੀਰੀਜ਼ ਦੇ ਪਹਿਲੇ 2 ਸੀਜ਼ਨ ਬਾਰੇ ਜਾਣਦਾ ਸੀ। ਇਸ ਤੋਂ ਬਾਅਦ ਮੈਂ
ਪੁੱਛਿਆ ਕਿ ਇਹ ਕਿਸ ਤਰ੍ਹਾਂ ਦਾ ਕਿਰਦਾਰ ਹੋਣ ਵਾਲਾ ਹੈ ਤਾਂ ਪਤਾ ਲੱਗਾ ਕਿ ਇਕ ਕੇਸ ਹੈ,
ਜਿੱਥੇ ਰਾਜਸਥਾਨ ਦਾ ਇਕ ਵੱਡਾ ਬਿਜ਼ਨਸਮੈਨ ਹੈ। ਮੈਨੂੰ ਇਹ ਕਿਰਦਾਰ ਚੰਗਾ ਲੱਗਾ। ਮੇਰੇ
ਲਈ ਇਸ ਕਿਰਦਾਰ ਨੂੰ ਨਿਭਾਉਣਾ ਬਹੁਤ ਹੀ ਕਮਾਲ ਦਾ ਰਿਹਾ ਕਿਉਂਕਿ ਇਸ ਲਈ ਬਹੁਤ
ਸਾਰੀਆਂ ਨਵੀਆਂ ਚੀਜ਼ਾਂ ਕਰਨ ਲਈ ਮਿਲੀਆਂ।
ਜਦੋਂ ਤੁਹਾਨੂੰ ਇਹ ਰੋਲ ਆਫਰ ਹੋਇਅਾ ਤਾਂ ਤੁਹਾਡੇ ਨਿਰਦੇਸ਼ਕ ਨਾਲ ਕੀ ਸਵਾਲ ਸਨ?
ਮੈਂ ਮਨ ਵਿਚ ਸੀ ਕਿ ਕਰ ਸਕਾਂਗਾ ਜਾਂ ਨਹੀਂ ਪਰ ਸਾਹਿਰ ਰਜ਼ਾ ਜੋ ਨਿਰਦੇਸ਼ਕ ਹਨ, ਉਨ੍ਹਾਂ ਨੂੰ
ਮੇਰੇ ਬਾਰੇ ਪੂਰਾ ਯਕੀਨ ਸੀ। ਉਹ ਮੈਨੂੰ ਸੈੱਟ ’ਤੇ ਤੰਗ ਵੀ ਕਰਦੇ ਸਨ ਤੇ ਕਹਿੰਦੇ ਸਨ ਕਿ ਇਹ
ਨੀਲ ਨਹੀਂ ਹੈ, ਇਹ ਦੁਸ਼ਯੰਤ ਹੈ। ਫਿਰ ਮੈਂ ਉਸ ਬਾਰੇ ਸੋਚਦਾ ਸੀ ਕਿ ਦੁਸ਼ਯੰਤ ਨੂੰ ਪੂਰੀ ਤਰ੍ਹਾਂ
ਪਰਦੇ ’ਤੇ ਦਿਖਾ ਸਕਾਂ।
ਤੁਸੀਂ ਬਹੁਤ ਘੱਟ ਪ੍ਰੋਜੈਕਟਾਂ ’ਚ ਦਿਖਾਈ ਦਿੰਦੇ ਹੋ ਤਾਂ ਕਿਸ ਆਧਾਰ ’ਤੇ ਕੋਈ ਸਕ੍ਰਿਪਟ ਚੁਣਦੇ
ਹੋ?
ਨੇ ਹਾ ਨੂੰ ਵੀ ਅਜਿਹਾ ਲੱਗਦਾ ਹੈ ਕਿ ਮੈਂ ਥੋੜ੍ਹਾ ਚੂਜ਼ੀ ਹਾਂ। ਮੈਨੂੰ ਸ਼ਾਇਦ ਲਗਦਾ ਹੈ ਕਿ ਜੋ ਮੈਨੂੰ
ਆਫਰ ਹੁੰਦਾ ਹੈ ਅਤੇ ਮੈਂ ਕੀ ਕਰਨਾ ਚਾਹੁੰਦਾ ਹਾਂ, ਉਹ ਇਕ ਮਿਸ਼ਰਣ ਹੈ ਪਰ ਮੈਂ ਜੋ ਵੀ ਕਰਦਾ
ਹਾਂ, ਉਸ ਦੇ ਲਈ ਮੈਂਨੂੰ ਖ਼ੁਸ਼ੀ ਹੁੰਦੀ ਹੈ। ਇਸ ਤੋਂ ਇਲਾਵਾ ਮੈਂ ਸਕਰੀਨ ’ਤੇ ਕਾਮੇਡੀ ਕਰਨਾ
ਚਾਹੁੰਦਾ ਹਾਂ ਅਤੇ ਖ਼ਾਸ ਤੌਰ ’ਤੇ ਉਸ ਤਰ੍ਹਾਂ ਦੀ ਸਾਈਲੈਂਟ ਕਾਮੇਡੀ ਜੋ ਚਾਰਲੀ ਚੈਪਲਿਨ ਵਰਗੀ
ਹੋਵੇ। ਇਹ ਕਰਨ ’ਚ ਮੈਨੂੰ ਬੜਾ ਮਜ਼ਾ ਆਵੇਗਾ।
ਤੁਸੀਂ ਨਿਹਾਰਿਕਾ ਨੂੰ ਵੱਖਰੇ ਲੈਵਲ ’ਤੇ ਦੇਖੋਗੇ : ਨੇ ਹਾ ਸ਼ਰਮਾ
ਪਹਿਲੇ ਤੇ ਦੂਜੇ ਸੀਜ਼ਨ ’ਚ ਤੁਹਾਡੇ ਕਿਰਦਾਰ ਦੀਆਂ ਕਿਹੜੀਆਂ ਵਿਸ਼ੇਸ਼ਤਾਵਾਂ ਹਨ, ਜਿਸ ਨੂੰ
ਤੀਜੇ ਸੀਜ਼ਨ ’ਚ ਵੀ ਲੈ ਕੇ ਆਏ ਹੋ?
ਸੀਰੀਜ਼ ’ਚ ਜਿਸ ਨਿਹਾਰਿਕਾ ਨਾਂ ਦੀ ਕੁੜੀ ਦਾ ਕਿਰਦਾਰ ਮੈਂ ਨਿਭਾ ਰਹੀ ਹਾਂ, ਉਹ ਬੜੀ
ਮਿਹਨਤੀ ਹੈ। ਉਹ ਹਮੇਸ਼ਾ ਇਸ ਬੁਰੀ ਬੇਕਾਰ ਦੁਨੀਆ ’ਚ ਜਗ੍ਹਾ ਬਣਾਉਣਾ ਚਾਹੁੰਦੀ ਹੈ ਅਤੇ
ਇਸ ਸੀਜ਼ਨ ’ਚ ਤੁਸੀਂ ਉਸ ਨੂੰ ਇਕ ਵੱਖਰੇ ਲੈਵਲ ’ਤੇ ਜਾਂਦੇ ਦੇਖੋਗੇ।
ਉਹ ਕਿਤੇ ਗੁਆਚ ਗਈ ਹੈ, ਜਿੱਥੇ ਸਹੀ ਅਤੇ ਗ਼ਲਤ ਦੀ ਹੱਦ ਉਸ ਨੂੰ ਸਾਫ਼ ਨਹੀਂ ਦਿਖਾਈ ਦੇ
ਰਹੀ। ਕਈ ਵਾਰ ਸਮਝ ਨਹੀਂ ਆਉਂਦੀ ਕਿ ਕੀ ਕਰਨਾ ਚਾਹੀਦਾ ਹੈ ਤੇ ਕੀ ਨਹੀਂ ਕਰਨਾ
ਚਾਹੀਦਾ। ਇਸ ਲਈ ਹੋ ਸਕਦਾ ਹੈ ਕਿ ਉਸ ਦਾ ਇਕ ਵੱਖਰਾ ਅਵਤਾਰ ਇਸ ਸੀਜ਼ਨ ’ਚ ਵੇਖਣ
ਨੂੰ ਮਿਲੇ। ਇਸ ਸੀਜ਼ਨ ’ਚ ਉਸ ਨੂੰ ਰੋਕਣਾ ਮੁਸ਼ਕਲ ਹੋਵੇਗਾ ਅਤੇ ਉਸ ’ਚ ਕਿਤੇ-ਕਿਤੇ ਉਸ ਦਾ
ਡਾਰਕ ਸਾਈਡ ਵੀ ਨਜ਼ਰ ਆਉਣ ਵਾਲਾ ਹੈ।
ਸੀਰੀਜ਼ ’ਚ ਤੁਹਾਡੇ ਕਿਰਦਾਰ ਦੀ ਸਭ ਤੋਂ ਚੰਗੀ ਗੱਲ ਤੁਹਾਨੂੰ ਕੀ ਲੱਗਦੀ ਹੈ?
ਨਿਹਾਰਿਕਾ ਬਾਰੇ ਮੈਨੂੰ ਸਭ ਤੋਂ ਵੱਧ ਜਿਹੜੀ ਚੀਜ਼ ਪਸੰਦ ਆਈ, ਉਹ ਹੈ ਕਿ ਜੋ ਸਹੀ ਹੈ, ਉਸ ਦੇ
ਨਾਲ ਖੜ੍ਹੀ ਰਹਿੰਦੀ ਹੈ ਤੇ ਉਹ ਇਹ ਯਕੀਨੀ ਵੀ ਬਣਾਉਂਦੀ ਹੈ ਕਿ ਉਹ ਸਹੀ ਚੀਜ਼ਾਂ ਲਈ ਖੜ੍ਹੀ
ਹੈ। ਕਈ ਸਾਰੇ ਕੇਸ ਇਸ ਦੀਆਂ ਉਦਾਹਰਣਾਂ ਹਨ, ਜਿਵੇਂ -ਮੇਹਰਸਲਾਮ, ਵਰਤਿਕਾ। ਇਨ੍ਹਾਂ
ਕੇਸਾਂ ’ਚ ਨਿਹਾਰਿਕਾ ਨੇ  ਸ਼ਾਨਦਾਰ ਕੰਮ ਕੀਤਾ ਸੀ। ਮੈਨੂੰ ਉਸ ’ਤੇ ਮਾਣ ਵੀ ਹੈ ਪਰ ਇਹ ਸੀਜ਼ਨ
ਉਹੋ ਜਿਹਾ ਨਹੀਂ ਹੈ, ਕੁਝ ਵੱਖਰਾ ਹੈ। ਇਹ ਕੁਝ ਗੱਲਾਂ ਹਨ, ਜੋ ਇਸ ਭੂਮਿਕਾ ਬਾਰੇ ਬਹੁਤ
ਵਧੀਆ ਹਨ।
ਤੁਸੀਂ ਆਪਣੇ ਕਿਰਦਾਰ ’ਚੋਂ ਕੀ ਛੱਡਣਾ ਚਾਹੋਗੇ ਅਤੇ ਕੀ ਅਪਣਾਉਣਾ ਚਾਹੋਗੇ?
ਇਸ ਕਿਰਦਾਰ ’ਚੋਂ ਪਹਿਲੀ ਗੱਲ ਜੋ ਮੈਂ ਆਪਣੀ ਜ਼ਿੰਦਗੀ ’ਚ ਅਪਣਾਉਣਾ ਚਾਹੁੰਦੀ ਹਾਂ, ਉਹ
ਇਹ ਹੈ ਕਿ ਜੋ ਤੁਹਾਨੂੰ ਲੱਗਦਾ ਹੈ ਕਿ ਸਹੀ ਨਹੀਂ ਹੈ, ਸਹੀ ਹੋਣਾ ਚਾਹੀਦਾ ਹੈ, ਉਸ ਲਈ ਖੜ੍ਹੇ
ਰਹੋ ਅਤੇ ਦੂਜੀ ਗੱਲ ਜੋ ਮੈਂ ਅਪਣਾਉਣਾ ਨਹੀਂ ਚਾਹੁੰਦੀ, ਉਹ ਇਹ ਹੈ ਕਿ ਜ਼ਿੰਦਗੀ ਬੜੀ ਛੋਟੀ ਹੈ
ਤਾਂ ਅੱਗੇ ਵਧਣ ਲਈ ਆਪਣੇ ਰਿਸ਼ਤੇ ਜਾਂ ਜੋ ਲੋਕ ਤੁਹਾਡੇ ਕਰੀਬੀ ਹਨ, ਉਨ੍ਹਾਂ ਨੂੰ ਨਿਰਾਸ਼ ਨਾ
ਕਰੋ। ਨਿਹਾਰਿਕਾ ਦਾ ਜੋ ਮਕਸਦ ਹੈ ਕਿ ਹਰ ਕੀਮਤ ’ਤੇ ਉਸ ਨੇ  ਅੱਗੇ ਵਧਣਾ ਹੈ ਜਾਂ ਕਿਤੇ
ਪਹੁੰਚਣਾ ਹੈ, ਇਹ ਆਦਤ ਮੈਂ ਆਪਣੀ ਜ਼ਿੰਦਗੀ ’ਚ ਨਹੀਂ ਅਪਣਾਉਣੀ ਹੈ।
ਪਿਤਾ ਦੀ ਕਠਪੁਤਲੀ ਨਹੀਂ ਰਿਹਾ ਅਕਸ਼ੈ ਜੇਟਲੀ : ਅਕਸ਼ੈ ਓਬਰਾਏ
ਤੁਹਾਡੇ ਕਿਰਦਾਰ ’ਚ ਕਿਹੜੀਆਂ ਨਵੀਆਂ ਪਰਤਾਂ ਵੇਖਣ ਨੂੰ ਮਿਲਣਗੀਆਂ?
ਮੈਨੂੰ ਲੱਗਦਾ ਹੈ ਕਿ ਉਹ ਸਕ੍ਰਿਪਟ ’ਤੇ ਨਿਰਭਰ ਕਰਦਾ ਹੈ ਅਤੇ ਇਸ ਦੀ ਜੋ ਸਕ੍ਰਿਪਟ ਹੈ, ਉਹ
ਹਰ ਕਿਰਦਾਰ ਨੂੰ ਅੱਗੇ ਵਧਾਉਂਦੀ ਹੈ। ਖ਼ਾਸ ਤੌਰ ’ਤੇ ਜਦੋਂ ਮੇਰੀ ਗੱਲ ਹੋਵੇ ਤਾਂ ਜਿਸ ਅਕਸ਼ੈ
ਜੇਟਲੀ ਨੂੰ ਪਹਿਲੇ ਦੋ ਸੀਜ਼ਨਾਂ ’ਚ ਉਸ ਦੀਆਂ ਹਾਲਤਾਂ ਕੰਟਰੋਲ ਕਰਦੀਆਂ ਸਨ, ਉਹ ਇਸ
ਸੀਜ਼ਨ ਵਿਚ ਆਪਣੀਆਂ ਹਾਲਤਾਂ ਨੂੰ ਕੰਟਰੋਲ ਕਰੇਗਾ, ਦੁਨੀਆਦਾਰੀ ਨੂੰ ਸਮਝੇਗਾ। ਨਾਲ ਹੀ
ਉਸ ਦੀ ਲਵ ਸਟੋਰੀ ਵੀ ਅੱਗੇ ਵਧ ਚੁੱਕੀ ਹੈ। ਹੁਣ ਉਹ ਪਿਤਾ ਦੀ ਕਠਪੁਤਲੀ ਨਹੀਂ , ਖੁਦ ਦੀ
ਗੱਲ ਖੁੱਲ੍ਹ ਕੇ ਕਹਿ ਸਕਦਾ ਹੈ। ਉਹ ਸੋਚਦਾ ਹੈ, ਜੋ ਵੀ ਕਰਾਂਗਾ, ਆਪਣੇ ਮਨ ਤੋਂ ਹੀ ਕਰਾਂਗਾ।
ਇੰਡਸਟਰੀ ’ਚ ਬਣੇ ਰਹਿਣ ਦੇ ਦਬਾਅ ਤੋਂ ਤੁਸੀਂ ਖੁਦ ਨੂੰ ਕਿਵੇਂ ਉਤਸ਼ਾਹਿਤ ਕਰਦੇ ਹੋ?
ਕੰਮ ਮੈਨੂੰ ਹਮੇਸ਼ਾ ਮਿਲਿਆ ਹੈ, ਹਾਂ ਕਈ ਵਾਰ ਅਜਿਹਾ ਹੁੰਦਾ ਹੈ ਕਿ ਕੁਝ ਚੀਜ਼ਾਂ ਫਲਾਪ ਹੋ
ਜਾਂਦੀਆਂ ਹਨ, ਨਹੀਂ ਚੱਲਦੀਆਂ ਹਨ, ਬਸ ਇੰਨਾ ਹੀ ਫ਼ਰਕ ਹੁੰਦਾ ਹੈ। ਚੰਗੀਆਂ ਫਿਲਮਾਂ ਕਿਤੇ
ਨਾ ਕਿਤੇ ਚੱਲ ਹੀ ਜਾਂਦੀਆਂ ਹਨ ਅਤੇ ਮੈਂ ਹਮੇਸ਼ਾ ਤੋਂ ਪ੍ਰੇਰਿਤ ਸੀ, ਮੈਂ ਆਪਣੇ ਕੰਮ ਪ੍ਰਤੀ ਜਨੂੰਨੀ
ਹਾਂ। ਮੈਂ ਕਦੇ ਇੱਧਰ-ਉੱਧਰ ਨਹੀਂ ਦੇਖਿਆ, ਮੈਂ ਸਿਰਫ਼ ਅਦਾਕਾਰੀ ਪਿੱਛੇ ਹੀ ਚੱਲਦਾ ਰਿਹਾ।
ਅਦਾਕਾਰੀ ’ਚ ਬੜੀ ਖ਼ੁਸ਼ੀ ਮਿਲਦੀ ਹੈ ਤੇ ਮੈਂ ਇਸ ਸਭ ਤੋਂ ਹੀ ਉਤਸ਼ਾਹਿਤ ਰਹਿੰਦਾ ਹਾਂ। ਮੈਨੂੰ
ਕੰਮ ਤਾਂ ਹਮੇਸ਼ਾ ਹੀ ਮਿਲਿਆ, ਭਾਵੇਂ ਛੋਟਾ ਹੀ ਰੋਲ ਕਿਉਂ ਨਾ ਹੋਵੇ।
ਸਕ੍ਰਿਪਟ ਕਿਸੇ ਅਦਾਕਾਰ ਤੋਂ ਵੱਡੀ ਹੁੰਦੀ ਹੈ : ਪੀਯੂਸ਼ ਮਿਸ਼ਰਾ
ਇਸ ਸੀਜ਼ਨ ’ਚ ਤੁਹਾਡੇ ਕਿਰਦਾਰ ’ਚ ਕਿਸ ਤਰ੍ਹਾਂ ਦੇ ਸ਼ੇਡਜ਼ ਵੇਖਣ ਨੂੰ ਮਿਲਣਗੇ?
ਜੀ, ਬਿਲਕੁਲ ਇਸ ਸੀਜ਼ਨ ’ਚ ਵੀ ਕਈ ਨਵੇਂ-ਨਵੇਂ ਸ਼ੇਡਸ ਦੇਖਣ ਨੂੰ ਮਿਲਣ ਵਾਲੇ ਹਨ। ਇਸ
ਵਾਰ ਤਾਂ ਕਾਫ਼ੀ ਕੁਝ ਵੱਖਰਾ ਹੈ। ਇਸ ਵਾਰ ਜੋ ਮੇਰਾ ਕਿਰਦਾਰ ਹੈ, ਜੋ ਇੰਨਾ ਚਲਾਕ ਬੰਦਾ ਹੈ, ਜੋ
ਪੂਰੀ ਸਰਕਾਰ ਤੱਕ ਨੂੰ ਰੂਲ ਕਰ ਲੈਂਦਾ ਹੈ, ਉਹ ਵੀ ਰੋਂਦਾ ਹੋਇਆ ਨਜ਼ਰ ਆਉਣ ਵਾਲਾ ਹੈ।
ਉਹ ਬੰਦਾ ਵੀ ਇਸ ਵਾਰ ਟੁੱਟਿਆ ਹੋਇਆ ਨਜ਼ਰ ਆਵੇਗਾ ਤੇ ਦਰਸ਼ਕਾਂ ਲਈ ਇਹ ਵੇਖਣਾ
ਬੜਾ ਹੈਰਾਨੀਜਨਕ ਹੋਵੇਗਾ ਤੇ ਮੈਨੂੰ ਲੱਗਦਾ ਹੈ ਕਿ ਇਹ ਮੇਰੇ ਲਈ ਵੀ ਇਕ ਖ਼ਾਸ ਕਿਸਮ ਦਾ
ਕਿਰਦਾਰ ਹੋਵੇਗਾ। ਇਸ ਨੂੰ ਕਰਨ ’ਚ ਮੈਨੂੰ ਬੜਾ ਮਜ਼ਾ ਆਇਆ।
ਤੁਹਾਨੂੰ ਹਰ ਤਰ੍ਹਾਂ ਦੀਆਂ ਭੂਮਿਕਾਵਾਂ ਨਿਭਾਉਂਦਿਆਂ ਦੇਖਿਆ ਹੈ ਅਕਸਰ, ਆਪਣੀ ਸਕ੍ਰਿਪਟ ’ਚ
ਕੁਝ ਬਦਲਾਅ ਜਾਂ ਸੁਧਾਰ ਵੀ ਕਰਦੇ ਹੋ?
ਹਾਂ, ਬਿਲਕੁਲ ਮੈਂ ਸਕ੍ਰਿਪਟ ਨੂੰ ਸੁਧਾਰਦਾ ਹਾਂ ਪਰ ਇਕ ਪੈਰਾਮੀਟਰ ਵਿਚ ਰਹਿ ਕੇ । ਕੋਈ ਵੀ
ਸਕ੍ਰਿਪਟ ਤੋਂ ਪਰੇ ਜਾ ਕੇ ਉਸ ’ਚ ਬਦਲਾਅ ਨਹੀਂ ਕਰ ਸਕਦਾ। ਜੋ ਵੀ ਸੁਧਾਰ ਕਰਨਾ ਹੁੰਦਾ ਹੈ,
ਉਸ ਸਕ੍ਰਿਪਟ ਦੇ ਅੰਦਰ ਹੀ ਕਰਨਾ ਹੁੰਦਾ ਹੈ। ਸਕ੍ਰਿਪਟ ਹੀ ਸੁਪਰੀਮ ਹੈ, ਹਰ ਰੋਲ ’ਚ ਸਕ੍ਰਿਪਟ
ਐਕਟਰ ਤੋਂ ਵੱਡੀ ਹੈ ਤੇ ਕੁਝ ਹੀ ਅਜਿਹੇ ਫਿਲਮ ਮੇਕਰ ਹਨ, ਜੋ ਇੰਪ੍ਰੋਵਾਈਜੇਸ਼ਨ ਦਾ ਮੌਕਾ ਦਿੰਦੇ
ਹਨ। ਨਹੀਂ ਤਾਂ ਹਰ ਕੋਈ ਨਹੀਂ ਦਿੰਦਾ, ਤੁਹਾਨੂੰ ਉਵੇਂ ਹੀ ਕਰਨਾ ਹੁੰਦਾ ਹੈ ਜਿਵੇਂ ਸਕ੍ਰਿਪਟ ’ਚ
ਲਿਖਿਆ ਹੈ।
ਕਮਰਸ਼ੀਅਲ ਪ੍ਰੋਜੈਕਟ ਦਾ ਠੱਪਾ ਤੁਹਾਡੇ ਕਰੀਅਰ ’ਚ ਮਦਦ ਕਰਦਾ ਹੈ : ਸਤਿਆਦੀਪ ਮਿਸ਼ਰਾ
ਕੀ ਤੁਹਾਨੂੰ ਕਦੇ ਇੰਡਸਟਰੀ ’ਚ ਕਿਸੇ ਤੋਂ ਕੋਈ ਸਲਾਹ ਮਿਲੀ ਹੈ?
ਸਲਾਹ ਨਹੀਂ ਪਰ ਜਦੋਂ ਮੈਂ ਅਦਾਕਾਰੀ ਕਰਨ ਮੁੰਬਈ ਆਇਆ ਸੀ, ਉਦੋਂ ਮੇਰੀ ਉਮਰ 35 ਸਾਲ
ਸੀ ਤੇ ਜਦੋਂ ਜਵਾਨ ਉਮਰ ’ਚ ਤੁਸੀਂ ਇਸ ਪੇਸ਼ੇ ’ਚ ਆਉਂਦੇ ਹੋ ਤਾਂ ਉਸ ’ਚ ਫਰਕ ਹੁੰਦਾ ਹੈ। ਮੈਂ
ਕਦੇ ਇਹ ਨਹੀਂ ਸੋਚਿਆ ਕਿ ਮੈਂ ਆਪਣੇ ਪੋਸਟਰ ਜਾਂ ਹੋਰਡਿੰਗ ਲਗਵਾਉਣੇ ਹਨ, ਮੈਂ ਸਿਰਫ਼
ਇਕ ਚੰਗੀ ਜਾਬ ਕਰਨੀ ਸੀ। ਮੇਰੇ ਲਈ ਸੈੱਟ ’ਤੇ ਜਾਣਾ ਦਫ਼ਤਰ ਜਾਣ ਵਾਂਗ ਹੈ। ਫਿਰ ਕਦੇ
ਜਲਦੀ ਕੰਮ ਮਿਲਿਆ , ਕਦੇ ਦੇਰ ਨਾਲ ਪਰ ਹਰ ਤਰ੍ਹਾਂ ਦੇ ਫੇਜ਼ ਦੇਖ ਕੇ ਹੀ ਤੁਸੀਂ ਪਰਫੈਕਟ
ਵਿਅਕਤੀ ਬਣਦੇ ਹੋ। ਕਮਰਸ਼ੀਅਲ ਪ੍ਰੋਜੈਕਟ ਜਾਂ ਸਫਲਤਾ ਦਾ ਠੱਪਾ ਮਤਲਬ ਤੁਹਾਡੇ ਕੈਰੀਅਰ
’ਚ ਮਦਦ ਕਰੇਗਾ। ਇਸ ਤੋਂ ਇਲਾਵਾ ਤੁਹਾਡੀ ਕਿਸਮਤ ਵੀ ਜ਼ਰੂਰੀ ਹੁੰਦੀ ਹੀ ਹੈ।
ਪੀਯੂਸ਼ ਮਿਸ਼ਰਾ ਨਾਲ ਕੰਮ ਕਰ ਕੇ ਤੁਹਾਨੂੰ ਕੀ ਕੁੱਝ ਸਿੱਖਣ ਨੂੰ ਮਿਲਿਆ?
ਸਰ ਨਾਲ ਕੰਮ ਕਰ ਕੇ ਸਭ ਤੋਂ ਪਹਿਲਾਂ ਤਾਂ ਇਹੋ ਸਿੱਖਿਆ ਕਿ ਜਦੋਂ ਉਹ ਲਾਈਨਾਂ ਯਾਦ ਕਰ
ਰਹੇ ਹੋਣ ਤਾਂ ਇਨ੍ਹਾਂ ਦੇ ਕੋਲ ਨਹੀਂ ਜਾਣਾ ਚਾਹੀਦਾ। ਕਈ ਵਾਰ ਜਦੋਂ ਲੰਬੀਆਂ-ਲੰਬੀਆਂ ਲਾਈਨਾਂ
ਹੁੰਦੀਆਂ ਹਨ ਤਾਂ ਇਹ ਆਪਣੇ ਥੋੜ੍ਹੇ ਖੜੂਸ ਅਵਤਾਰ ’ਚ ਆ ਜਾਂਦੇ ਹਨ। ਸਰ ਨੂੰ ਬੜਾ ਫੋਕਸ
ਮਾਹੌਲ ਚਾਹੀਦਾ ਹੁੰਦਾ ਹੈ ਸੈੱਟ ਉਤੇ। ਸਰ ਸੀਨ ਤੋਂ ਪਹਿਲਾਂ ਗੱਲ ਨਹੀਂ ਕਰਦੇ ਕਿਉਂਕਿ ਉਨ੍ਹਾਂ ਨੂੰ
ਆਪਣੇ ਐਕਟ ’ਤੇ ਪੂਰਾ ਧਿਆਨ ਦੇਣਾ ਹੁੰਦਾ ਹੈ ਅਤੇ ਬੜੇ ਹੀ ਇਕਾਗਰਚਿੱਤ ਰਹਿੰਦੇ ਹਨ।

ਪਹਿਲਾਂ ਨਾਲੋਂ ਵੱਧ
ਦਮਦਾਰ ਹੋਵੇਗੀ
ਕੋਰਟ ਰੂਮ ਡਰਾਮਾ

ਬੀਤੇ ਦਿਨੀਂ ਲੋਕ ਸਭਾ ਚੋਣਾਂ 2024 ਦੇ ਨਤੀਜੇ ਐਲਾਨੇ  ਗਏ।
ਇਸ ਦੌਰਾਨ ਕਈ ਕਲਾਕਾਰਾਂ ਦੀ ਕਿਸਮਤ ਨੇ  ਸਿਆਸੀ ਸਫ਼ਰ
'ਚ ਉਨ੍ਹਾਂ ਦਾ ਸਾਥ ਦਿੱਤਾ, ਜਿਨ੍ਹਾਂ 'ਚੋਂ ਇਕ ਅਦਾਕਾਰਾ ਕੰਗਨਾ
ਰਣੌਤ ਹੈ। ਕੰਗਨਾ ਰਣੌਤ ਨੇ  ਹਿਮਾਚਲ ਪ੍ਰਦੇਸ਼ ਦੇ ਮੰਡੀ ਤੋਂ ਚੋਣ
ਲੜੀ ਸੀ ਅਤੇ ਰੁਝਾਨਾਂ ਤੋਂ ਬਾਅਦ ਆਏ ਨਤੀਜਿਆਂ 'ਚ ਉਹ
ਵੱਡੀ ਲੀਡ ਨਾਲ ਜਿੱਤ ਗਈ। ਬਾਲੀਵੁੱਡ ਆਲੋਚਕ ਕੇ. ਆਰ.
ਕੇ. ਨੇ  ਕੰਗਨਾ ਦੀ ਜਿੱਤ ਅਤੇ ਸਮ੍ਰਿਤੀ ਇਰਾਨੀ ਨੂੰ ਘੱਟ ਵੋਟਾਂ
ਮਿਲਣ 'ਤੇ ਤੰਜ ਕੱਸਿਆ ਹੈ। ਕਮਲ ਆਰ ਖ਼ਾਨ ਚੋਣਾਂ ਦੌਰਾਨ
ਸੋਸ਼ਲ ਮੀਡੀਆ 'ਤੇ ਕਾਫ਼ੀ ਸਰਗਰਮ ਰਹੇ ਹਨ। ਉਨ੍ਹਾਂ ਨੇ
ਨਤੀਜੇ ਆਉਣ ਤੋਂ ਪਹਿਲਾਂ ਹੀ ਪੀ. ਐੱਮ. ਮੋਦੀ ਨੂੰ ਉਨ੍ਹਾਂ ਦੀ
ਜਿੱਤ 'ਤੇ ਵਧਾਈ ਦੇ ਦਿੱਤੀ ਸੀ। ਇਸ ਲਈ ਹੁਣ ਉਨ੍ਹਾਂ ਨੇ  ਕਿਹਾ
ਹੈ ਕਿ ਕੰਗਨਾ ਰਣੌਤ ਨੇ  ਸਮ੍ਰਿਤੀ ਇਰਾਨੀ ਦਾ ਕਰੀਅਰ
ਬਰਬਾਦ ਕਰ ਦਿੱਤਾ ਹੈ। ਕੇ. ਆਰ. ਕੇ ਦੀ ਇਹ ਪੋਸਟ ਸੋਸ਼ਲ
ਮੀਡੀਆ 'ਤੇ ਕਾਫੀ ਵਾਇਰਲ ਹੋ ਰਹੀ ਹੈ। ਕਮਲ ਆਰ ਖ਼ਾਨ
ਨੇ  ਕੰਗਨਾ ਦੀ ਜਿੱਤ ਸਣੇ ਰਾਹੁਲ ਗਾਂਧੀ ਨੂੰ ਵੀ ਵਧਾਈ ਵੀ
ਦਿੱਤੀ।ਕਮਲ ਆਰ ਖ਼ਾਨ ਨੇ  ਆਪਣੀ ਪੋਸਟ 'ਚ ਲਿਖਿਆ,
''ਵਧਾਈ ਹੋ ਮੈਡਮ ਸਮ੍ਰਿਤੀ ਇਰਾਨੀ ਜੀ। ਤੁਸੀਂ ਇੱਕ ਆਮ
ਕਾਂਗਰਸੀ ਵਰਕਰ ਤੋਂ ਹਾਰ ਗਏ ਹੋ। ਜਦੋਂਕਿ ਕੰਗਨਾ ਰਣੌਤ
ਜਿੱਤ ਗਈ ਹੈ ਯਾਨੀ ਅੱਜ ਕੰਗਨਾ ਨੇ  ਤੁਹਾਡਾ ਕਰੀਅਰ
ਬਰਬਾਦ ਕਰ ਦਿੱਤਾ ਹੈ। ਬਾਏ! ਬਾਏ! ਅਲਵਿਦਾ!' ਕੇ. ਆਰ.
ਕੇ ਦੀ ਇਹ ਪੋਸਟ ਕਾਫੀ ਵਾਇਰਲ ਹੋ ਰਹੀ ਹੈ। ਕਮਲ ਆਰ
ਖ਼ਾਨ ਨੇ  ਅਗਲੀ ਪੋਸਟ 'ਚ ਲਿਖਿਆ, ''ਅੱਜ 140 ਕਰੋੜ
ਲੋਕਾਂ ਨੇ  ਉੱਚੀ ਆਵਾਜ਼ 'ਚ ਕਿਹਾ ਹੈ ਕਿ ਰਾਹੁਲ ਗਾਂਧੀ ਭਾਰਤ
ਦਾ ਭਵਿੱਖ ਹੈ। ਰਾਹੁਲ ਪੂਰੀ ਭਾਜਪਾ ਪਾਰਟੀ ਦੇ ਖ਼ਿਲਾਫ਼
ਇਕੱਲੇ ਖੜ੍ਹੇ ਹਨ। ਰਾਹੁਲ ਭਾਈ ਨੂੰ ਬਹੁਤ ਬਹੁਤ ਮੁਬਾਰਕਾਂ।''
ਇਹ ਪਹਿਲੀ ਵਾਰ ਨਹੀਂ ਹੈ ਜਦੋਂ ਕਮਲ ਆਰ ਖ਼ਾਨ ਨੇ  ਕਿਸੇ
ਮੁੱਦੇ 'ਤੇ ਆਪਣੀ ਰਾਏ ਜ਼ਾਹਰ ਕੀਤੀ ਹੈ। ਉਹ ਅਕਸਰ
ਆਪਣੀਆਂ ਪੋਸਟਾਂ ਸ਼ੇਅਰ ਕਰ ਫਿਲਮੀ ਸਿਤਾਰਿਆਂ ਨੂੰ ਟ੍ਰੋਲ
ਕਰਦੇ ਰਹਿੰਦੇ ਹਨ। ਕੰਗਨਾ ਰਣੌਤ ਨੇ  537022 ਵੋਟਾਂ
ਹਾਸਲ ਕਰਕੇ ਵੱਡੀ ਜਿੱਤ ਹਾਸਲ ਕਰ ਲਈ ਹੈ। ਕਾਂਗਰਸ
ਉਮੀਦਵਾਰ ਨੂੰ 74755 ਵੋਟਾਂ ਨਾਲ ਹਰਾਇਆ ਹੈ। ਚੋਣ
ਨਤੀਜਿਆਂ ਤੋਂ ਉਤਸ਼ਾਹਿਤ ਕੰਗਨਾ ਨੇ  ਕਿਹਾ, ਖੈਰ, ਹੁਣ ਉਸ ਨੂੰ
ਫਜ਼ੂਲ ਗੱਲਾਂ ਕਰਨ ਦਾ ਨਤੀਜਾ ਭੁਗਤਣਾ ਪਵੇਗਾ। ਔਰਤ
ਬਾਰੇ ਅਜਿਹੀਆਂ ਘਟੀਆ ਗੱਲਾਂ ਕਹਿਣਾ ਅੱਜ ਸਪੱਸ਼ਟ ਹੁੰਦਾ
ਜਾ ਰਿਹਾ ਹੈ। ਜਿਸ ਤਰ੍ਹਾਂ ਸਾਨੂੰ ਲੀਡ ਮਿਲੀ ਹੈ, ਉਹ ਲੀਡ
ਭਾਰਤੀ ਜਨਤਾ ਪਾਰਟੀ ਨੂੰ ਮੰਡੀ ਖੇਤਰ ਤੋਂ ਮਿਲੀ ਹੈ। ਮੰਡੀ ਦੇ
ਲੋਕਾਂ ਨੇ  ਧੀਆਂ ਦੀ ਬੇਇਜ਼ਤੀ ਨੂੰ ਚੰਗੀ ਤਰ੍ਹਾਂ ਨਹੀਂ ਲਿਆ।
ਜਿੱਥੋਂ ਤੱਕ ਮੇਰੇ ਮੁੰਬਈ ਜਾਣ ਦਾ ਸਵਾਲ ਹੈ, ਇਹ ਮੇਰਾ ਜਨਮ
ਸਥਾਨ ਹੈ। ਇੱਥੇ ਮੈਂ ਲੋਕਾਂ ਦੀ ਸੇਵਾ ਲਈ ਤਿਆਰ ਰਹਾਂਗਾ।
ਸਾਡੇ ਪ੍ਰਧਾਨ ਮੰਤਰੀ ਨਰਿੰਦਰ ਮੋਦੀ ਜੀ ਦੇ ਨਾਂ ਤੇ ਇਹ ਚੋਣ
ਲੜੀ ਹੈ ਅਤੇ ਉਸੇ ਵਿਸ਼ਵਾਸ ਦਾ ਨਤੀਜਾ ਹੈ ਕਿ ਅਸੀਂ ਤੀਜੀ
ਵਾਰ ਭਾਰਤੀ ਜਨਤਾ ਪਾਰਟੀ ਸੈਂਟਰ ਵਿਚ ਸਰਕਾਰ ਬਣਾਉਣ
ਜਾ ਰਹੀ ਹੈ। ਸਾਨੂੰ ਤੁਹਾਡੇ ਸਾਰਿਆਂ ਦਾ ਆਸ਼ੀਰਵਾਦ ਅਤੇ
ਸਹਿਯੋਗ ਚਾਹੀਦਾ ਹੋਵੇਗਾ। ਮੰਡੀ ਦਾ ਭਵਿੱਖ ਹੁਣ ਉੱਜਵਲ
ਹੋਵੇਗਾ।ਜ਼ਿਕਰਯੋਗ ਹੈ ਕਿ ਵੋਟਿੰਗ ਤੋਂ ਪਹਿਲਾਂ ਪ੍ਰਚਾਰ ਦੌਰਾਨ
ਕੰਗਨਾ ਰਨੌ ਤ ਨੇ  ਕਿਹਾ ਸੀ ਕਿ ਜੇਕਰ ਉਹ ਇਹ ਜਿੱਤ ਹਾਸਲ
ਕਰਦੀ ਹੈ ਤਾਂ ਬਾਲੀਵੁੱਡ ਛੱਡ ਦੇਵੇਗੀ। ਅਦਾਕਾਰਾ ਦੇ ਇਸ
ਬਿਆਨ ਕਾਰਨ ਲੋਕਾਂ ਨੂੰ ਬਹੁਤ ਹੈਰਾਨੀ ਹੋਈ ਸੀ। ਹੁਣ ਜਦੋਂ
ਕਿ ਕੰਗਨਾ ਚੋਣਾਂ ਜਿੱਤ ਚੁੱਕੀ ਹੈ ਤਾਂ ਇਹ ਦੇਖਣਾ ਹੋਵੇਗਾ ਕਿ
ਉਹ ਹੁਣ ਕੀ ਫ਼ੈਸਲਾ ਲੈਂਦੀ ਹੈ। ਮੰਡੀ 'ਚ ਕੰਗਨਾ ਦਾ ਮੁਕਾਬਲਾ
ਕਾਂਗਰਸ ਦੇ ਵਿਕਰਮਾਦਿੱਤ ਸਿੰਘ ਦੇ ਨਾਲ ਸੀ, ਜਿਹੜਾ
ਮਹਾਰਾਜਾ ਪਰਿਵਾਰ ਨਾਲ ਸਬੰਧ ਰਖਦਾ ਹੈ ਅਤੇ ਹਿਮਾਚਲ
ਪ੍ਰਦੇਸ਼ ਦੇ 6 ਵਾਰ ਮੁੱਖ ਮੰਤਰੀ ਰਹੇ ਵੀਰਭਦਰਾ ਦੇ ਪੁੱਤਰ ਹਨ।

ਪੰਜਾਬੀ ਫਿਲਮ ‘ਨੀ ਮੈਂ ਸੱਸ ਕੁੱਟਣੀ 2’ ਇਸੇ ਸ਼ੁੱਕਰਵਾਰ ਭਾਵ 7 ਜੂਨ ਨੂੰ ਸਿਨੇ ਮਾਘਰਾਂ ’ਚ ਰਿਲੀਜ਼ ਹੋਣ ਜਾ ਰਹੀ ਹੈ। ਇਹ ਫਿਲਮ ਸਾਲ 2022 ’ਚ
ਰਿਲੀਜ਼ ਹੋਈ ਫਿਲਮ ‘ਨੀ ਮੈਂ ਸੱਸ ਕੁੱਟਣੀ’ ਦਾ ਸੀਕੁਅਲ ਹੈ। ਫਿਲਮ ਨੂੰ ਮੋਹਿਤ ਬਨਵੈਤ ਵਲੋਂ ਲਿਖਿਆ ਤੇ ਡਾਇਰੈਕਟ ਕੀਤਾ ਗਿਆ ਹੈ। ਇਸ ਫਿਲਮ ’ਚ
ਅਨੀਤਾ ਦੇਵਗਨ, ਨਿਰਮਲ ਰਿਸ਼ੀ, ਗੁਰਪ੍ਰੀਤ ਘੁੱਗੀ, ਕਰਮਜੀਤ ਅਨਮੋਲ, ਮਹਿਤਾਬ ਵਿਰਕ, ਤਨਵੀ ਨਾਗੀ, ਹਾਰਬੀ ਸੰਘਾ, ਸ਼ਵਿੰਦਰ ਮਾਹਲ, ਨਿਸ਼ਾ
ਬਾਨੋ , ਅਕਸ਼ਿਤਾ ਸ਼ਰਮਾ, ਮਲਕੀਤ ਰੌਣੀ, ਦਿਲਨੂਰ ਕੌਰ, ਆਕਾਂਕਸ਼ਾ ਸਰੀਨ, ਰੁਪਿੰਦਰ ਰੂਪੀ, ਸੁਖਵਿੰਦਰ ਰਾਜ, ਰਵਿੰਦਰ ਮੰਡ, ਅਮਰੀਨ ਭੁੱਲਰ ਤੇ
ਹਰਨਿਧ ਸਿੰਘ ਹੈਰੀ ਅਹਿਮ ਕਿਰਦਾਰਾਂ ’ਚ ਨਜ਼ਰ ਆਉਣ ਵਾਲੇ ਹਨ।ਫਿਲਮ ਨੂੰ ਲੈ ਕੇ ਅਦਾਕਾਰਾ ਤਨਵੀ ਨਾਗੀ ਤੇ ਡਾਇਰੈਕਟਰ ਮੋਹਿਤ ਬਨਵੈਤ ਨੇ
ਆਪਣੇ ਵਿਚਾਰ ਸਾਂਝੇ ਕੀਤੇ ਹਨ। ਮੋਹਿਤ ਬਨਵੈਤ ਨੇ  ਕਿਹਾ ਕਿ ਫਿਲਮ ‘ਨੀ ਮੈਂ ਸੱਸ ਕੁੱਟਣੀ’ ਇਕ ਘਰ ਦੀ ਕਹਾਣੀ ਸੀ, ਉਸ ’ਚ ਅਸੀਂ ਇਕ ਸੱਸ-ਨੂੰਹ
ਦਾ ਰਿਸ਼ਤਾ ਦਿਖਾਇਆ ਸੀ ਪਰ ‘ਨੀ ਮੈਂ ਸੱਸ ਕੁੱਟਣੀ 2’ ਇਕ ਪੂਰੇ ਪਿੰਡ ਦੀ ਕਹਾਣੀ ਹੈ। ਨਾਲ ਹੀ ਇਸ ’ਚ ਬਹੁਤ ਸਾਰੇ ਮੁੱਦੇ ਹਨ, ਜੋ ਅਸੀਂ ਅਸਲ
ਜ਼ਿੰਦਗੀ ’ਚੋਂ ਚੁੱਕੇ ਹਨ। ਇਸ ਦੇ ਨਾਲ ਹੀ ਪਹਿਲੀ ਫਿਲਮ ਜਦੋਂ ਵੱਡੀ ਹਿੱਟ ਹੋਵੇ ਤਾਂ ਉਸ ਦੇ ਸੀਕੁਅਲ ਨੂੰ ਲੈ ਕੇ ਡਰ ਤਾਂ ਰਹਿੰਦਾ ਹੀ ਹੈ।ਇਸ ਦੇ ਨਾਲ ਹੀ
ਤਨਵੀ ਨਾਗੀ ਨੇ  ਕਿਹਾ ਕਿ ਕੁੜੀ ਨਾਲੋਂ ਮੁੰਡਾ ਵਿਆਹ ਤੋਂ ਬਾਅਦ ਜ਼ਿਆਦਾ ਪਿੱਸਦਾ ਹੈ। ਉਸ ਨੂੰ ਸਮਝ ਨਹੀਂ ਆਉਂਦੀ ਮੈਂ ਇਧਰ ਜਾਵਾਂ ਜਾਂ ਉਧਰ ਜਾਵਾਂ
ਪਰ ਇਕ ਬੈਲੰਸ ਬਣਾ ਕੇ ਰੱਖਣਾ ਬਹੁਤ ਜ਼ਰੂਰੀ ਹੈ ਕਿਉਂਕਿ ਮੁੰਡੇ ਨੂੰ ਦੋਵਾਂ ਦੇ ਸੁਭਾਅ ਦਾ ਪਤਾ ਹੁੰਦਾ ਹੈ ਕਿ ਕੁੜੀ ਕਿਵੇਂ ਦੀ ਹੈ ਤੇ ਮਾਂ ਕਿਵੇਂ ਦੀ। ਇਸ ਲਈ
ਮੁੰਡੇ ਦੀ ਬਹੁਤ ਵੱਡੀ ਜ਼ਿੰਮੇਵਾਰੀ ਹੈ ਤਾਲਮੇਲ ਬਣਾ ਕੇ ਰੱਖਣ ਦੀ।

ਅਦਾਕਾਰਾ ਦਲਜੀਤ
ਕੌਰ ਖ਼ਿਲਾਫ਼ ਲੀਗਲ
ਐਕਸ਼ਨ ਲੈਣਗੇ
ਨਿਖਿਲ ਪਟੇਲ

ਟੀਵੀ ਅਦਾਕਾਰਾ ਦਲਜੀਤ ਕੌਰ ਦੀ ਨਿੱਜੀ ਜ਼ਿੰਦਗੀ 'ਚ ਉਥਲ-ਪੁਥਲ ਮਚੀ ਹੋਈ ਹੈ। ਉਸ ਦੇ ਦੂਜੇ ਵਿਆਹ 'ਤੇ ਵੀ ਤਲਾਕ ਦੇ ਕਾਲੇ ਬੱਦਲ ਮੰਡਰਾ ਰਹੇ
ਹਨ। ਪਿਛਲੇ ਕੁਝ ਦਿਨਾਂ ਤੋਂ ਅਦਾਕਾਰਾ ਸੋਸ਼ਲ ਮੀਡੀਆ 'ਤੇ ਆਪਣੀ ਨਿੱਜੀ ਜ਼ਿੰਦਗੀ ਨੂੰ ਲੈ ਕੇ ਪਰੇਸ਼ਾਨ ਕਰਨ ਵਾਲੀਆਂ ਪੋਸਟਾਂ ਸ਼ੇਅਰ ਕਰ ਰਹੀ ਹੈ।
ਦਲਜੀਤ ਕੌਰ ਨੇ  ਆਪਣੇ ਪਤੀ ਨਿਖਿਲ ਪਟੇਲ 'ਤੇ ਵੀ ਉਸ ਨਾਲ ਧੋਖਾਧੜੀ ਦਾ ਦੋਸ਼ ਲਗਾਇਆ ਹੈ। ਇਸ ਦੇ ਨਾਲ ਹੀ ਹੁਣ ਉਨ੍ਹਾਂ ਨੇ  ਕਿਹਾ ਹੈ ਕਿ ਉਹ
ਦਲਜੀਤ ਖ਼ਿਲਾਫ਼ ਕਾਨੂੰਨੀ ਕਾਰਵਾਈ ਕਰਨਗੇ। ਦਲਜੀਤ ਕੌਰ ਨੇ  ਮਾਰਚ 2023 'ਚ ਕੀਨੀਆ ਦੇ ਕਾਰੋਬਾਰੀ ਨਿਖਿਲ ਪਟੇਲ ਨਾਲ ਵਿਆਹ
ਕਰਵਾਇਆ ਸੀ। ਇਸ ਦੇ ਨਾਲ ਹੀ ਇਸ ਸਾਲ ਅਦਾਕਾਰਾ ਨੇ  ਆਪਣੇ ਪਤੀ ਤੋਂ ਵੱਖ ਹੋਣ ਦਾ ਖੁਲਾਸਾ ਕੀਤਾ ਹੈ।ਕਾਨੂੰਨੀ ਕਾਰਵਾਈ ਕਰਨਗੇ ਨਿਖਿਲ
ਦਲਜੀਤ ਕੌਰ ਸੋਸ਼ਲ ਮੀਡੀਆ 'ਤੇ ਐਕਟਿਵ ਰਹਿੰਦੀ ਹੈ। ਹੁਣ ਤਕ ਉਹ ਆਪਣੇ ਵਿਆਹ ਨੂੰ ਲੈ ਕੇ ਕਈ ਪੋਸਟਾਂ ਸ਼ੇਅਰ ਕਰ ਚੁੱਕੀ ਹੈ। ਇਨ੍ਹਾਂ 'ਚ
ਅਦਾਕਾਰਾ ਨੇ  ਆਪਣੇ ਪਤੀ 'ਤੇ ਵੀ ਗੰਭੀਰ ਦੋਸ਼ ਲਗਾਏ ਹਨ। ਇਕ ਨਿੱਜੀ ਚੈਨਲ ਨਾਲ ਗੱਲ ਕਰਦਿਆਂ ਨਿਖਿਲ ਪਟੇਲ ਨੇ  ਕਿਹਾ ਕਿ ਜੇਕਰ ਦਲਜੀਤ
ਨੇ  ਆਪਣੀਆਂ ਗੈਰ-ਕਾਨੂੰਨੀ ਗਤੀਵਿਧੀਆਂ ਜਾਰੀ ਰੱਖੀਆਂ ਤਾਂ ਉਨ੍ਹਾਂ ਦੀ ਕਾਨੂੰਨੀ ਟੀਮ ਉਸ ਖ਼ਿਲਾਫ਼ ਸਖ਼ਤ ਕਾਨੂੰਨੀ ਕਾਰਵਾਈ ਕਰੇਗੀ।
ਨਿਖਿਲ ਪਟੇਲ ਨੇ  ਕਿਹਾ, "ਵਿਸ਼ਵ ਦੇ ਇਕ ਆਮ ਨਾਗਰਿਕ ਦੇ ਰੂਪ 'ਚ ਇਹ ਦੇਖਣਾ ਬਹੁਤ ਪਰੇਸ਼ਾਨ ਕਰਨ ਵਾਲਾ ਹੈ ਕਿ ਭਾਰਤ ਅਤੇ ਵਿਸ਼ਵ ਪੱਧਰ
'ਤੇ ਆਨਲਾਈਨ ਸੁਰੱਖਿਆ ਕਾਨੂੰਨਾਂ 'ਚ ਕਮੀਆਂ ਦਾ ਉਨ੍ਹਾਂ ਲੋਕਾਂ ਵੱਲੋਂ ਸ਼ੋਸ਼ਣ ਕੀਤਾ ਜਾ ਸਕਦਾ ਹੈ, ਜੋ ਮੀਡੀਆ ਦਾ ਧਿਆਨ ਖਿੱਚਣਾ ਚਾਹੁੰਦੇ ਹਨ,
ਇਸ ਲਈ ਉਹ ਮਾਸੂਮ ਬੱਚਿਆਂ ਤੇ ਔਰਤਾਂ ਨੂੰ ਖ਼ਤਰੇ 'ਚ ਪਾਉਣ ਵਾਲੀ ਲਾਪਰਵਾਹੀ ਵਾਲੀ ਹਰਕਤ ਕਰਦੇ ਹਨ।"
ਵਿਆਹ ਦੀ ਵੀਡੀਓ 'ਤੇ ਪ੍ਰਗਟਾਈ ਨਰਾਜ਼ਗੀ
ਦਲਜੀਤ ਕੌਰ ਨੇ  ਹਾਲ ਹੀ 'ਚ ਆਪਣੇ ਵਿਆਹ ਦੀ ਵੀਡੀਓ ਸ਼ੇਅਰ ਕੀਤੀ, ਜਿਸ ਨੂੰ ਬਾਅਦ 'ਚ ਉਨ੍ਹਾਂ ਨੇ  ਡਿਲੀਟ ਕਰ ਦਿੱਤਾ ਸੀ। ਇਸ ਵੱਲ ਇਸ਼ਾਰਾ
ਕਰਦੇ ਹੋਏ ਨਿਖਿਲ ਨੇ  ਅੱਗੇ ਕਿਹਾ, "ਸ਼ਾਮਲ ਲੋਕਾਂ ਦੀ ਸਹਿਮਤੀ ਤੋਂ ਬਿਨਾਂ ਤਸਵੀਰਾਂ ਤੇ ਵੀਡੀਓ ਫੁਟੇਜ ਸਾਂਝੀਆਂ ਕਰਨਾ ਖਾਸ ਤੌਰ 'ਤੇ ਬੱਚਿਆਂ ਦੇ
ਮਾਮਲੇ 'ਚ, ਜੋ ਸਮਾਜ 'ਚ ਹਮੇਸ਼ਾ ਇਕ ਕਮਜ਼ੋਰ ਸਮੂਹ ਹੁੰਦੇ ਹਨ ਤੇ ਜਿਨ੍ਹਾਂ ਨੂੰ ਹਮੇਸ਼ਾ ਕਾਨੂੰਨ ਦੀ ਸੁਰੱਖਿਆ ਦੀ ਲੋੜ ਹੁੰਦੀ ਹੈ, ਗ਼ੈਰ-ਕਾਨੂੰਨੀ ਤੇ
ਲਾਪਰਵਾਹੀ ਹੈ।"ਦਲਜੀਤ ਦਾ ਸਾਮਾਨ ਕਰਨਗੇ ਦਾਨ
ਨਿਖਿਲ ਪਟੇਲ ਨੇ  ਇਹ ਵੀ ਕਿਹਾ ਕਿ ਉਨ੍ਹਾਂ ਦੀ ਟੀਮ ਨੇ  ਜੂਨ ਮਹੀਨੇ  ਦਲਜੀਤ ਨਾਲ ਸੰਪਰਕ ਕੀਤਾ ਸੀ ਤਾਂ ਕਿ ਕੀਨੀਆ 'ਚ ਉਨ੍ਹਾਂ ਦੇ ਘਰੋਂ ਉਸ ਦਾ
ਬਾਕੀ ਸਾਮਾਨ ਲੈ ਜਾਇਆ ਜਾ ਸਕੇ। ਜੇਕਰ ਅਭਿਨੇ ਤਰੀ ਆਪਣਾ ਸਾਮਾਨ ਨਹੀਂ ਲੈਂਦੀ ਹੈ, ਤਾਂ ਉਹ ਉਸ ਨੂੰ ਦੇਸ਼ 'ਚ ਕਿਸੇ ਚੈਰਿਟੀ ਨੂੰ ਦੇ ਦੇਵੇਗੀ। ਉਨ੍ਹਾਂ
ਕਿਹਾ ਕਿ ਉਨ੍ਹਾਂ ਨੂੰ ਦਲਜੀਤ ਦਾ ਸਾਮਾਨ ਰੱਖਣ 'ਚ ਕੋਈ ਦਿੱਕਤ ਨਹੀਂ ਹੈ ਅਤੇ ਕਈ ਵਾਰ ਅਭਿਨੇ ਤਰੀ ਨੂੰ ਸਾਮਾਨ ਚੁੱਕਣ ਲਈ ਬੇਨਤੀ ਕੀਤੀ ਹੈ।

ਹਿੰਦੂ ਧਰਮ ਦੁਨੀਆ ਦੇ ਸਭ ਤੋਂ ਪੁਰਾਣੇ ਅਤੇ ਸਭ ਤੋਂ ਵਿਭਿੰਨ ਧਰਮਾਂ ਵਿੱਚੋਂ ਇੱਕ ਹੈ। ਹਿੰਦੂ ਅਧਿਆਤਮਿਕ ਫ਼ਲਸਫ਼ੇ ਦੇ ਕੇਂਦਰ ਵਿਚ ਦੇਵਤਿਆਂ ਦੀ
ਤ੍ਰਿਏਕਤਾ-ਬ੍ਰਹਮਾ ਸਿਰਜਣਹਾਰ, ਵਿਸ਼ਨੂੰ ਰਖਿਅਕ ਅਤੇ ਸ਼ਿਵ ਵਿਨਾਸ਼ਕ, ਜਿਸ ਨੂੰ ਭੋਲੇ ਨਾਥ, ਸ਼ੰਕਰ, ਮਹਾਦੇਵ ਆਦਿ ਵਜੋਂ ਵੀ ਜਾਣਿਆ ਜਾਂਦਾ ਹੈ, ਦੀ
ਤ੍ਰਿਏਕ ਪ੍ਰਸਿੱਧ ਹੈ। ਇਸ ਲੇਖ ਵਿੱਚ, ਅਸੀਂ ਭਾਰਤ ਵਿੱਚ ਸਭ ਤੋਂ ਮਸ਼ਹੂਰ ਸ਼ਿਵ ਮੰਦਰਾਂ ਦਾ ਵਰਣਨ ਕਰਦੇ ਹਾਂ। ਮਹੱਤਵਪੂਰਨ ਤੀਰਥ ਸਥਾਨਾਂ ਹੋਣ ਦੇ
ਨਾਲ-ਨਾਲ, ਇਹ ਮੰਦਰ ਅਧਿਆਤਮਿਕ ਆਰਾਮ ਅਤੇ ਅਲੌਕਿਕ ਅਨੰ ਦ ਦਾ ਇੱਕ ਵਧੀਆ ਸਰੋਤ ਹਨ। ਭਗਵਾਨ ਸ਼ਿਵ ਦੇ ਵਿਚਾਰ ਨੂੰ ਧਿਆਨ ਵਿਚ
ਰੱਖਦੇ ਹੋਏ, ਉੱਤਰਾਖੰਡ ਦੇ ਸੁੰਦਰ ਗੜ੍ਹਵਾਲ ਹਿਮਾਲੀਅਨ ਰੇਂਜ 'ਤੇ, ਮੰਦਾਕਿਨੀ ਨਦੀ ਦੇ ਨੇ ੜੇ, ਕੇਦਾਰਨਾਥ ਮੰਦਿਰ ਭਾਰਤੀ ਹਿਮਾਲਿਆ ਦੇ ਸਭ ਤੋਂ ਮਸ਼ਹੂਰ
ਸ਼ਿਵ ਮੰਦਰਾਂ ਵਿੱਚੋਂ ਇੱਕ ਹੈ। ਕੇਦਾਰਨਾਥ ਛੋਟਾ ਚਾਰ ਧਾਮ ਦੇ ਚਾਰ ਮੰਜ਼ਿਲਾਂ ਵਿੱਚੋਂ ਇੱਕ ਹੈ, ਜੋ ਕਿ ਹਿੰਦੂ ਧਰਮ ਵਿੱਚ ਬਹੁਤ ਮਹੱਤਵ ਰੱਖਦਾ ਹੈ। ਇਹ
ਮੰਦਰ ਅਪ੍ਰੈਲ ਤੋਂ ਨਵੰਬਰ ਦੇ ਅੱਧ ਤੱਕ ਖੁੱਲ੍ਹਾ ਰਹਿੰਦਾ ਹੈ ਅਤੇ ਹਰ ਸਾਲ ਹਜ਼ਾਰਾਂ ਸ਼ਰਧਾਲੂ ਆਉਂਦੇ ਹਨ। ਕੋਈ ਵੀ ਉਤਰਾਖੰਡ ਵਿੱਚ ਚਾਰਧਾਮ ਯਾਤਰਾ ਦੀ
ਆਨਲਾਈਨ ਬੁਕਿੰਗ ਕਰ ਸਕਦਾ ਹੈ। ਇਹ ਭਾਰਤ ਵਿੱਚ ਸਭ ਤੋਂ ਮਸ਼ਹੂਰ ਤੀਰਥ ਯਾਤਰਾ ਸਰਕਟ ਟੂਰ ਵਿੱਚੋਂ ਇੱਕ ਹੈ।

ਭਾਰਤ ਵਿੱਚ ਸਭ ਤੋਂ ਮਸ਼ਹੂਰ ਸ਼ਿਵ ਮੰਦਰ
5.6.2024

12 ਜਯੋਤਿਰਲਿੰਗਾਂ ਵਿੱਚੋਂ ਇੱਕ, ਸੋਮਨਾਥ ਮੰਦਿਰ ਦੀ ਯਾਤਰਾ ਬਹੁਤ ਮਾਣ ਅਤੇ ਸਤਿਕਾਰ ਰੱਖਦੀ ਹੈ, ਇਹ ਭਾਰਤ
ਵਿੱਚ ਚਾਰ ਧਾਮ ਯਾਤਰਾ ਦੇ ਪ੍ਰਮੁੱਖ ਸਥਾਨਾਂ ਵਿੱਚੋਂ ਇੱਕ ਹੈ। ਇਹ ਇਤਿਹਾਸਕ ਮੰਦਰ ਸੌਰਾਸ਼ਟਰ ਵਿੱਚ ਵੇਰਾਵਲ ਦੇ
ਨੇ ੜੇ ਪ੍ਰਭਾਸ ਖੇਤਰ ਵਿੱਚ ਸਮੁੰਦਰ ਦੇ ਕਿਨਾਰੇ ਸਥਿਤ ਹੈ। ਸੋਮਨਾਥ ਮੰਦਿਰ ਦੀ ਆਰਕੀਟੈਕਚਰ ਸੁੰਦਰ ਚਲੁਕਯਾਨ
ਸ਼ੈਲੀ ਵਿੱਚ ਹੈ। ਇਸ ਤਰ੍ਹਾਂ ਇਹ ਨਾ ਸਿਰਫ਼ ਧਾਰਮਿਕ ਤੌਰ 'ਤੇ ਮਹੱਤਵਪੂਰਨ ਹੈ ਬਲਕਿ ਇਹ ਇਕ ਪ੍ਰਭਾਵਸ਼ਾਲੀ
ਸੁੰਦਰ ਮੰਦਰ ਵੀ ਹੈ।

14ਵੀਂ ਸਦੀ ਵਿੱਚ ਵਿਜੇਨਗਰ ਰਾਜ ਦੇ ਰਾਜਾ ਹਰੀਹਰ ਰਾਏ ਦੁਆਰਾ ਬਣਾਇਆ ਗਿਆ ਮੱਲਿਕਾਰਜੁਨ ਸਵਾਮੀ
ਮੰਦਿਰ ਕ੍ਰਿਸ਼ਨਾ ਨਦੀ ਦੇ ਕਿਨਾਰੇ ਸਥਿਤ ਹੈ। ਇਸ ਦੇ ਸੁਨਹਿਰੀ ਨਿਸ਼ਾਨ, ਚਾਂਦੀ ਦੇ ਦਰਵਾਜ਼ੇ ਅਤੇ ਸ਼ਾਨਦਾਰ
ਸਜਾਵਟੀ ਥੰਮਾਂ ਵਾਲਾ ਮੰਦਰ ਇਸ ਨੂੰ ਸਭ ਤੋਂ ਸ਼ਾਨਦਾਰ ਬਣਤਰਾਂ ਵਿੱਚੋਂ ਇੱਕ ਬਣਾਉਂਦਾ ਹੈ।

ਮਹਾਕਾਲੇਸ਼ਵਰ ਜਾਂ ਮਹਾਕਾਲ ਮੰਦਿਰ ਮੱਧ ਭਾਰਤ ਦੇ ਸਭ ਤੋਂ ਮਸ਼ਹੂਰ ਸ਼ਿਵ ਮੰਦਰਾਂ ਵਿੱਚੋਂ ਇੱਕ ਹੈ ਅਤੇ ਭਾਰਤ ਵਿੱਚ
ਬਾਰਾਂ ਜਯੋਤਿਰਲਿੰਗਾਂ ਵਿੱਚੋਂ ਇੱਕ ਹੈ। ਮੱਧ ਪ੍ਰਦੇਸ਼ ਦੇ ਉਜੈਨ ਵਿੱਚ ਸਥਿਤ, ਮੰਦਿਰ ਵਿੱਚ ਭਗਵਾਨ ਸ਼ਿਵ ਨੂੰ
ਮਹਾਕਾਲ ਦੇ ਰੂਪ ਵਿੱਚ ਸਥਾਪਿਤ ਕੀਤਾ ਗਿਆ ਹੈ, ਜੋ ਕਿ ਦੇਵਤਾ ਦਾ ਇੱਕ ਭਿਆਨਕ ਰੂਪ ਹੈ ਅਤੇ ਜਿਸ ਨੂੰ
ਸਾਰੀਆਂ ਬੁਰਾਈਆਂ ਦਾ ਨਾਸ਼ ਕਰਨ ਵਾਲਾ ਮੰਨਿਆ ਜਾਂਦਾ ਹੈ। ਮੰਦਰ ਦੇ ਸਭ ਤੋਂ ਵਧੀਆ ਆਕਰਸ਼ਣਾਂ ਵਿੱਚੋਂ ਇੱਕ
ਸਵੇਰ ਦੀ ਭਸਮ ਆਰਤੀ ਹੈ ਜਿਸ ਵਿੱਚ ਸ਼ਾਮਲ ਹੋਣਾ ਬਹੁਤ ਸ਼ੁਭ ਮੰਨਿਆ ਜਾਂਦਾ ਹੈ। ਉੱਥੇ ਸਥਾਪਿਤ ਲਿੰਗਮ ਨੂੰ
ਸਵੈਯੰਭੂ ਕਿਹਾ ਜਾਂਦਾ ਹੈ- ਭਾਵ ਇਹ ਆਪਣੇ ਆਪ ਹੀ ਪੈਦਾ ਹੋਇਆ ਹੈ। ਇਸ ਮੰਦਰ ਦਾ ਦੌਰਾ ਕਰਨਾ ਮਹਾਨ
ਅਧਿਆਤਮਿਕ ਗੁਣ ਹੈ।

ਮਹਾਕਾਲੇਸ਼ਵਰ ਜਾਂ ਮਹਾਕਾਲ ਮੰਦਿਰ ਮੱਧ ਭਾਰਤ ਦੇ ਸਭ ਤੋਂ ਮਸ਼ਹੂਰ ਸ਼ਿਵ ਮੰਦਰਾਂ ਵਿੱਚੋਂ ਇੱਕ ਹੈ ਅਤੇ ਭਾਰਤ ਵਿੱਚ
ਬਾਰਾਂ ਜਯੋਤਿਰਲਿੰਗਾਂ ਵਿੱਚੋਂ ਇੱਕ ਹੈ। ਮੱਧ ਪ੍ਰਦੇਸ਼ ਦੇ ਉਜੈਨ ਵਿੱਚ ਸਥਿਤ, ਮੰਦਿਰ ਵਿੱਚ ਭਗਵਾਨ ਸ਼ਿਵ ਨੂੰ
ਮਹਾਕਾਲ ਦੇ ਰੂਪ ਵਿੱਚ ਸਥਾਪਿਤ ਕੀਤਾ ਗਿਆ ਹੈ, ਜੋ ਕਿ ਦੇਵਤਾ ਦਾ ਇੱਕ ਭਿਆਨਕ ਰੂਪ ਹੈ ਅਤੇ ਜਿਸ ਨੂੰ
ਸਾਰੀਆਂ ਬੁਰਾਈਆਂ ਦਾ ਨਾਸ਼ ਕਰਨ ਵਾਲਾ ਮੰਨਿਆ ਜਾਂਦਾ ਹੈ। ਮੰਦਰ ਦੇ ਸਭ ਤੋਂ ਵਧੀਆ ਆਕਰਸ਼ਣਾਂ ਵਿੱਚੋਂ ਇੱਕ
ਸਵੇਰ ਦੀ ਭਸਮ ਆਰਤੀ ਹੈ ਜਿਸ ਵਿੱਚ ਸ਼ਾਮਲ ਹੋਣਾ ਬਹੁਤ ਸ਼ੁਭ ਮੰਨਿਆ ਜਾਂਦਾ ਹੈ। ਉੱਥੇ ਸਥਾਪਿਤ ਲਿੰਗਮ ਨੂੰ
ਸਵੈਯੰਭੂ ਕਿਹਾ ਜਾਂਦਾ ਹੈ- ਭਾਵ ਇਹ ਆਪਣੇ ਆਪ ਹੀ ਪੈਦਾ ਹੋਇਆ ਹੈ। ਇਸ ਮੰਦਰ ਦਾ ਦੌਰਾ ਕਰਨਾ ਮਹਾਨ
ਅਧਿਆਤਮਿਕ ਗੁਣ ਹੈ।

ਭਾਰਤ ਦੇ ਮੱਧ ਪ੍ਰਦੇਸ਼ ਰਾਜ ਵਿੱਚ ਨਰਮਦਾ ਨਦੀ ਵਿੱਚ ਇੱਕ ਟਾਪੂ - ਮੰਧਾਤਾ ਜਾਂ ਸ਼ਿਵਪੁਰੀ 'ਤੇ ਸਥਿਤ,
ਓਮਕਾਰੇਸ਼ਵਰ ਮੰਦਰ ਮੱਧ ਪ੍ਰਦੇਸ਼ ਵਿੱਚ ਭਗਵਾਨ ਸ਼ਿਵ ਦਾ ਇੱਕ ਹੋਰ ਪ੍ਰਸਿੱਧ ਮੰਦਰ ਹੈ। ਓਮਕਾਰੇਸ਼ਵਰ ਦਾ ਮੰਦਰ
ਢਾਂਚਾ ਇੱਕ ਪੰਜ ਮੰਜ਼ਿਲਾ ਕੰਪਲੈਕਸ ਹੈ ਜਿਸ ਵਿੱਚ ਭਗਵਾਨ ਓਮਕਾਰੇਸ਼ਵਰ ਦੇ ਪ੍ਰਧਾਨ ਦੇਵਤੇ ਤੋਂ ਇਲਾਵਾ ਵੱਖ-
ਵੱਖ ਹਿੰਦੂ ਦੇਵਤਿਆਂ ਦੀਆਂ ਸੀਟਾਂ ਹਨ। ਵੱਖ-ਵੱਖ ਕਥਾਵਾਂ ਅਤੇ ਮਿਥਿਹਾਸ ਨਾਲ ਜੁੜੀ, ਓਮਕਾਰੇਸ਼ਵਰ ਦੀ ਮੂਰਤੀ
ਤਿੰਨ ਸਿਰਾਂ ਵਾਲੀ ਹੈ। ਓਮਕਾਰੇਸ਼ਵਰ ਮੰਦਿਰ ਦੇ ਦਰਸ਼ਨ ਕਰਨ ਦਾ ਸਭ ਤੋਂ ਵਧੀਆ ਸਮਾਂ ਸ਼ਰਵਣ ਦੇ ਮਹੀਨੇ  ਜਾਂ
ਸੋਮਵਾਰ ਨੂੰ ਹੁੰਦਾ ਹੈ ਜਿਸ ਦੌਰਾਨ ਇਸ ਨੂੰ ਵੱਖ-ਵੱਖ ਰੰਗਾਂ ਨਾਲ ਸਜਾਇਆ ਜਾਂਦਾ ਹੈ ਅਤੇ ਇਸਦਾ ਵਿਸ਼ੇਸ਼
ਆਕਰਸ਼ਣ ਹੁੰਦਾ ਹੈ।

ਭਾਰਤ ਦੇ ਮੱਧ ਪ੍ਰਦੇਸ਼ ਰਾਜ ਵਿੱਚ ਨਰਮਦਾ ਨਦੀ ਵਿੱਚ
ਇੱਕ ਟਾਪੂ - ਮੰਧਾਤਾ ਜਾਂ ਸ਼ਿਵਪੁਰੀ 'ਤੇ ਸਥਿਤ,
ਓਮਕਾਰੇਸ਼ਵਰ ਮੰਦਰ ਮੱਧ ਪ੍ਰਦੇਸ਼ ਵਿੱਚ ਭਗਵਾਨ ਸ਼ਿਵ
ਦਾ ਇੱਕ ਹੋਰ ਪ੍ਰਸਿੱਧ ਮੰਦਰ ਹੈ। ਓਮਕਾਰੇਸ਼ਵਰ ਦਾ
ਮੰਦਰ ਢਾਂਚਾ ਇੱਕ ਪੰਜ ਮੰਜ਼ਿਲਾ ਕੰਪਲੈਕਸ ਹੈ ਜਿਸ
ਵਿੱਚ ਭਗਵਾਨ ਓਮਕਾਰੇਸ਼ਵਰ ਦੇ ਪ੍ਰਧਾਨ ਦੇਵਤੇ ਤੋਂ
ਇਲਾਵਾ ਵੱਖ-ਵੱਖ ਹਿੰਦੂ ਦੇਵਤਿਆਂ ਦੀਆਂ ਸੀਟਾਂ ਹਨ।
ਵੱਖ-ਵੱਖ ਕਥਾਵਾਂ ਅਤੇ ਮਿਥਿਹਾਸ ਨਾਲ ਜੁੜੀ,
ਓਮਕਾਰੇਸ਼ਵਰ ਦੀ ਮੂਰਤੀ ਤਿੰਨ ਸਿਰਾਂ ਵਾਲੀ ਹੈ।
ਓਮਕਾਰੇਸ਼ਵਰ ਮੰਦਿਰ ਦੇ ਦਰਸ਼ਨ ਕਰਨ ਦਾ ਸਭ ਤੋਂ
ਵਧੀਆ ਸਮਾਂ ਸ਼ਰਵਣ ਦੇ ਮਹੀਨੇ  ਜਾਂ ਸੋਮਵਾਰ ਨੂੰ ਹੁੰਦਾ
ਹੈ ਜਿਸ ਦੌਰਾਨ ਇਸ ਨੂੰ ਵੱਖ-ਵੱਖ ਰੰਗਾਂ ਨਾਲ
ਸਜਾਇਆ ਜਾਂਦਾ ਹੈ ਅਤੇ ਇਸਦਾ ਵਿਸ਼ੇਸ਼ ਆਕਰਸ਼ਣ
ਹੁੰਦਾ ਹੈ।

ਸਾਰੀਆਂ ਸਮਰਪਿਤ ਰੂਹਾਂ ਦਾ ਆਸਰਾ, ਵਾਰਾਣਸੀ ਵਿੱਚ ਕਾਸ਼ੀ
ਵਿਸ਼ਵਨਾਥ ਮੰਦਿਰ ਭਾਰਤ ਦੇ 12 ਜਯੋਤਿਲਿੰਗਾਂ ਵਿੱਚੋਂ ਇੱਕ ਹੈ ਅਤੇ
ਸ਼ੈਵ ਧਰਮ ਦੀ ਪਰੰਪਰਾ ਵਿੱਚ ਬਹੁਤ ਮਹੱਤਵ ਰੱਖਦਾ ਹੈ।
ਇਤਿਹਾਸਕ ਸ਼ਹਿਰ ਵਾਰਾਣਸੀ ਵਿੱਚ ਸਥਿਤ ਕਾਸ਼ੀ ਵਿਸ਼ਵਨਾਥ
ਮੰਦਿਰ ਹਰ ਸਾਲ ਦੇਸ਼-ਵਿਦੇਸ਼ ਤੋਂ ਹਜ਼ਾਰਾਂ ਸ਼ਰਧਾਲੂਆਂ ਦਾ ਇਕੱਠ
ਹੁੰਦਾ ਹੈ। ਸ਼ਿਵ ਦਾ ਰੂਪ, ਇੱਕ ਲਿੰਗਮ ਦੀ ਮੂਰਤੀ ਵਿੱਚ ਟਿਕਿਆ
ਹੋਇਆ ਹੈ, ਸੈਲਾਨੀਆਂ ਲਈ ਬਹੁਤ ਸ਼ਾਂਤੀ ਅਤੇ ਅਧਿਆਤਮਿਕ
ਉਤਸਾਹ ਦਾ ਸਰੋਤ ਹੈ। ਕਿਹਾ ਜਾਂਦਾ ਹੈ ਕਿ ਜੋ ਵਿਅਕਤੀ ਕਾਸ਼ੀ
ਵਿਸ਼ਵਨਾਥ ਵਿੱਚ ਆਪਣਾ ਸਰੀਰ ਛੱਡਦਾ ਹੈ, ਉਹ ਜਨਮ-ਮਰਨ ਦੇ
ਗੇੜ ਤੋਂ ਮੁਕਤ ਹੋ ਜਾਂਦਾ ਹੈ ਅਤੇ ਪਵਿੱਤਰ ਜਯੋਤਿਰਲਿੰਗ ਦਾ ਇੱਕ ਵੀ
ਦਰਸ਼ਨ ਦੇਸ਼ ਦੇ ਵੱਖ-ਵੱਖ ਹਿੱਸਿਆਂ ਵਿੱਚ ਫੈਲੇ ਬਾਕੀ ਸਾਰੇ
ਜੋਤਿਰਲਿੰਗਾਂ ਦੇ ਦਰਸ਼ਨਾਂ ਦੇ ਬਰਾਬਰ ਹੈ। ਅਤੀਤ ਵਿੱਚ ਬਹੁਤ ਸਾਰੇ
ਉੱਚੇ ਸੰਤਾਂ ਅਤੇ ਰਿਸ਼ੀਆਂ ਦੁਆਰਾ ਦੌਰਾ ਕੀਤਾ ਗਿਆ, ਕਾਸ਼ੀ
ਵਿਸ਼ਵਨਾਥ ਮੰਦਿਰ ਭਾਰਤ ਦੀਆਂ ਸਦੀਵੀ ਅਧਿਆਤਮਿਕ ਕਦਰਾਂ-
ਕੀਮਤਾਂ ਅਤੇ ਸੱਭਿਆਚਾਰਕ ਪਰੰਪਰਾਵਾਂ ਦਾ ਰੂਪ ਹੈ।

ਗੋਮਤੀ ਦਵਾਰਕਾ ਅਤੇ ਭੇਟ ਦਵਾਰਕਾ ਦੇ ਵਿਚਕਾਰ ਦੇ
ਰਸਤੇ 'ਤੇ ਸਥਿਤ, ਨਾਗੇਸ਼ਵਰ ਮੰਦਿਰ ਹਜ਼ਾਰਾਂ
ਸ਼ਰਧਾਲੂਆਂ ਲਈ ਬ੍ਰਹਮ ਸ਼ਾਂਤੀ ਅਤੇ ਸ਼ਾਂਤੀ ਦਾ ਸਰੋਤ
ਹੈ। ਸ਼ਿਵ ਪੁਰਾਣ ਵਿੱਚ ਜ਼ਿਕਰ ਕੀਤਾ ਗਿਆ ਹੈ,
ਨਾਗੇਸ਼ਵਰ ਮੰਦਿਰ 12 ਜਯੋਤਿਰਲਿੰਗਾਂ ਵਿੱਚੋਂ ਇੱਕ ਹੈ
ਅਤੇ ਲਿੰਗਮ ਇੱਕ ਸਵਯੰਭੂ ਹੈ, ਅਰਥਾਤ ਸਵੈ-ਉਤਪਤ
ਜਾਂ ਪ੍ਰਗਟ ਹੋਇਆ। ਜਿਸ ਖੇਤਰ ਵਿੱਚ ਮੰਦਿਰ ਸਥਿਤ ਹੈ
ਉਸਨੂੰ "ਦਾਰੁਕਵਾਂ" ਕਿਹਾ ਜਾਂਦਾ ਸੀ। ਕਥਾਵਾਂ ਦੇ
ਅਨੁਸਾਰ, ਇਹ ਆਪਣੀ ਸ਼ਰਧਾਲੂ ਸੁਪ੍ਰਿਆ ਨੂੰ ਹੋਰਾਂ ਦੇ
ਨਾਲ ਬਚਾਉਣ ਲਈ ਸੀ, ਜਿਸ ਨੂੰ ਇੱਕ ਭੂਤ ਦੁਆਰਾ
ਕੈਦੀ ਬਣਾਇਆ ਗਿਆ ਸੀ ਕਿ ਇਹ ਜੋਤਿਰਲਿੰਗ ਹੋਂਦ
ਵਿੱਚ ਆਇਆ ਸੀ। ਇਸ ਜਯੋਤਿਰਲਿੰਗ ਦੀ ਪੂਜਾ
ਸ਼ਰਧਾਲੂਆਂ ਨੂੰ ਜ਼ਹਿਰ ਤੋਂ ਬਚਾਉਣ ਲਈ ਕਿਹਾ ਜਾਂਦਾ
ਹੈ। ਕਿਹਾ ਜਾਂਦਾ ਹੈ ਕਿ ਇਸ ਜਯੋਤਿਰਲਿੰਗ ਦੇ ਉੱਪਰ
ਬਣਿਆ ਸ਼ਾਨਦਾਰ ਮੰਦਰ 15ਵੀਂ ਸਦੀ ਵਿੱਚ ਬਣਾਇਆ
ਗਿਆ ਸੀ।


